Монгол Улсын Их Хурлын 2011 оны намрын ээлжит чуулганы Нийгмийн бодлого, боловсрол, соёл, шинжлэх ухааны  байнгын хорооны 10 дугаар сарын 12-ны өдөр (Лхагва)-ийн хуралдаан 15 цаг 15 минутад Төрийн ордны “В” танхимд эхлэв. 

Байнгын хорооны дарга, Улсын Их Хурлын гишүүн Д.Очирбат ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 18 гишүүнээс 11 гишүүн ирж, 61.1 хувийн ирцтэй байв. 


Чөлөөтэй: Х.Бадамсүрэн, Ц.Баярсайхан, Ц.Дашдорж, С.Эрдэнэ;


Өвчтэй: Ч.Улаан;
Тасалсан: Л.Гүндалай;

Нэг. Монгол Улсын 2011 оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай, Улсын тэмдэгтийн хураамжаас чөлөөлөх тухай хуулийн төслүүд (хоёр дахь хэлэлцүүлэг) (санал, дүгнэлтээ Төсвийн байнгын хороонд хүргүүлнэ)


Хэлэлцэж буй асуудалтай холбогдуулан Сангийн яамны дэд сайд Ч.Ганхуяг, Боловсрол, соёл, шинжлэх ухааны сайд Ё.Отгонбаяр, Эрүүл мэндийн яамны Төрийн нарийн бичгийн дарга Н.Хүрэлбаатар, Нийгмийн хамгаалал, хөдөлмөрийн яамны дэд сайд Д.Нямхүү, Эрүүл мэндийн яамны Санхүү, хөрөнгө оруулалтын газрын дарга Н.Түмэндэмбэрэл, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа, П.Тогоо нарын бүрэлдэхүүнтэй ажлын хэсэг байлцав. 


Хуулийн төслүүдийн хоёр дахь хэлэлцүүлэгтэй холбогдуулан Улсын Их Хурлын гишүүн П.Алтангэрэл, Д.Одбаяр, Д.Арвин, Д.Очирбат, Д.Оюунхорол, Р.Гончигдорж, Ц.Даваасүрэн, А.Тлейхан нарын асуусан асуултад Сангийн яамны дэд сайд Ч.Ганхуяг, Боловсрол, соёл, шинжлэх ухааны сайд Ё.Отгонбаяр, Эрүүл мэндийн яамны Төрийн нарийн бичгийн дарга Н.Хүрэлбаатар, Эрүүл мэндийн яамны Санхүү, хөрөнгө оруулалтын газрын дарга Н.Түмэндэмбэрэл нар тус тус хариулж, тайлбар хийв. 

Улсын Их Хурлын гишүүн Д.Оюунхорол, Д.Одбаяр, П.Алтангэрэл, Р.Гончигдорж, Х.Тэмүүжин нар санал хэлэв. 

Д.Очирбат: - Орж ирсэн тодотголоор нь буюу мөнгө төгрөг нэмэх юм уу, хасахгүйгээр төсөв дотроо зохицуулалтаа хийе гэсэн зарчмын саналыг дэмжиж байгаа гишүүд гараа өргөнө үү. 
Зөвшөөрсөн:

11

Татгалзсан:

0

Бүгд:


11

Гишүүдийн олонхийн саналаар дэмжигдлээ. 

Улсын Их Хурлын гишүүн З.Алтай, Д.Арвин, Д.Оюунхорол, Д.Одбаяр, А.Тлейхан нарын гаргасан, Эрүүл мэндийн сайдын багцын 8.3.1-д эрүүл мэндийн байгууллагуудын тоног төхөөрөмж гэсэн 9.2 тэрбум төгрөгөөс Улсын клиникийн I төв эмнэлэгт 1.0 тэрбум, II эмнэлэгт 500.0 сая, III эмнэлэгт 500.0 сая, Халдварт өвчин судлалын үндэсний төв, Хавдар судлалын үндэсний төв, Эх, нялхсын эрүүл мэндийн төв, Гэмтэл согогын үндэсний төв, Арьсны өвчин судлалын төвд 9.2 тэрбум төгрөгөөс тус бүр 500.0, 1.0 тэрбум төгрөгийг тоног төхөөрөмжид хуваарилах гэсэн саналыг дэмжиж байгаа гишүүд гараа өргөнө үү. 
Зөвшөөрсөн:

11
Татгалзсан:

0

Бүгд: 


11

Гишүүдийн олонхийн саналаар дэмжигдлээ. 

Улсын Их Хурлын гишүүн Х.Тэмүүжиний гаргасан, 18.2.9-ын заалтыг хасах, 18.3.22-т хүүхдийн эмнэлгийн тоног төхөөрөмж, Улаанбаатар хотын Баянгол дүүрэгт 457 сая 700 мянга гэснийг хүүхдийн эмнэлгийн тоног төхөөрөмж суурилуулах, барилга засварт гэж өөрчлөх гэсэн саналыг дэмжиж байгаа гишүүд гараа өргөнө үү. 
Зөвшөөрсөн:

11

Татгалзсан:

0

Бүгд: 


11

Гишүүдийн олонхийн саналаар дэмжигдлээ.
Улсын Их Хурлын гишүүн Д.Одбаярын гаргасан, 17-ын 1.2.8-д “баг” гэснийг “цэцэрлэг” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн:

11

Татгалзсан:

0

Бүгд: 


11

Гишүүдийн олонхийн саналаар дэмжигдлээ.

Монгол Улсын 2011 оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай, Улсын тэмдэгтийн хураамжаас чөлөөлөх тухай хуулийн төслүүдийн хоёр дахь хэлэлцүүлгийг хийсэн талаархи Байнгын хорооны санал, дүгнэлт, гишүүдээс гаргасан саналын томъёоллуудын хамт Төсвийн байнгын хороонд хүргүүлэхээр тогтов.

Уг асуудлыг 16 цаг 30 минутад хэлэлцэж дуусав. 

Хоёр. Нийгмийн халамжийн тэтгэвэр, тэтгэмж, мөнгөн тусламж, дэмжлэг болон “Хүний хөгжил сан”-гийн хишиг, хувийг иргэдэд олгох үйлчилгээ үзүүлэхдээ банкны хураамжийг иргэн өөрөө хариуцах Засгийн газрын тогтоолтой холбогдолтой буюу хуулийн хэрэгжилтийг хэрхэн ханган ажиллаж байгаатай танилцсан байдал (мэдээлэл) (үргэлжлэл)
Хэлэлцэж буй асуудалтай холбогдуулан Нийгмийн хамгаалал, хөдөлмөрийн яамны дэд сайд Д.Нямхүү, Нийгмийн хамгаалал, хөдөлмөрийнх яамны Бодлогын хэрэгжилтийг зохицуулах газрын дарга Ш.Мөнхцэрэн, Хөдөлмөр, халамж үйлчилгээний газрын дарга Д.Баярсайхан, Сангийн яамны дэд сайд Ч.Ганхуяг, Сангийн яамны Санхүү, хөрөнгө оруулалтын хэлтсийн дарга Х.Мөнхзул, Нийгмийн даатгалын газрын дарга Ц.Дашдондог, Хүний хөгжил сангийн мэргэжилтэн Б.Зоригтбат, Улсын Их Хурлын Тамгын газрын зөвлөх С.Энхцэцэг, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа, П.Тогоо нарын бүрэлдэхүүнтэй ажлын хэсэг байлцав. 


Ажлын хэсгийн санал, дүгнэлтийг Улсын Их Хурлын гишүүн Д.Арвин танилцуулав. 

Ажлын хэсгийн танилцуулгатай холбогдуулан Улсын Их Хурлын гишүүн П.Алтангэрэл, А.Тлейхан, Д.Оюунхорол, Д.Одбаяр, Ө.Энхтүвшин, Д.Очирбат нарын асуусан асуултад Улсын Их Хурлын гишүүн Д.Арвин, Нийгмийн хамгаалал, хөдөлмөрийн яамны дэд сайд Д.Нямхүү, Хөдөлмөр, халамж үйлчилгээний газрын дарга Д.Баярсайхан, Сангийн яамны дэд сайд Ч.Ганхуяг, Улсын Их Хурлын Тамгын газрын зөвлөх С.Энхцэцэг нар хариулж, тайлбар хийв. 


Улсын Их Хурлын гишүүн Д.Арвин, Д.Очирбат, П.Алтангэрэл, Д.Оюунхорол, Д.Одбаяр, А.Тлейхан нар санал хэлэв. 


Д.Очирбат: - Байнгын хорооноос гарах тогтоолын төслийг дэмжиж байгаа гишүүд гараа өргөнө үү. 


Зөвшөөрсөн:

11


Татгалзсан:

0


Бүгд:


11


Гишүүдийн олонхийн саналаар дэмжигдлээ.
Хуралдаан 18 цаг 10 минутад өндөрлөв.

Тэмдэглэлтэй танилцсан: 


НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН 

ХОРООНЫ ДАРГА







Д.ОЧИРБАТ

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ








Ц.АЛТАН-ОД

МОНГОЛ УЛСЫН ИХ ХУРЛЫН 

2011 ОНЫ НАМРЫН ЭЭЛЖИТ ЧУУЛГАНЫ НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ 10 ДУГААР САРЫН 12-НЫ ӨДӨР (ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Хуралдаан 15 цаг 15 минутад эхлэв.


Д.Очирбат: - Байнгын хорооны гишүүдийн энэ өдрийн амар амгаланг айлтгая. Байнгын хорооны хуралдаанд ирвэл зохих гишүүдээс ирц 55.0 хувьтай болсон тул Байнгын хорооны хуралдааныг эхэлье. 

Хэлэлцэх асуудал. Нэгдүгээрт нь, Монгол Улсын 2011 оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны оны төсвийн тухай хуульд нэмэлт, өөрчлөлт оруулах тухай хуулийн төсөл болон Улсын тэмдэгтийн хураамжаас чөлөөлөх тухай асуудлууд. Хоёр дахь асуудал нь Монгол Улсын иргэдэд Хүний хөгжил сангийн хишиг хувийг банкаар дамжуулан олгохдоо авч байгаа хураамжийн асуудлаар Байнгын хорооноос гарсан хяналт шалгалтын ажлын дүнг сонсоно. 

За хэлэлцэх асуудалдаа оръё. Хэлэлцэх асуудал дээр дээрээс нэмж саналтай гишүүд байна уу? Алга байна. Хэлэлцэх асуудалдаа оръё. 
Нэг. Монгол Улсын 2011 оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай, Улсын тэмдэгтийн хураамжаас чөлөөлөх тухай хуулийн төслүүд (хоёр дахь хэлэлцүүлэг) 

(санал, дүгнэлтээ Төсвийн байнгын хороонд хүргүүлнэ)


Монгол Улсын 2011 оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн хуульд нэмэлт, өөрчлөлт оруулах тухай болон Улсын тэмдэгтийн хураамжаас чөлөөлөх тухай хуулийн төслүүдийн хоёр дахь хэлэлцүүлгийг хийе. Хэлэлцэж байгаа асуудалтай холбогдуулан Сангийн яамнаас хэн байна. Ч.Ганхуяг дэд сайд байна. Боловсрол, соёл, шинжлэх ухааны сайд Ё.Отгонбаяр сайд байна. Эрүүл мэндийн яамнаас Н.Хүрэлбаатар дарга байна. Нийгмийн хамгаалал, хөдөлмөрийн яамнаас Д.Нямхүү дэд сайд нь байна. Т.Ганди сайд бас гачигдал гарсан учраас чөлөө авсан байгаа. Албан ёсоор. 

Хэлэлцэж байгаа асуудалтай холбогдуулан хууль санаачлагчдаас болон Засгийн газрын гишүүдээс асуух асуулттай гишүүд гараа өргөнө үү. 


П.Алтангэрэл гишүүн, Д.Арвин гишүүн, Д.Одбаяр гишүүн. За П.Алтангэрэл гишүүн. 


П.Алтангэрэл: - Би ганцхан зүйл асууя. Тодотгол хийгээд явж л байна. Тэгээд өмнөх төсвийн энэ хөрөнгө оруулалтын хэрэгжилтийн юм зарим газар их хангалтгүй байна. Тийм учраас Боловсрол, соёл, шинжлэх ухааны сайдаас нэг юм асуух гээд байна. Энэ Дорнод аймгийн төвд баригдаж байгаа 640 хүүхдийн сургууль одоо гурав дахь байна уу дөрөв дэх жилийнхээ нүүрийг үзэх гэж байна. Авзага трейд гэдэг компани авсан. Одоо ажил нь ерөөсөө явж өгдөггүй. Одоо бол би, Ерөнхийлөгч хүртэл очсон шүү дээ. Танилцсан. Явуулна л гэдэг, барина л гэдэг. Тэгээд яасан гээд үзэхээр зэрэг тэр Боловсролын яамнаас тэр хөрөнгө оруулалтын янзын юмнууд нь саатаагүй юм шиг байгаа юм гэж ойлгоод байгаа юм. Бид яах вэ энд хэрэлдээд суугаад байж болно. Танил талаараа тэр тендерыг нь өгөөд байж болно. Цаана нь өчнөөн олон хүүхэд хохироод байна шүү дээ. 640 хүүхдийн сургууль аль хоёр жилийн өмнө ашиглалтад орох ёстой сургууль одоо хүртэл ингээд байж л байдаг. Төр мөнгийг нь тавьж өгөөд л байдаг. Тэгээд одоо энэ бусад жаахан хэдэн сар хугацаа нь хоцорсон жижиг компаниудыг очоод хянаад шалгаад л, сүйд хийгээд л, алж хаячих гээд байдаг. Тэр компани нэг сайхан яваад л байдаг. Энэ дээр одоо яах юм бэ? Энийг яах ёстой юм. Бүр эцсийн байдлаар нэг хариу өгөөч. Эсвэл одоо гэрээг нь цуцлаад өөр компани руу шилжүүлдэг юм уу. Одоо эсвэл ер нь тэр мөнгө цаасыг нь тэр компаниас нь буцааж аваад өөр компанид өгдөг юм уу. Энэ дээр шийдвэртэй арга хэмжээ авахгүй бол үнэхээр болохгүй нь сайд аа. 

Д.Очирбат: - Ё.Отгонбаяр сайд. 


Ё.Отгонбаяр: - Дорнодод баригдаж байгаа сургуультай холбоотой асуудал үүссэн байгаа. Хөрөнгө мөнгийг яамны зүгээс саатуулсан зүйл байхгүй. Тэгэхдээ гүйцэтгэлээс нь бас илүү гаргаж хөрөнгө мөнгө олгосон зүйл байхгүй. Төлөвлөгөөт хугацаагаараа 12 сард ашиглалт орох ёстой сургууль. Өнгөрсөн оны 12 сард ашиглалт орох ёстой сургууль одоо бол барилгын ажлын гүйцэтгэл нь 70 хувьтай яваа гэсэн ийм мэдээлэлтэй байгаа. Бид газар дээр нь очиж шалгаж байгаа. Том жижгээр нь компани ялгахгүй. Ер нь бол эдний дээр гүйцэтгэл нь 50 хувиас дээшээ гарсан учраас бас гүйцэтгэгчийг нь солих нь жаахан зохимжгүй юм уу гээд шахалт үзүүлээд явж байгаа юм. 

Д.Очирбат: - Нэмж хариулах уу П.Алтангэрэл гишүүний асуултад дахиад нэмээд тодруулга. 


Ё.Отгонбаяр: - Бид зүгээр 50.0 хувиас дээшээ гүйцэтгэл нь гарсан болохоор гүйцэтгэгчийн солих нь жаахан зохимжгүй юм уу гэж үзээд байгаа юм. Одоо бол гүйцэтгэгч солих хэмжээнд тулчихаад байгаа объект л доо. 
П.Алтангэрэл: - 50.0 хувиас дээш гүйцэтгэсэн бол гүйцэтгэгч сольж болохгүй гэсэн хуулийн заалт байдаг юм уу? 
Ё.Отгонбаяр: - Ер нь ихэнхи ажил нь хийгдсэн юм байна гэж үзэж байгаа учраас гүйцэтгэгч солихоор төсвийн зөрүү гарах байх гэж үзсэн юм. 

П.Алтангэрэл: - Цаана нь бөөн хохирол байна шүү дээ. 

Ё.Отгонбаяр: - Гишүүний хэлж байгаа шүүмжлэлийг ойлгож байна. Тэгээд бид нар арга хэмжээ аваад, шаардлагатай бол гүйцэтгэгчийг нь солъё. Энэ гүйцэтгэгч дээр бол ганц танай дээр гомдол гарч байгаа биш ээ. Хоёр объект дээр гомдол гараад байгаа юм. 
Д.Очирбат: - За ойлголоо. Д.Одбаяр гишүүн. 
Д.Одбаяр: - Тэр Дорнодод баригдаж байгаа сургуулийн асуудал байгаа л даа. Ер нь зүгээр хөдөө орон нутгаар явж байхад сургууль цэцэрлэгүүдийн ширээ сандал, техник хэрэгслэл юм хуучрах нь хуучраад хангалт нь бас багасаад нөгөө суралцдаг хүүхдийн тоо нь нэмэгдээд, анги танхимын дүүргэлт нь одоо 40 гараад ингээд явчихаж байна. Объектууд саатаж байгаа газрууд байгаа боловч бас шинээр сургууль юмнууд баригдаж байгаа газрууд өөр аймгуудад байх юм л даа. Яах вэ гүйцэтгэгчээсээ болж байгаа юм. Тэр Авзага трейд компани бол ажлаа хийхгүй ингээд хоёр гурван жилийн нүүр үзэж байна. 
Ингээд зүгээр ерөнхий дүр зургийг нь ганцхан Дорнод аймаг гэхгүйгээр харахаар энэ боловсролын салбарт энэ тоног төхөөрөмж, ширээ сандал, соёлын салбарт гэхэд Дорнодын театр энэ ондоо баригдаад дуусах ийм төлөвлөгөөтэй. Ирэх он гарангуут дуусна. Одооноос энэ техник, сандал, ширээ, дуу авианы аппаратур гээд ингээд олон юмнууд яригдана л даа. Тэгэхээр салбарын хэмжээнд энэ тоног төхөөрөмжийн зардал гэж юм нэмж сууж байна уу? Байгаагаа барчихаад ингээд дараа жилийн төсвийг хүлээгээд суух юм уу? Энэ тал дээр ямархуу ахиц өөрчлөлт гарч байна вэ? Боловсрол, соёл, шинжлэх ухааны салбарын хувьд. 
Эрүүл мэндийн яамнаас болохоор би ямар асуулттай байна вэ гэхээр бидэнд бас танилцуулга тараасан байна л даа. Ер нь энэ эмнэлэг болгонд нэг гол гол асуудлууд байх юм. Одоо улсын клиникийн төв эмнэлэг гэхэд тийм байна гээд. Нэгдсэн II, III эмнэлэг гээд. Энэ тулгамдсан асуудлууд олон бий л дээ. Тэгэхдээ дотроо эрэмбэлээд үнэхээрийн цаг хугацааны хувьд яг шаардлагатай тулчихаад байгаа асуудлууд нь ийм байна гэдэг эрэмбэ тогтоосон зүйл байна уу? Эндээ зохицуулаад энэ хөрөнгө оруулалт, санхүүжилтийн асуудлыг нь шийдэх төлөвлөгөө яаманд байна уу, байхгүй байна уу? Эсвэл ингээд том уут хийчихээд тэрэндээ одоо тэгээд за байз хэн гэдэг хүн яаж хөөцөлдөх нь вэ, тэрийг нь харъяа гэдэг юм уу, иймэрхүү нэг бүдэг бадаг бодлого яваад байгаа юм биш байгаа гэж бодоод байгаа  юм. Өөрөөр хэлэх юм бол эмнэлэг болгоны, том том клиникүүдийн, хөдөө орон нутгийн бүсийн оношлогоо, эмчилгээний төвүүдийн нэр тэргүүний хэрэгцээг тодорхойлсон ийм зүйл байна уу гэж. Яагаад гэхээр би тэр хөрөнгө оруулалтын асуудлыг сонирхоод байгаа юм л даа. Хамгийн наад зах нь сая одоо III эмнэлгийн ангиографын [angiography]тасаг гэдгээр үйлчлүүлж үзлээ л дээ. Тэгэхэд хөөрхий тэнд чинь тэр стипендээ авдаг, зардал байдаггүй. Оношлогоо хийх аппаратур юмнууд нь дутагдалтай. Тэгээд зүрхний шигдээс юмаар өвчилсөн улсууд, нэрвэгдсэн улсууд хөөрхий тэрүүгээр одоо юу гэдэг юм тооны хувьд олон. Өөрөөр хэлэх юм бол тэр үйлчилгээг хүртэх шаардлагатай байгаа хүн амын хэсэг багагүй их байх юм. Тэнд нэг хоёр залуу эмч сүрхий сайн ажиллаж байна. Тэгэхдээ тэр эмч нарын өөрсдийг нь хийж бүтээе, ажиллая гэсэн тэр эрч урам зоригийг гүйцэтгэх хэмжээний тоног төхөөрөмж, эмнэлгийн шаардлагатай бага хэрэгслэл дутагдалтай байна. Жишээ хэлэхэд. Энэ тал дээр яам ямар бодлоготой байна вэ? Энэ бодлогоо энэ төсвийн тодотгол юм нь дээрээ хэр тусгаж чадсан бэ? Ийм хоёр асуулт байгаа юм. 
Ё.Отгонбаяр: - Д.Одбаяр гишүүний асуултад хариулъя. Энэ жилийн хувьд тоног төхөөрөмжийн юун дээр асуудал үүссэн. Яагаад гэвэл улсын төсөв батлахад нөгөө 30 хувиар төсвийг нь баталсан учраас өнгөрсөн оноос явж байгаа барилга угсралтаар ашиглалтад орж байгаа сургууль цэцэрлэгүүдэд юуны өмнө хэрэгцээтэй шаардлагатай тоног төхөөрөмжийг хангалттай нийлүүлж чадахгүй ийм нөхцөл байдал үүссэн. Одоо төсвийн тодотголоор тоног төхөөрөмжийн зардлыг шийдээд өгчихвөл энэ тоног төхөөрөмжүүдийг гүйцээн олгох боломжтой байгаа. Нийтдээ энэ салбарт 20.3 мянган суудалтай 80 гаруй барилга шинээр ашиглалтад орж байна. Энэ бол яах вэ дунджаар нэг суудалд 500 мянган төгрөгийн тоног төхөөрөмж ногдохоор тооцоотой явж байгаа юм. Тийм учраас тодотгол дээр энэ дутуу тоног төхөөрөмжийг тавьж өгсөн байгаа. 
Д.Одбаяр: - Нэг сургуульд 500 гэдэг чинь одоо нэг ангийн ширээ сандалын тал гэсэн үг шүү дээ. 

Ё.Отгонбаяр: - Биш ээ, нэг сургууль 500 биш, нэг суудалд. Тэр нь ширээ, сандал, багшийн ширээ сандал, лаборатори, тоног төхөөрөмжүүдийг нь оруулж тооцож байгаа байхгүй юу. Тэгээд нэг суудалд ногдож байгаа зардал нь гэж үзэж байгаа юм. 
Н.Хүрэлбаатар: - Д.Одбаяр гишүүний асуултад хариулъя. Эрүүл мэндийн яам тоног төхөөрөмжийн чиглэлээр тусгай бодлогын дагуу үйл ажиллагаагаа явуулдаг. Эмнэлэгт шаардлагатай байгаа эмнэлгийн тоног төхөөрөмжийн жагсаалтыг гаргаж хэрэгцээтэй, нэн тэргүүнд хэрэгцээтэй зүйлүүдээ жагсаалтаар нь хөрөнгө оруулалтын чиглэлүүдээр оруулдаг. Жишээ нь, 2011 онд бид 9.2 тэрбум төгрөгийн төсвийг оруулсан. Эндээс 2.3 нь батлагдсан байгаа. Энэ хүрээндээ бас танагддаг. Шаардлагатай байгаа нэн тэргүүнд эмчилгээ үйлчилгээнд хэрэгцээтэй байгаа тоног төхөөрөмжүүдийг нэн тэргүүнд оруулж ирдэг. 
Д.Очирбат: - Болсон уу, Д.Одбаяр гишүүн ээ. За Д.Арвин гишүүн. За Н.Түмэндэмбэрэл.

Н.Түмэндэмбэрэл: - Тэгэхээр ер нь эрүүл мэндийн салбарын хэрэгцээтэй тоног төхөөрөмжийн судалгааг бид 5 жилд нэг удаа авдаг ийм сайдын тушаалтай. 2008 онд тэр судалгааг гаргасан байгаа. Тэр судалгааны дагуу ер нь шаардлагатай тоног төхөөрөмжийн жагсаалтыг гаргасан. Ингээд үзэхэд ойролцоогоор 40.0 орчим тэрбум төгрөгийн тоног төхөөрөмжийн шинэчлэл хийх тиймэрхүү шаардлага гардаг. 2011 оны төсөв батлагдахад бид нийтдээ одоо бас 20.0 тэрбум төгрөгийн санал оруулсан. Гэхдээ хөрөнгийн зардлыг ерөнхийдөө дээрээс нь хязгаарлаад өгдөг. Ингээд 9.3 тэрбум төгрөг өгөөд энэ 9.3 тэрбум төгрөгийн 2.3 тэрбум төгрөг нь 2011 оны төсөв батлагдаад одоо тодотголоор энэ 70.0 хувь нь орж ирэх гэж байгаа юм. 
Эмнэлгүүдийн тухайд бидэнд шаардлагатай захиалга энэ тэрээ өгдөг. Тэгээд тэрний дагуу боломжоороо төсөвт суулгадаг. Таны ярид байгаа шиг ийм том том тоног төхөөрөмжийн тухайд яг ний нуугүй хэлэхэд өртөг өндөр байдаг. Жишээлбэл ангиографын аппарат гэхэд ойролцоогоор 800.0 сая төгрөгийн төсөвтэй байх жишээтэй. Гэтэл энийг яг тухайн эмнэлэгт ингээд аваад өгөх юм бол нөгөө бусад эмнэлгүүдийн хэрэгцээг хангахад жаахан хүндрэл гардаг. Тэгээд одоо бол яах вэ 2012 оны төсөв дээр бид 18.0 тэрбум төгрөгийн төсөв явж байгаа. 
Д.Очирбат: - За болсон уу? 

Д.Одбаяр: - Би хариултаас ингэж бодоод байна л даа. Асуудал байгааг мэдэж байгаа. Хөрөнгө мөнгө хүрдэггүй. Гэхдээ байгаагаа зарцуулахдаа ер нь нийтэд нь хүргэх маягаар л ингээд явдаг. Өөрөөр хэлэх юм бол III эмнэлэгт ангиографын аппарат 800.0 саяар авч өгөхөөр бусад эмнэлгүүдэд одоо мөнгө нь хүрдэггүй юм уу, багасдаг тийм л зовлон байгаа юм байна л даа. Гэлээ гэхдээ одоо II эмнэлэг гэхэд бөөрний диализийн аппараттай хэсэг байдаггүй гэж байна. За эмнэлэг болгон асуудал ярьж байна. Энэ том том асуудлуудыг нь ядаж энэ жилдээ тодотголын үед энэ хоёрыг нь шийдчихье. Тэгээд үлдсэн хөрөнгө мөнгийг нь бас өөр шаардлагатай жижиг, та бүхний ярианаас би ойлгосон хэмжээндээ яръя. Иймэрхүү маягаар шийдээд явъя гэхгүй бүгдийг нь одоо ингээд аргацаах маягаар яваад байгаа бодлого яаманд яваад байгаа юм биш байгаа гэж бодогдох юм. Өөрөөр хэлэх юм бол гарцаа байхгүй одоо тэр ангиографын аппарат хэрэгтэй юм билээ. Монгол Улсын том эмнэлгүүдийн нэг шүү дээ. Энэ одоо зөвхөн II эмнэлэг гэхэд бөөрний диализийн тийм тасаг, хэсэггүй байна гэхээр. Бүгдийг нь зүгээр боолтын материал, шприц, зүүнд зарчихдаг юм аа гэвэл бас өрөөсгөл л дөө. Том том асуудлуудаа шийдэж авах нэг хэсэг байх ёстой шүү дээ бас. 
Д.Очирбат: - За Д.Арвин гишүүн. 

Д.Арвин: - Сая Д.Одбаяр гишүүн хэллээ л дээ. Амиа аргацаах байдалтай юм. Одоо яг Эрүүл мэндийн яам бол амиа аргацаах байдалд л явж байгаа гэж бид үзэж байгаа. Яагаад гэвэл одоо бас, энэ жил бол улсын төсөв 400.0 тэрбумаар нэмэгдээд 2 их наяд гээд одоо хэлж мэдэхгүй олон том тоотой болсон юм чинь. Одоо энэ төсвийн тодотголын юмнаас асууна. Ирэх жилийнхээ төсөв хэлэлцэнэ шүү дээ. Тэгэхэд тэр дээрээ одоо тэр 40.0 тэрбумаа яг эмнэлгүүдэд шаардлагатай байгаа тэрийгээ ерөөсөө шууд оруулж ирж байгаа юу? Энэ бол төсвийн тодотгол, төсөв дээрээ оруулж ирээрэй. Тэгэхгүй бол ингэж нэг мөнгө өгсөн болохоор тэрийг нь та нар хуваасан болоод тэгээд нөгөө эмнэлгүүдэд нь юу хүрэхгүй, үр дүн ерөөсөө гарахгүй ийм байдал бол ерөөсөө энэ төсвийг нь баталж өгөхгүйгээсээ болсон юм. Өнгөрсөн жил бид нар бүх юмыг нь батлаад өгье гэсэн. Тэгээд нэг хуралдаад хас гээд тэгсэн. Бүлгүүд дээр яриад тэгээд автоматаар хасаад. Ийм байдал Эрүүл мэндийн яаманд тохиолдоод байгаа юм. 
Одоо би ингэж асуумаар байна. Тэгэхээр нэгдүгээрт одоо би ярьсан дээрээ тэр 40.0 тэрбумаа яг тэр төсөв дээрээ явж байна уу? Сангийн яам хасаад наашаа оруулсан уу гэдэг асуултыг асууя. Энэ төсвийн тодотгол дээр 9.2 тэрбумын тоног төхөөрөмжийн 2.3-ыг та нар зарчихсан. Үлдэгдлээ авах гэж байгаа юм байна шүү дээ. Тэгэхээр энэ үлдэгдэл дээрээ та нар нэн шаардлагатай байгаа улсын клиникийн төв эмнэлэгт байгаа тэр клиникийн I эмнэлэг, II эмнэлэг, III эмнэлэг, тэр хавдар судлал, халдвар гээд улсын том эмнэлгүүд хамгийн том ачааг үүрч байгаа шүү дээ. Эх нялхсын төв гээд. Болохгүй нь тэнд ирж байгаа юм. Энэ хэд дээрээ үлдэгдэл 70.0 хувиа энэ төсвийн тодотголд орох хөрөнгөө нэгмөсөн эд нар дээрээ зарцуулж болохгүй юм уу? Энэ чиглэлээр бид санал хураалгаад яг энэ эмнэлгүүд дээр нь өг гэсэн. Ингээд энэ удаа тэгээд өгчихвөл яасан. Та нар тэгээд 40.0 тэрбумаа одоо ороод ирэхэд би Сангийн яам хасчихгүй байх. Бид эрүүл мэндэд жаахан анхаарах цаг болсон шүү. Тэгээд бүгдээрээ ард иргэдээ гадаад явлаа, эрүүл мэндийн эмч нараа муу, манайхан болохгүй л гээд байгаа юм. Тоног төхөөрөмж нь ямар эмч нар худалдаж авахгүй шүү дээ. Бид тэрийг нь жилийн жилд бүр тас хасаад хаяж өгөөд байгаа байхгүй юу. Тэгээд эд нар чинь цаанаа хэлэх хэцүү, бид энд нэг бүгдээрээ ир гэдэг. Энэ удаа бол одоо тэр 40.0 тэрбумыг нь Байнгын хороо жагсаалт байгаа. Тэрийг нь батлаад өгье. Одоо энэ долоо аравны хэд дээрээ энэ хураалгуулах гээд байгаа энэ том эмнэлгүүдийн чинь юмыг бүр нэр заагаад оруулчихвал яах вэ гэдэг асуудал байна. Тэгэхгүй бол ингээд бүгдээрээ долоо аравны хэд өгнө. Дахиад л хураагаад. Тиймэрхүү байдлаар шийдвэл та нарт ямар бодолтой байна гэж асуумаар байна. 
Хоёрдугаарт, орон нутгаар бид явлаа. Тэгсэн чинь өнгөрсөн жил нөгөө ариутгалын бодис, үйлчилгээний зүйлийг ерөөсөө эрүүл мэндийн яам бас л хасаад, Сангийн яамнаас хасагдаад тэгээд хэн мэдэгдэхгүй, яам нь ч буруу нь мэдэгдэхгүй тэгээд ингээд өөрсдөө зохицоод яваад байгаа шүү дээ. Бие биенээ шүүмжлэхгүйн тулд. Тэгээд хүн хохироод байгааг мэдэж байгаа. Гэтэл энэ удаад сая би бүр зориуд та нарын ирэх жилийнх нь төсвийг хийсэн байна. Та нар одоо ариутгалын бодис, та нарт ариун цэврийн юм ирсэн үү гэсэн чинь бүх эмнэлгүүд ирээгүй гэж жигд хэлсэн шүү. Одоо та нар яг бас ариутгалын бодис, энэ нэг үйлчилгээнийх нь юмыг 100 хувь хасаад байдгаа одоо болио. Одоо орсон уу гэж би энийг асуумаар байна. 
Д.Очирбат: - За хариулъя. 

Н.Хүрэлбаатар: - За өнгөрсөн оны төсвийн баталсан хувиар бол 2.3 тэрбум байгаа. Одоо тодотголоор 10.5 тэрбум орж ирнэ. Тэгэхээр бид 2.3 тэрбумынхаа хүрээнд одоо эрүүл мэндийн байгууллагуудад хуваарилж аль болох тэр зохицуулалтуудыг хийж байгаа. Одоо тодотгол хийгээд 10.5 тэрбум орж ирвэл бид бас эндээсээ нөхөж тодорхой тоног төхөөрөмжүүд шаардлагатай байгаа эмнэлэг, эмнэлгийн хэрэгслэл, ариутгалын бодис тэр зүйлүүдийг хангаж ажиллана. 
Д.Арвин: - Эмнэлгүүд заагаад оруулчихъя даа. Жишээлбэл, одоо сая Байнгын хороон дарга тэргүүтэй гишүүд сая яваад ирлээ шүү дээ. Тэгэхэд үнэхээр төв том эмнэлгүүдэд чинь, нэгдүгээр зэрэглэлийн эмнэлгүүд ийм айхтар асуудал болчихоод байхад энэ дээр Их Хурал Байнгын хороо яаж зүгээр суух вэ гээд бид энэ эмнэлэг тус бүр дээр нь энэ асуудлуудыг нь тэр үйлдэж байгаа арван хэдийг нь хийгээд бусад юм нь дээр нь та нар тоног төхөөрөмжөө оруулчихвал яасан юм. Тэгээд та нар дээр очоод ирэхээр та нар тэгээд л. Эд нарын саналыг нь авъя л даа. Цаад жижиг газрууд нь бас хэлмэгдээд явчих вуу. Бид энэ удаа яг энэ төсвийн тодотголыг. Тэгээд ирэх жилийн төсөв баталчих юм чинь энэ хугацаанд энийг ерөөсөө бид ингээд шийдвэрлэчихэд. Тэгээд үлдэгдлүүдээ та нар ямар зохицуулаад хуваарилсан нь дээр байх гэж бодож байна. 

Тэр угаалгын бодисуудаа энэ жилийн төсөвтөө тавьсан уу? Тавьсан бол тавьсан, тавиагүй бол тавиагүй гэдгээ хэлчих. 

Н.Түмэндэмбэрэл: - Эдийн засгийн ангиллаараа юу гэхээр нөгөө эм эмнэлгийн хэрэгслэл гээд ингээд байж байдаг. Эмнэлэгүүд эм эмнэлгийн хэрэгслэлийнхээ зардалд өөрт шаардлагатай байгаа тэр ариутгал, угаалгын нутаг энэ тэрээ худалдан авах бололцоотой. Энэ бол зүгээр л эмнэлгийн менежерийн ажилтай холбоотой асуудал. 
Тэгээд дээрээс нь бид нар юу гэхээр 2011 оны төсвийн тодотгол дээр өшөө нэмээд 6.9 тэрбум төгрөг эм эмнэлгийн хэрэгслэлдээ оруулахаар ингээд явж байгаа. 

Д.Арвин: - Тэгэхээр наадах чинь эм эмнэлгийн хэрэгслэл гэхээр чинь мөнгө чинь ерөөсөө ариутгалынхаа бодис руу орохгүй. Тэгээд ер нь бараг юунаас ирсэн, хэвтэж байгаа улсууд чинь өөрсдөө тэр ариутгалаа хийгээд байгаа юм биш үү. Та нар тийм учраас тэрийг нь бүр заагаад оруулчих л даа. Заавал эм эмнэлгийн хэрэгслэл гэхээр чинь ариутгал ерөөсөө орохгүй байгаа шүү дээ. Энэ жил та нар одоо ариутгал гэдэг дээрээ тусад нь бүр тийм нэр өгөөд оруулчих л даа. Эмнэлэг байж ариутгалын юмгүй төсөв батална гэж юу байх вэ. Хэрэгслэл гэдэг чинь өөр, ариутгал гэдэг чинь өөр шүү дээ. Ариутгал дээр нь бүр зориуд хөрөнгө баталчихдаг. Эмнэлэг эмнэлэг шиг байя л даа. Ариутгалгүйгээр цэвэрлээгүйгээр яаж эмнэлэг байх юм бэ. Та нар одоо энэ нэг юмнаасаа сал л даа. Ноднин ч гэсэн ингэсэн. Энэ бас л бахь байдгаараа ороод ирж байна шүү дээ. 
Д.Очирбат: - Д.Арвин гишүүний хэлж байгаа санал зөв байхгүй юу. Ноднин бид тэр I, II төрөх дээр очоод ариутгал тавигдсан, тэр эрүүл мэндийн эмнэлгийн байгууллагын зардал хаана байна вэ гэхээр тэр зардал гаргаж ирж чаддаггүй. Зардалгүй юм уу гэхээр энэ зардлыгаа бид бичиг хэргийнхээ тэр жилийн 320 мянган төгрөгөөс энэ ариутгалынхаа, хлорминийхээ мөнгийг гаргаж авдаг гэж ноднин жилжингээ ярьсан шүү дээ. Энэ жил яагаад дахиад сайжирч орж ирэхгүй байгаа юм. 
Хоёрдугаарт нь, Д.Арвин гишүүний яриад байгаа төсөв дээр жил болгон төсөв дээр бидний тавьж өгөөд байгаа. Эрүүл мэндийн сайдын багцад тавьж байгаа мөнгө яг тэр эмнэлэг дээрээ, газар орчин дээрээ хүртээмжтэй бус байна. Яг хэрэгцээтэй ажил дээр, хэрэгцээтэй юм нь дээр нь тэр мөнгө хүрэхгүй байна гэж тавиад байгаа байхгүй юу. Өнөөдөр тэгээд яг энэ ариутгалын чиглэлээр, эмнэлэг тус бүр дээр нь энэ мөнгө тавигдсан уу? Тавигдаагүй нөгөө бичиг хэрэгслэлийнхээ юм уу, тэр нөгөө цаасны зардал дээрээс дахиад энэ жил дахиад нөгөө ариутгалынхаа юмыг гаргаж аваад байна уу гээд байна шүү дээ. 
Н.Түмэндэмбэрэл: - Энэ жилийн тухайд юу гэхээр ариутгал, хог хаягдал, халдваргүйжүүлэлтийн зардал гэсэн ийм шинэ эдийн засгийн ангиллыг нээсэн. Энэ дээр бас 1.2 тэрбум төгрөг нийт эмнэлгүүдийн хүрээнд байж байгаа. Энийг одоо бас дотоод ариун цэвэр, халдваргүйжүүлэлтийн асуудалд зориулах бололцоотой. 
Д.Очирбат: - Хоёр дахь тэр асуудал, өчигдөр Байнгын хорооны гишүүд 5 эмнэлгээр орж үзсэн. Жишээлбэл, Гэтэл согогийн төв эмнэлэг дээр очиход өдөрт 200 гаруй цус нөжтэйгээ хутгалдсан, тэр аваар осолд орсон тэр хүнд хүмүүстэй тулж байна эмч нар. Тэгэхэд тэр ариутгалын нэг удаагийн бээлий хэрэглэл, утас, тэр зүүнээс авахуулаад зөвхөн тал хувьд нь хүрдэг. Үлдсэн 50 хувьд нь хуучин хэрэглэж байсан юм аа нөхөж шахуу хэрэглэж байна гэсэн асуудал үүсээд байгаа юм. Тэгэхээр одоо төсөв дээр тавигдаад, та бүхэн тавьсан гэж яриад байдаг. Яг бодит амьдрал дээр, эмнэлэг дээр энэ чинь тэс ондоо зөрүүтэй байна. Энийгээ энэ төсвийн тодотголдоо, энэ төсөв ярьж байхдаа яаж зохицуулж, ямар бодлоготойгоор оруулж ирсэн юм бэ гэж асуугаад байгаа юм. 
Н.Хүрэлбаатар: - Өнгөрсөн хугацаанд Эрүүл мэндийн яам, эрүүл мэндийн салбар эмнэлгийн тоног төхөөрөмж дээр бусад эм эмнэлгийн хэрэгслэл 2.3 тэрбум баталж өгсөн байгаа. Яг тэр хүрээнд эмнэлгийн хэрэгслэл болон эмнэлгийн бусад зүйлүүдийг хангаж ажиллаж байгаа. Одоо харин тодотгол дээр энэ дутагдаад байгаа бүх зүйлүүдийг тусгаж өгсөн, жагсаалтаараа. Эм эмнэлгийн хэрэгслэл, эмнэлгийн материалууд, ариутгалын бодисуудыг тусгаж өгсөн байгаа. Энэ 10.5 тэрбум дотроо. Эдгээр зүйлүүдийг бид нөхөж олгох боломжтой байгаа, энэ мөнгөнийхөө хүрээнд. 
Д.Очирбат: - За яах вэ ер нь бол өнөөдөр тавьж өгсөн гэж ярьж байна. Тэгээд яг яамныхаа салбарынх нь сайдынх нь багц дээр тавиад өгчихдөг. Цаашаа яг эмнэлэг дээрээ очихоор асуудлаар эсрэг байдлаар өөр тийшээ явчихдаг. Яг бодит хэрэгцээтэй, амьдралд нь хэрэгцээтэй, эмчид хэрэглээтэй ханамжтай тэр юм нь хүрдэггүй л асуудал үүсээд байна л даа. Гишүүд тэгж асуугаад байна. 
Дараагийн Д.Оюунхорол гишүүн. 

Д.Оюунхорол: - Би зарчмын хувьд төсвийн тодотголыг дэмжиж байгаа юм. Яг өнөөдрийн байгаа, явуулж байгаа үйл ажиллагаандаа мэдээж эдийн засагтаа бодитой оношилгоо хийгээд тэгээд бодлогын хэрэгжилтийг мэдээж хянаж үзээд асуудлаа шийдвэрлэхэд дутуу байгаа хөрөнгө оруулалтуудаа тодотголоор хийж оруулж ирээ гэж. Оны төгсгөл хэдийгээр болж байгаа ч гэсэн ярьж байгаа нь тийм хариуцлагатай төсвийн тодотгол юм аа гэж ойлгож байгаа. 
Мэдээж сайд ажлаа, төсвөө хянаж үзээд зохицуулалт хийх асуудлуудаа оруулж ирээд ярьж байгаа гэж ойлгож байна. Тэгээд аягүй том хариуцлага гэж цаана нь ойлгоод байгаа юм. Өөрөөр хэлбэл оныхоо ажлыг дүгнэх явцдаа хяналт хийсэн, мониторинг хийсэн ийм үнэлгээ бол цаана нь байгаа байх гэж ойлгож байна. Тэгээд хэвийн үйл ажиллагаагаа явуулахад шаардлагатай, дутагдалтай байгаа хөрөнгө оруулалтуудаа шаардаж байгаа юм байна гэж. Нөгөө талд нь ингэж ойлгож байна. Тийм учраас зарим нэг саналуудыг бас тодруулж хэлье гэж бодож байна. Жишээлбэл, өмнөх тусвийн хуулийн хөрөнгө оруулалт дутуу байгаа объектууд дээр хөрөнгө оруулалтуудаа нэмж баталж өгөх тийм зайлшгүй шаардлагууд байна. Тэгээд энэ асуудлуудыг тухайн тухайн яаманд шаардлагатай асуудлуудыг тавьсан. 
Нэгдсэн нэг асуудал байна. Энэ бол цэцэрлэгийн асуудал. Улсын хэмжээнд өнөөдөр 6 настай хүүхэд сургуульд ордог болсонтой холбоотойгоор цэцэрлэгт хамрагдах хүүхдийн тоо жилээс жилд өсөж байна. Төв суурин газар луугаа жишээлбэл аймгийн төвдөө, сумандаа, нийслэл Улаанбаатар хотод байгаа хүүхдүүд чинь цэцэрлэгт хамрагдаж чадахгүй байна. Тийм учраас өнөөдөр энэ цэцэрлэгийг шинээр нэмж барих хөрөнгө оруулалтынхаа зардлыг тодорхой хэмжээгээр. Жишээлбэл, Боловсролын яамны сайдын багцад хөрөнгө оруулалтын зардал дээр 11.0 тэрбум төгрөг нэмэгдэх гэж байгаа юм бол үүнийхээ дор хаяж 5.0 тэрбум төгрөгийг зөвхөн цэцэрлэгийг шинээр нэмж барихад зориулж төсөвлөж өгөөчээ. Энд олон аймаг, сумын, нийслэлийн, дүүргийн, хотын асуудлууд шийдвэрлэгдэх байх. 
Тэр тусмаа өнөөдөр бид олон уулзалтуудыг энд тэнд хийгээд явж байхад яригдаж байгаа нэг л том хуримтлагдсан асуудал, ядаж хүүхдээ цэцэрлэгт өгчихмөөр байна гэж ярьж байгаа ээж нар маш олон байна. Тийм учраас энэ бол өнөөдөр шаталсан сургалттай хэлбэрээр явуулж байгаа боловсролын салбарын тогтолцооны өөрчлөлт, нөгөө талаар бид нар өнөөдөр гэрт байж байгаа хүүхэд сургуульд орохоор юм сурдаг юм уу, хамт олон дотор төлөвшиж хүн болох үйл явцдаа бэлтгэгдсэн хүүхэд сургуульд ороод юм сурах уу гэдэгт ялгаа байдаг гэдгийг бүгдээрээ ойлгодог болсон учраас хөрөнгө оруулалтынхаа зардлынхаа 5.0 тэрбум төгрөгийг зөвхөн цэцэрлэгийг нэмж шинээр барихад зориулж төсөвлөж өгөөчээ. 
Хоёрдугаарт, шинээр барих цэцэрлэгийг Канадын технологиор барина гэж ярьж байгаа технологийнхоо өөрчлөлтөөс ухраачээ. Хуучин цэцэрлэг барьдаг технологиороо бариачээ. Өнөөдөр Канадын технологиор барьж байгаа цэцэрлэгийн загварыг би Завхан аймгийн Яруу суманд очиж үзсэн. Энэ бол үнэхээр манай Монголын одоогийн нөхцөлд тохирохгүй юм билээ. 350.0, 400.0 сая төгрөгөөр барьсан цэцэрлэг бол өмнөх бидний үед барьж байсан 100, 200 сая төгрөгийн цэцэрлэгээс долоон дор тийм технологи юм билээ. Манай тэрийг нь зөв ашиглаж барьж чадахгүй байгаа. Алдаа гаргасан байж магадгүй. Нөгөө талаас энэ бол манай Монголын эрс тэс уур амьсгалтай, өвөл нь ийм хүйтэн болдог, дулаанаа алддаг ийм нөхцөлд тэр барилга чинь зохихгүй. Тийм учраас төсвийн хөрөнгө оруулалтаа зөв тавиад. Нэг цэцэрлэгт ногдох хөрөнгийнхөө хэмжээг 500.0 саяар тавиад нэг шинэ 100 ортой цэцэрлэг баригдах бүрэн боломжтой. Тийм учраас энэ дээрээ хатуу хяналтаа тавиад цэцэрлэгээ барихад нэлээн хөрөнгө оруулалтыг төлөвлөж, төсөвлөж өгөөчээ гэсэн ийм нэгдсэн ийм шаардлагыг би Байнгын хороон дээр санал хураалгаж өгөөчээ гэж хүсэж байна. 
Дараа нь Эрүүл мэндийн яамтай холбоотой хоёр санал тавъя гэж бодож байна. С.Ламбаа сайдад олон удаа бичиг явуулаад хариу ирүүлэхгүй байна. Одоо ямар энэ нэгдсэн зааланд дандаа ийм тойргийн чанартай асуудал яриад байлтай нь биш. Ер нь явуулсан албан бичгийн хариуг өгөөчээ гэж гуйж байна. Бид цаана нь тодорхой төлөөллийн нийтийн эрх ашгийг хамгаалж, албан бичгийг төлөөлж явуулж байгаа. Жишээлбэл өнөөдөр Отгон сум бол бурхан шатны болон ер нь бол уул усаа тахьдаг ард түмний хувьд маш их хүндэтгэлтэй хандах ёстой ийм сум байдаг юм. Энэ суманд шинээр баригдсан эмнэлэгт морг баригдаагүй байна. Барилга нь байхгүй байна. Энэ хүмүүсийг одоо 7.0 сая төгрөгөөр юм уу даа нэг моргийн барилга барьчихъя гэж гуйж байгаа юм байна. Тэгээд энэ асуудлыг нь шийдвэрлээд өгөөчээ гэж би одоо хичээнгүйлэн гуйж байна. Манай Сангийн яам энэ асуудалд бас анхаарлаа хандуулаад хөрөнгө оруулалтын зардлын үлдэгдлээсээ 7.0 сая төгрөг тавиад энийг ганцхан одоо тэр Богд Очирваань хайрханыг хайрлаж хүндэлдэггүй, залбирч тахиж шүтдэггүй ийм ард түмэн байхгүй. Тийм учраас тэрийг суманд ганц моргийн бариад өгчихөөчээ гэж ингэж гуйж. 
Дараа нь Түдэвтэй сум гэж сум дундын эмнэлэг байна. Улаанбаатар хотоосоо мянга гаруй километрт байдаг. Аймгийн төвөөсөө 350 километрт оршдог. Энэ суманд тойргийн 8 сум очиж үйлчлүүлдэг. Энэ суманд нэгдүгээрт эмч дутагдалтай байна. Хоёрдугаарт, тэр суманд өнөөдөр эмч нар очоод, Улаанбаатар хотоос очоод ажиллах гээд залуучууд очиж байна. Тогтвор суурьшилтай ажиллах нийгмийн баталгаа алга. Орон сууц алга. Тийм учраас энэ 4 эмч одоо амьдарч болдог ийм орон сууц бариад тэд нар эхлүүлчихэж. Нэлээн тодорхой хөрөнгө энд тэндхийн хуучин нойтон мод, тоосго, чулуу цуглуулаад барьсан байна. Одоо нэг 8 сая төгрөгийн асуудал шийдвэрлээд өгчихвөл 4 эмчийн байрны асуудлаа шийдвэрлээд дуусах гэж байна гээд хөрөнгө оруулалт шаардаж байна. Энэ нь бас их биш хөрөнгө юм. Тийм учраас манай Эрүүл мэндийн яам, Сангийн яам хоёр яриад энэ нэг ийм жижигхэн асуудлуудыг шийдвэрлээд өгчихөөчээ. Энэ бол өөрөө сумын хөгжлийн стандарт зайлшгүй шаардлагатай, хэрэгцээтэй ийм зүйлүүд байгаа юм. Тийм учраас энийг шийдэж өгөөчээ. 
Дараа нь би эрүүл мэндийн яаманд гурван удаа бичиг явуулсан. Отгон сум, Тэлмэн сум, Цэцэн-Уул сумын сум дундын эмнэлгүүдийн машины хугацаа норм дууссан, парк шинэчлэлтийг нь хийж өгөөчээ. Ингээд хувийн хүний машинд таксины мөнгө төлөө эмч үзлэг хийж байна. Энэ чинь болохгүй байна гээд. Тийм учраас энэ эмнэлгийн машиныг одоо яаралтай шийдэж өгөөчээ. Би сая төсвийн тодотголыг Их Хурлын нэгдсэн чуулганаар хэлэлцэх эсэхийг шийдвэрлүүлэхэд С.Баярцогт сайдаас асуухад 46 машины тендер зарлагдсан байгаа. Одоохон гэж хэлсэн. Ер нь бол ондоо багтаагаад тендерээ зарлаад төсвийн хөрөнгө оруулалтаа хийгээд дуусгачихмаар байгаа юм. Энэ асуудал дээр бас маш их удаан алгуур хандаад байна. Тендер зарлана гэдэг үйл явц бол 2011 оны төсөв батлагдсаны дотор л амжиж хийх ёстой байтал оны төгсгөл дээр, бөгсөн дээр очиж тендер зарлаад байгаа чинь өөрөө бас буруу байна. Тийм учраас Засгийн газар бол ийм механик ажлуудаа цаг хугацаанд нь хийхгүй байгаа нь цаана нь олон хүмүүсийг хохироогоод байна. Тийм учраас энэ 3 сумын автомашины асуудлыг яаралтай шийдвэрлэж өгөөчээ гэж би хүсэж байна. Тэр 3 машиныг тэр тендерт нь ороод хурдан тэрийгээ зарлаад нэг цаг хугацаа алдалгүй. Ядаж энэ цас зудтай байдаг энэ аймгуудын хувьд тэр чинь машингүй байна гэдэг чинь төгсөөд очсон тэр нэг сургууль төгссөн нэг муу хүүхэнд бол ямар хүнд бэрхшээл байдаг вэ гэдгийг одоо энд яривал их олон цаг шаардагдах болно. Тийм учраас ийм ийм ажлуудыг шийдвэрлэж өгөөчээ гэж гуймаар байна. Ер  нь бол төсвийн тодотголыг бүхэлд нь зарчмын хувьд дэмжиж байгаа юм. Баярлалаа. 
Д.Очирбат: - Хэн хариулах вэ? Ё.Отгонбаяр сайд. 

Ё.Отгонбаяр: - Би Д.Оюунхорол гишүүний тавьж байгаа саналыг ойлголоо. Канад технологийн хувьд бид нар дахиад нэг үзээд дүгнэлт гаргая. Өмнө нь хийж байсан цэцэрлэгүүд дээр арай жаахан өөр дүгнэлт гараад байсан. Зүгээр Завханы Яруугийн цэцэрлэг дээр бол технологийн алдаа гарсан байж болзошгүй. Тэрийг нь эргэж нягталъя. 
Зүгээр бид 2012 оны төсөв дээр цэцэрлэгийн барилгыг хоёр дахин олон барихаар төсөвлөж оруулсан байгаа л даа. Яагаад гэвэл одоо тодотгол дээр оруулаад барилгын сезон дууссан учраас шинэ барилга нэмж барихад бэрхшээлтэй болов уу гэж үзсэн юм. Энэ салбарын тоног төхөөрөмжийн зардал ингээд өндөр харагдаад байх шиг байна л даа. Яагаад гэвэл оны эхэнд 30.0 хувийг нь тавьсан учраас үлдсэн 70.0 хувийг нь тавьж байгаа. Хоёрдугаарт, нэлээн том том объектууд энэ онд ашиглалтад орох гээд байгаа юм. Дорнодын театр, Говь-Алтайн театр, Хөгжим бүжгийн коллежийн өргөтгөл, багшийн хөгжлийн ордон, багш нарын мэргэжил дээшлүүлэх институт гээд. Тэд нарын тоног төхөөрөмжийн, онцгой тоног төхөөрөмжийн зардал нэмэгдээд орчихсон учраас ингэж харагдаад байж бас магадгүй юм аа гэж хэлэх гэсэн юм. 
Н.Хүрэлбаатар: - Д.Оюунхорол гишүүн тодорхой санал тавилаа. Бид энэ асуудал дээр онцгой анхаарч шийдвэрлэе. 
Д.Очирбат: - Р.Гончигдорж гишүүнд микрофон өгье. 

Р.Гончигдорж: - Би хоёр гуравхан зүйл дээр. Нэг нь бараг ерөнхийдөө сайдын түвшинд бусад газар ойлгогдсон байх аа. Энд Архангай аймгийн Өндөр-Улаан сумын цэцэрлэгийн 100 хүүхдийн байрыг 150 хүүхдийн байр болгож өргөтгөх асуудалтай холбогдож тодотгол орж байгаа. 2010 онд 446, 2011 он дээр 207.0 сая нэмэгдээд нийт 653.0 сая төгрөгөөр 100 хүүхдийн цэцэрлэг, уурын зуух ашиглалт орж байгаа юм. Наадмын өмнө орох байсан. Гэхдээ бас орон нутаг нь хүсэлт тавиад яамны барилга, зургийн газрууд 150 хүүхэд болгох өргөтгөлийн зураглалыг гаргаад. Тэгээд энэний дагуу одоо ингээд энэ 11 сард ашиглалтад орох гэж байна л даа. Үүнтэй холбогдуулаад төсвийн тодотгол хийсэн. Гэхдээ энд нэг том алдаа гарсан.Энэ алдаа нь юу вэ гэхээр зэрэг уурын зуух, цэцэрлэгийн барилга гэсэн энэ хоёр объектын, гэхдээ харилцан хамааралтай л даа. Энэний уурын зуухны 157.0 сая төгрөгийг ор тас мартаад 100 хүүхдийн цэцэрлэгийг 150 болгоход 17-хон сая төгрөгийн нэмэлт хөрөнгө гарна гэсэн ийм байдлаар энд орж ирсэн байхгүй. Яг зураг төслийн тооцоогоор бол 175.0 сая төгрөг нэмэгдэж 100 хүүхдийн цэцэрлэгийг 150 хүүхдийн цэцэрлэг болгож байгаа юм. 
Ер нь цаашаа ч гэсэн бодохдоо бол тэр 100 хүүхдийн цэцэрлэгийн тэр зургийг 150 хүүхдийнх болгож цаашаа шинэ цэцэрлэгүүдийг хэрэгжүүлэх хэрэгтэй. Яагаад гэвэл энэ чинь өөрөө 100 хүүхдийнх дээр одоо 400 гаруй сая төгрөг болж байхад дээр нь 175 нэмээд 150 болгож болж байгаа ийм өргөтгөсөн зураглал байхгүй юу даа. Энийг одоо зайлшгүй оруулах ёстой. Энэ тал дээр та бүхэн яаж оруулах ямар байна вэ? Сангийн яам дээр бас анхаарлаа хандуулах байх аа гэж бодож байна. Энийг хэлэх гэсэн юм. 
Нөгөө талаас бас Багшийн коллежийн байр 2008 оноос 2011 онд гэсэн. Уг нь бол 2008 оноос 2010 он юм л даа. Тэгээд нэг жил, бараг 2 жил төсөв нь таслагдаад. Тэгээд одоо энэ жил орж ирж байгаа юм. Энэнийг өнөөдөр өртгийн хувьд үнэхээр дутагдаж байгаа. Ерөнхийдөө ойролцоогоор 1.0 тэрбум төгрөг дутагдаж байгаа. Энэ дутагдаж байгаа дуталтыг энэ Багшийн сургуулийн өргөтгөл, 4 блокийн 3 блок нь энүүгээрээ бүрэн баригдаж дуусах, барихдаа энэ жил бариад дуусах. Хөрөнгийн хувьд энэ жил гүйцэтгэх боломжтой байгаа юм л даа. Тэгээд энд бол төсвийн тодотгол дээр юм байхгүй. Төсвийн 2012 оных дээр байхгүй байгаа. Ингэхгүй бол яг энэ манай багшийн сургуулийн тэр байр ерөөсөө ашиглалтад орох боломжгүй ийм нөхцөл байдал руу. Бидний ч буруу л даа бас. Төсвийн дунд нь бүхэл бүтэн жилээр тасалдуулж хаяад, тэгээд түүнтэй холбогдуулж үйл ажиллагааны болон хөрөнгө материалын зардлуудын нэмэгдэлт, өөр бусад зардлууд бий. Энийг сайд аа, одоо та анхааралдаа аваад энэ төсвийн тодотгол дээр боломж байвал, байхгүй бол 2010 оны төсөв дээр ярилцах үед энийг нэмэх тухай асуудлаар та тэр барилга зургийн болон бусад мэргэжлийн улсуудтайгаа энийг хичээнгүйлэн зөвлөлдөөд энийг заавал дуусгаач. Энэ жил уг нь ойн жил нь байсан. Орсон байсан бол маш чухал ач холбогдолтой. Ерөнхийдөө баруун бүсийнхээ ерөнхий боловсролын сургуулиудыг бага ангийн багш нараар хангадаг ийм олон жилийн, 50 жилийн туршлагатай ийм сургууль байгаа юм гэж хэлмээр байна. 
Батцэнгэлийн спорт цогцолбор сая ашиглалтад орсон. Энэ дээр яах вэ төсвийн тодотгол дээр нэмэгдсэн байна. Энэ тодотгол дээр нэмэгдэж байгаа тооцоолол бас миний түрүүний цэцэрлэгийн тооцоолол шиг алдаа гаргасан байх вий гэж бас бодогдож байгаа юм. Энд бас нэлээн нэмэлт хөрөнгийн хэлбэртэйгээр ашиглалтад өгөөд туузаа хайчлаад ашиглалтад орсон байгаа барилга. Энэ дээр бас нэг анхаарлаа хандуулаач гээд та барилга зургийнхаа улсуудад хэлж. 
Би энэ төсвийн тодотголын гол зорилгыг юу гэж гэж үзэж байна вэ гэхээр нэгэнт энэ ондоо энэ төсвийн нэмэлтийн хөрөнгө бол хэрэгжилт болж чадах чадамжаар нь энэ тодотголуудыг оруулсан учраас би зөвхөн ийм хязгаарлалт дотор нь яриад тэгээд энийгээ гүйцэтгээд дуусгах. Одоо нэг сарын илүү сезон байна. Дотоод засал бусад юмнуудаа гүйцэтгэхэд ерөнхийдөө энэ жилдээ бүрэн болох ийм боломжтой газруудаа гэж. Энийг хэлэх гэж Байнгын хороон дээр саналаа оруулж, саналын томъёоллоо би өгнө. Баярлалаа. 
Д.Очирбат: - Ц.Даваасүрэн гишүүн. 

Р.Гончигдорж: - Сонсох уу, хариуг нь. Тийм ээ гэдэг үгийг нь сонсмоор байна шүү дээ. 

Д.Очирбат: - Ё.Отгонбаяр сайд.
Ё.Отгонбаяр: - Өндөр-Улааны цэцэрлэгийн асуудлыг гишүүн надад урьд нь хэлж байсан. Энийг бид барилгын зурагтай тулгаж байгаад асуудлыг нь шийдье. Батцэнгэлийн спорт зааланд санаа зовох хэрэггүй байх. Тодотгож байгаа дүн нь бага юм. Энэ ажил нь хугацаандаа дуусчихаар ийм байгаа байх. 
Р.Гончигдорж: - Дуусаад хайчилчихсан, лентээ бол. 

Ё.Отгонбаяр: - За тийм байх аа. Их бага дүнтэй тодотгол хийсэн юм аа. Барилга нь ер нь дуусчихсан. Нөгөө коллежийн хувьд бол одоо 2012 оны төсөв дээр судлахгүй бол энэ төсвийн тодотгол хийхэд баримталсан зарчим нь барилга нь 2011 ондоо эхэлчихсэн. Тэгээд ажил явчихсан объектуудаа л, дутуу нөгөө 70.0 хувийг нь тавьж өгнө гэсэн зарчмаар явсан учраас шинэ объект орж чадаагүй. Ер нь зүгээр 2011 оны төсөв орж байхад энэ объект байгаагүй байхгүй юу. Тийм учраас. 
Төсөв батлагдаж байх үед хөрөнгө нэмэх асуудлаа тавиагүй байсан байхгүй юу. Хөрөнгө нэмэх асуудлаа. Тэгээд төсөв батлагдчихаад одоо 2011 оны төсөв дээр объектыг нь нэрээрээ байхгүй учраас бид нэмж чадахгүй байгаа юм. 
Р.Гончигдорж: - Зүгээр уучлаарай дарга аа. Ер нь яг тэр үед тавиагүй. Энэ бол яах вэ сайдад хамаатай биш боловч яг энийг Сангийн яамтай нийцүүлэн хянаж үзээд гаргадаг тэр улсуудын ажиллагаа их тааруугаас болсон шүү. Тийм учраас анхаарахгүй бол ерөөсөө болохгүй. 2012 оны төсөв дээр ярихад яригдах байх. 
Д.Очирбат: - Ц.Даваасүрэн гишүүн. Р.Гончигдорж гишүүн та хангалттай юу? 

Р.Гончигдорж: - Болсон болсон. 

Ц.Даваасүрэн: - Энэ тодотгол дээр Эрүүл мэндийн яаманд тодотголтой холбогдуулаад тавьсан Тариалан сумын эмнэлгийн өргөтгөлийн дутуу санхүүжилтийн асуудал байгаа. Энэ тусч орж ирж байгаа болов уу, үгүй юу гэдгийг лавлах байна. 

Ер нь энэ тодотгол хийхэд хамгийн том дүнтэй өөрчлөлт орсон нь бол тэр юу байна лээ шүү дээ 300.0 тэрбумын, бидний хавар нэг баахан ноолуур гээд мөнгө шидсэн шүү дээ, тийм ээ. Тэр их нөлөөлсөн байна лээ. Сая би энэ тарааж байгаа материалыг харахаар энэ эмнэлэг дээр одоо эрүүл мэндийн асуудал дээр ингээд баахан юм дутуу дутуу гээд л орж ирсэн байна л даа. Тэр хорт хавдрын өвчлөл манайд нэлээн өндөр байна гээд л ингээд ярьж байна. 300.0, 400.0 тэрбумаар нь бид нар ингэж шийдээд байдаг мөртлөө иргэдийнхээ эрүүл мэнд, боловсролын асуудал дээр яагаад ингэж шийдэж болдоггүй юм бэ. Энэ бол одоо нэг 20.0, 30.0 тэрбум л байгаа байх л даа. Гэтэл эд нар нь энэ асуудлаа тавиад гүйгээд байдаг. Гэтэл бид цаана нь 200.0, 300.0 тэрбумаар ингээд баахан. Тэр 300.0 тэрбумын асуудал хууль зөрчиж байхад бид юу ч яриагүй. Хууль зөрчсөн нь тодорхой учраас төсвийн тодотгол дээр нэмэгдээд явж байгаа байхгүй юу. 
Тэгэхээр би бас энэ дээр нэг зүйлийг тодотголын үед шийдээч гэж санал хэлэх гээд байна л даа Д.Очирбат дарга аа. Энэ боловсрол, эрүүл мэндийн тэр тоног төхөөрөмжүүдийн зардал дээр тодорхой хөрөнгийг нь шийдээд өгчих. Бид чинь 300.0, 400.0 тэрбумыг хамаагүй шидээд байна шүү дээ. Тэгээд өөрсдийнхөө эрүүл мэндийн асуудал дээр эд нар 3.0, 4.0 тэрбумын юм бариад гүйгээд байх нь утгагүй байна шүү дээ. Сая 300-гаар өсөж байгаа. Төсвийн алдагдал зардал тал 800.0 тэрбумаар өсөхөд нөлөөлж байгаа юм чинь тэр чинь 300. Тэгэхээр ийм бичиг цаас тараагаад л. Эрүүл мэнд дээр тийм томограф, ийм юм дутуу гэж байхын оронд Байнгын хороо бүр тодорхой санал хураалгаад, том дүн тавиад 30 юм уу, хэд юм, 40 юм уу. Бидэнд боломж байгаа л юм байна шүү дээ. Тэгээд эрүүл мэндийн энэ асуудлыг шийдээд өгчих. Би бол тийм санал гаргамаар байна. Боловсрол дээр ч шийдээд өгчих. 
Одоо хөдөө ажиллахад биднээс нэг юм ярьж байгаа шүү дээ. Сургуулийн багш нар кабинетүүд гээд хэдэн жил яригдаж байна шүү дээ. Тэр кабинетүүд дээр нь 4.0 тэрбум төгрөг тавиад өгчихөд бүгд шийдэгдчихнэ шүү дээ. Ийм ийм юмнуудаа шийдмээр байна л даа бид нар. Тэгэхгүй аваачаад тэр одоо ноолуурын хугацаа нь дууссан хойно, ноолуураа самнаад дууссан хойно 100-гаар нь шийдээд л, тэгээд 200-гаар нь. Одоо болтол шийдэгдээгүй ноос гэж тавиад л. Энэнээс чинь чухал юм эрүүл мэнд, боловсрол байгаад л байна шүү дээ бидэнд. Энэ байдал чинь өөрөө энэ Их Хурлыг нийгэмд муу хэлүүлэх байдал руу явуулаад байна шүү дээ. Бидний энэ үйл ажиллагаа чинь. Тийм учраас энэ эрүүл мэндийн оруулж ирж байгаа, боловсролын оруулж ирж байгаа энэ дүнг нь аваад яг хэдэн тэрбум юм. Тэрийг нь одоо зарчмын санал хураалтаар шийдээд оруулчихъя. Энэ бол Сангийн яамны нөхдүүд ойлгож байгаа байх гэж бодож байна. Зөв биз дээ энэ чинь одоо. Та нарыг 300.0, 400.0 тэрбумаар хамаагүй юм руу жихээд л, та нар тэрийг нь суулгаж болоод л байна. Яагаад эрүүл мэндийн асуудлыг болохгүй гэж. Яагаад боловсролын асуудлыг болохгүй гэж. 
Тийм учраас тодорхой том дүн одоо эднийд яг хэд шаардагдаад байгаа юм. Тэрийг нь санал хураалтын томъёоллоороо бид тусгаад өгчихье. 300-гаар бид өсгөж чадлаа шүү дээ. Тэгвэл эд нарын ярьж байгаа бол боловсролын тэр тоног төхөөрөмжийн асуудал жаахан. Тэр 4.0 тэрбумаар ихэсгээд өгчих. Хангалттай. Эрүүл мэндийнх нь 20, 30-н л юм байгаа биз дээ. Тэрийг нь тэгээд нэмээд өгчих. Тодотгол хийсний үр дүн тэр болно шүү. Тэр 300 болохгүй. 
Тэгээд өнөөдөр газар хөлдчихсөн. Тэр байшин барилгууд дээр мөнгө нэмээд нэмэргүй. Тэр суурийг нь хатгаагүй байшингууд байж л байгаа шүү дээ. Тэрний оронд харин энэ эрүүл мэнд, боловсролын асуудал дээр нээрээ дорвитойхон шийдээд өгчихье. Эргээд бидэнд энэ нь илүү үр өгөөжтэй байх. Ингээд цаас яваад л байгаа юм байна л даа. Энэ дүнгээ оруулаад ир. Сайд байна уу, С.Ламбаа сайд. Боловсрол дээр хэд хэрэгтэй байгаа юм, тоног төхөөрөмж дээр. Тэр зарим салбаруудын тоног төхөөрөмжийг хэдэн тэрбумаар нэмсэн байна лээ наад дотор чинь. Тэр нэмэлт дотор явж байна шүү дээ. 
Д.Очирбат: - Манай Ц.Даваасүрэн гишүүн маш сайхан санал оруулж байна. Тэгэхдээ одоо бид түрүүнд нь ер нь Байнгын хороон дээр дэмжээд явдаг. Олон тэрбум төгрөг тавихаар тэгээд цаашдаа олон Байнгын хороон дээр яваад тэгээд задардаг шүү дээ. Тийм ээ. Одоо жишээлбэл би дараа нь та бүхнээсээ зарчмын зөрүүтэй саналын томъёолол авах гэж байна л даа. Ц.Даваасүрэн гишүүний саналын томъёоллыг салбар болгон дээр нэмэх өгөх санал дээр зарчмын зөрүүтэй саналын томъёоллоор санал хураалгая. Тийм ээ. Одоо Ц.Даваасүрэн гишүүнээр Байнгын хороон дээр орох асуулт дууслаа. За А.Тлейхан гишүүнээр асуулт дуусна. 
А.Тлейхан: - Тэгэхээр би Сангийн яамнаас нэг зүйл асуумаар байна. Эхний хагас жилийн байдлаар төсвийн орлогын төлөвлөгөө яг хэдий хэмжээгээр давсан бэ. Тэрний хэдий хэмжээг нь тодотголд зарцуулж байгаа юм. Хэдий хэмжээний үлдэгдэл байна, нөөц байна гэсэн нэг асуулт байна. 
Хоёрдугаарт, Боловсролын яам, Эрүүл мэндийн яамнаас нэг зүйлийг тодруулж асууя. Гишүүд ярьж байна л даа. Маш зөв санал хэлж байна. Ер нь бид хүнээ хөгжүүлнэ гэж ярьдаг. Хүний хөгжил гэж ярьдаг дандаа. Хүн болгон тэгж ярьдаг. Намууд ч тэгж ярьж байгаа. Тэгсэн мөртлөө хүнийг хөгжүүлэх юм нь дээр анхаарахгүй дандаа нэг барилга байшин барих тухай л яриад байгаа юм. Хүний хөгжил гэдэг юм яриад байгаа шүү дээ. Боловсролтой, эрүүл байх гэж. Тэгэхээр энэ чиглэлээр ухаандаа Эрүүл мэндийн яамныхан гаргасан юм байна. 7 төрлийн юм бичээд байна л даа. Мөнгө төгрөг ч үгүй 7 юм хэрэгтэй байна гэсэн юм яриад байгаа юм. Боловсролын яам нь дээр ч жагсаалт байгаа байх. 
Сая Ц.Даваасүрэн гишүүний хэлж байгаа саналыг би давтан хэлэх гээд байна л даа. Яг одоо өнөөдөр хэдий хэмжээний хөрөнгө шаардаж байгаа юм бэ? Энэ онд ашиглачихаар. Ялангуяа боловсрол, эрүүл мэндийн үйлчилгээг сайжруулах чиглэлээр үлдэж байгаа 2 сарын хугацаандаа ашиглаад болчихоор, он дамжихааргүй ийм тоног төхөөрөмж, бусад төрлийн үйлчилгээний юм юу байна. Боловсролын яам нь дээр хэд байна. Эрүүл мэндийн яам нь дээр хэд байна. Хэрвээ энэ бэлэн биш байвал манай Байнгын хорооноос ажлын хэсэг гаргаад тийм ээ, тодорхой тооцоо судалгаа хийгээд энийгээ Байнгын хороон дээр оруулж төсвийн тодотголд нэмж тусгах нь зүйтэй гэж. Асар их мөнгө авсан л гэж яриад байдаг. Тэгсэн мөртлөө одоо энэ хүнээ хөгжүүлэх гээд байгаа юм нь дээр зарцуулахгүй байх нь зохимжгүй гэдгийг сая гишүүд олон хэллээ. Санал нэгэнт авч хэлмээр байна. 
Хоёрдугаар миний асуух гэж байгаа зүйл бол энэ биеийн тамирын сайхан ордонгууд баригдсан. Нэлээн хэдэн аймагт баригдсан. Манай тойрог дээр ч баригдсан, Баян-Өлгий аймаг дээр. Харамсалтай нь дотор орон тоо нь хүрэхгүй, дотор тавих тоног төхөөрөмж байхгүй байгаа юм. Хоосон л байгаад байгаа юм. Би тодорхой санал аваад орон тооны санал, тоног төхөөрөмжийн саналыг Эрүүл мэндийн яаманд хүргүүлсэн. Н.Түмэндэмбэрэл дарга сайн мэдэж байгаа. Энэ тодотголд туссан уу? Шийдэгдэж байна уу. Хэдий хэмжээний орон тоо батлагдаж байна. Баян-Өлгий аймгийн спортын тэр шинэ ордонд. Хэдий хэмжээний төгрөгийн шинэ тавилгууд, спортын хэрэгслүүд тавигдахаар байна гэсэн ийм хоёр дахь асуулт байна. 
Гурав дахь асуулт энэ цахим сургалт, цахим эмнэлэг гэж бид баахан ярьдаг. Хятадын зээлээр хэрэгжүүлнэ гэж яриад байгаа л даа. Бас болохгүй байгаа бололтой юм дуулдаад байсан. Тэгэхдээ одоо энэ маань ямар түвшинд явж байна. Энэ одоо төсвийн жилд хэрэгжиж эхлэх үү? Дараа жилийн сонгуулиас өмнө дуусах уу? Энэ эрүүл мэндийнх нь ч хамаатай байх. Боловсрол ч хамаатай байх. Бүх багш компьютержүүлж болно. Бүх сургуулиудыг цахим интернэтийн төвтэй болгоно. Тэр цахим интернэт төвийг бүх сумын эмнэлэгтэй холбоно гэсэн юм яриад байгаа шүү дээ. Цахим боловсрол, цахим эмнэлэг гэдэг ийм сүлжээ бий болно гэж байгаа юм Монгол Улсын хэмжээнд. Энэ хэр байна вэ гэж гурав дахь асуулт асуух гэж байгаа юм. Баярлалаа. 
Д.Очирбат: - За хэн хариулах вэ? Ё.Отгонбаяр сайд уу, за Ч.Ганхуяг дэд сайд. 
Ч.Ганхуяг: - Х.Баделхан гишүүний асуултад хариулъя. Өнөөгийн эхний 7 дугаар сарын гүйцэтгэлээр Монгол Улсын нэгдсэн төсвийн тэнцвэржүүлсэн нийт орлого нийтдээ 400.0 тэрбум төгрөгөөр давж орж ирсэн. Улсын төсвийн орлого 248.0 тэрбум төгрөгөөр давж орж ирсэн. Бидний оруулаад байгаа тодотголын нийт зарлага ба цэвэр зээлийн дүн 828.0 тэрбум төгрөгөөр нэмээд орлогоо он дуустал 651.0 тэрбум төгрөг байхаар зааж, үүнээс 38.0 тэрбум төгрөгийг тогтворжуулалтын санд хийснээр нийт орлого маань 600.0 тэрбум төгрөгийн зөрүүтэй. Алдагдал маань ДНБ-ний 9.8 хувь буюу нийтдээ 900 гаруй тэрбум төгрөгийн ийм алдагдалтай төсөв байхаар тодотголоор гаргаж ирсэн байгаа. 
Нийт өнөөгийн төрийн сангийн нэгдсэн дансны үлдэгдэл нь 1 их наяд 200 орчим төгрөг байгаа. Энэ нь одоо төлөвлөгдөөд байгаа энэ оны төсөвт тусгагдсан байгаа зардлуудыг санхүүжүүлэх, хөрөнгө оруулалтыг санхүүжүүлэх, нөгөө талдаа шинээр тавьж оруулж ирж байгаа энэ тодотголыг санхүүжүүлэхэд зарцуулна гэж тооцож байна. 
Ё.Отгонбаяр: - А.Тлейхан гишүүний асуултад хариулъя. Ер нь одоо энэ төсвийн тодотгол дээр тавьчихаад байгаа 11.0 тэрбум төгрөг бол нийтдээ шинээр ашиглалтад орж байгаа 20.3 мянган суудал хүчин чадалтай 80 гаруй барилгын тоног төхөөрөмж, тэр дотор яах вэ жаахан томоохон дүнтэй гэж хэлэгдэж байгаа нь багшийн хөгжлийн ордон, хөгжим бүжгийн коллежи, Алтай чуулга, Дорнодын театр, уламжлалт анагаах ухааны үйлдвэр, эмнэлгийн үйлдвэр гэсэн ийм хэдэн объектууд дээр нэлээн дүн том тавигдсан байгаа. Яах вэ шинээр орж ирж байгаа объект байгаа учраас онцгой объектууд гэж үзээд. 
Зүгээр яг саяны Ц.Даваасүрэн гишүүний томъёолсноор судалгаа хийвэл бид дахиж судалгаа хийж хэлэхгүй бол одоохондоо хэлж чадахгүй байх. Хэрэгтэй кабинетүүдээ нэмж тооцох хэрэгтэй болно. Шинэ зууны боловсрол, алсын зайны оношлогооны төсөл бол боловсрогдоод Сангийн яамаар дамжаад Хятадын талд гардуулагдсан. Одоо Хятадын талаас энэ төслийн гүйцэтгэгчид санал болгох саналыг нь хүлээгээд байж байгаа. Тэр ойрын үед ирчихвэл, гүйцэтгэгч шалгарчихвал энэ хичээлийн жилдээ, манайх бол энэ хичээлийн жилдээ багтааж юм аа тавина гэж үзэж байгаа. Зүгээр дэд бүтэц нь бол зарим нь их цаг ормоор юм шиг билээ. 
Ц.Даваасүрэн: - Тариалангийн эмнэлэг дээр хариулт өгсөнгүй дээ. 

Н.Хүрэлбаатар: - Ц.Даваасүрэн гишүүний асуултад хариулъя. Хөвсгөл аймгийн Тариалан сумын эмнэлгийн тэр дутуу байгаа хөрөнгө оруулалт дээр 73.5 сая төгрөг тавигдсан байгаа. Тодотгол дээр. Энэ бол хангалттай мөнгө байгаа. 
А.Тлейхан гишүүний асуултад хариулъя. Ер нь эмч, эмнэлгийн мэргэжилтнүүдийн чадавхийг сайжруулах зорилгоор төрийн санд 791 сая 890 мянган төгрөгийг суулгаж өгсөн байгаа. Энэ суулгаж өгсөн мөнгөөр бид төгсөлтийн дараахь сургалт буюу эмчийн мэргэжил олгох сургалтуудыг санхүүжүүлж, дутагдалтай байгаа эмч, эмнэлгийн мэргэжилтнүүдээр хангаж ажилладаг. Энэ бол 2011 оны хүрээнд. 2012 онд бид өсгөөд тэрбум гаруй төгрөгийг суулгаж өгсөн байгаа. 
Цахим интернэттэй холбоотой цахим эрүүл мэнд хөтөлбөрийг эрүүл мэндийн салбар хэрэгжүүлж байгаа. Энэ хүрээндээ 8 аймгийн сумдуудыг холбочихсон. Дээр нь нэмээд 28 аймгуудаа тус бүрт нь холбохоор хэрэгжүүлж байгаа. Түүнээс гадна Бельги, Люксембург, Швейцарь гэсэн улсуудтай хамтарч цахим эрүүл мэнд хөтөлбөрийг хэрэгжүүлж ажиллаж байгаа. Одоо Эх, нялхсын эрүүл мэндийн төв, за Шастины төв эмнэлэг, Хавдар судлалын үндэсний төв маань зөвлөгөө өгч зайн оношлогоо болон үйлчилгээг явуулж байгаа. 
Биеийн тамир, спортын төсөв суусан байна. Тодорхой тоог яг асууж байна. Суусан байгаа. 
Д.Одбаяр: - Д.Очирбат дарга баярлалаа. Би юу бодож байна вэ гэхээр сая Энэ тодотгол хийх шаардлага гэдэг маань за тодорхой объектууд баригдаад, эргэн төлөгдөх нөхцөл гэдэг юм уу компаниуд өөрсдийнхөө бас зардлаар ингээд тодотгол юм хийх юм гээд найдаад барьчихсан нэг хэсэг нэг тийм үндэслэл байгаа гэж ойлгож байгаа. 

Хоёрдугаарт нь болохоор ер нь шаардлагатай зүйлүүд энэ ондоо багтаагаад нэг ийм ийм тоног төхөөрөмж юм одоо хөрөнгө оруулалт юм хийчихвэл бас амжих юм гэсэн ийм цаг хугацааны хязгаар байгаа гэж ойлгож байгаа. Тэгэхээр бид энэ тодотголын асуудлыг нэг их айхтар ирэх жилийн төсөв ярьж байгаа юм шиг тийм түвшинд ярих шаардлага байна уу, үгүй юу? Д.Очирбат дарга би тэгж бодоод сууж байгаа байхгүй юу. Энэ чинь бид нар одоо сүрхий нэмэгдүүлээд нэг их өгөөмөр улсууд болоод баталлаа гэхэд Сангийн яамныхаа боломж, саналыг харах хэрэгтэй. Дээрээс нь тийм боломж байдаг юм аа гэхэд тэр мөнгөө энэ үлдэж байгаа, энэ чинь батлах гэсээр байтал одоо 10 сая аягүй бол дуусах нь. Тэгэхээр үлдэж байгаа 11, 12 сардаа тэрийгээ шингээж зарцуулж, ажлаа зохион байгуулж амжих юм уу, үгүй юм уу гэдэг асуудал гарна. Тэгэхээр энэ тодотгол ярьж байгаа, тодотгол хэлэлцэж байгаа энэ хэлэлцүүлгээ түргэн шуурхай явуулбал яасан юм бэ гэж. 
Тэгээд тодруулах гэж байгаа асуудал маань үүнтэйгээ уялдаад юу гэхээр Боловсролын яам, Эрүүл мэндийн яам, за тэгээд Нийгмийн хамгаалал, хөдөлмөрийн яам. Энэ гурван яам, та бүхэн маань тодотгол энэ жилд энэ оны хувьд нэг иймэрхүү байхад болох юм  гэдэг саналаа Сангийн яамандаа өгөөд та нар ярилцаад та нарын төлөвлөсөн тооцсон хэмжээнд энэ тодотгол Сангийн яамаараа ингээд дамжаад орж ирж байгаа юм аа гэж үзэж байгаа бол тэрийгээ хэлбэл их сайн байна. Гарцаагүй бид нар ажил зохион байгуулах гээд ингээд яг болчихоод дутаж байгаа нэг иймэрхүү юм байгаа гэдгээ бас хэлбэл Сангийн яамнаас бид асуумаар байна. Тэгж би бодоод суугаад байгаа байхгүй юу. Үнэхээр одоо бидний өгсөн санал ингээд тусгагдаад үндсэндээ болж байгаа юм гэвэл 2012 оны төсөв ярих үедээ юм яривал яасан. Цаг хугацаа цаана нь богинохон үйлдсэн байгаа учраас. Тэгэхээр хасах гээд байгаа юм байхгүй шүү дээ одоо. Тодотгол хийж байгаа. Мэдээж боловсролын яамны хөрөнгө оруулалт тэгж гарсан юм. Эрүүл мэндийнх бас тэгж гарсан юм бол гишүүдийн хувьд би байхгүй болов уу гэж тэгж ойлгож байгаа юм. Харин тавьсан санал бол үндсэндээ ингээд нэг 80, 90 хувиар суучихсан юм, ингээд болсон юм аа гэвэл энэ хэлэлцүүлгийг ингээд удаашруулаад баймааргүй байдаг. 
Д.Очирбат: - Санал байна. Тийм ээ. Ойлгосон Д.Одбаяр гишүүн ээ. Тэгэхээр энэ хэлэлцэж байгаа асуудалтай холбогдуулаад Байнгын хорооны гишүүдээсээ зарчмын зөрүүтэй саналын томъёоллыг авъя. Зарчмын зөрүүтэй саналын томъёолол хэлэх гишүүд гараа өргөнө үү. Д.Оюунхорол гишүүн. Д.Арвин гишүүн. П.Алтангэрэл гишүүн. Х.Тэмүүжин гишүүн. Бусад нь ирчихсэн байгаа юм байна. За Д.Оюунхорол гишүүн. 
Д.Оюунхорол: - Би одоо нэг юмыг буруу дутуу ойлгоод байгаа юм уу. Юу гэж ойлгоод байгааг нь мэдэхгүй байна. Би энд Засгийн газрын гишүүд өөрсдөө сууж байна. Засгийн газар, Сангийн яам, Эрүүл мэндийн яам, Боловсролын яам, Нийгмийн хамгаалал, хөдөлмөрийн яам гээд ингээд дөрвөн яамны төлөөлөл сууж байгаа учраас нэг асуултад тийм зарчмын байр сууринаас хариулж өгөөчээ гэж хүсэж байна. Төсвийн тодотгол бол он дуусахын өмнө болж байгаагаараа хариуцлагатай. Би хэлээд байна шүү дээ. Энэ чинь цаг хугацааны хувьд ажлын хэсэг дахиж байгуулаад дахиад нэмээд ийм олон санхүүгийн эх үүсвэрүүд нэмээд байх боломж бололцоо байгаа юм уу, үгүй юм уу. Одоо бид нар ингээд задгай яриад энэ асуудлыг ярих хэрэгтэй юм уу. Та бүхний өргөн барьсан Засгийн газрын нэгдсэн хуралдаанаараа шийдвэрлэсэн боловсролын салбарт нэмэх шаардлагатай байгаа хөрөнгийн эх үүсвэр 11.0 тэрбум нэмэх нь Эрүүл мэндийн яамны хөрөнгө оруулалт, бусад эх үүсвэр дээр шаардлагатай байгаа 9.0 тэрбум төгрөгөө яриад, энэ хүрээндээ яриад энийгээ дэмжүүлээд төсвийн тодотголоо баталчихаад дараа нь 2012 оныхоо төсөв рүү бид нар орох юм уу гэдэгт нэг ийм зарчмын хоёр асуудал одоо яваад эхэллээ шүү дээ. 
Бид хэрвээ, мэдээж одоо хэрэгцээ шаардлага бол бид нар бүгдээрээ нэг юм хэлж болж байна. Жишээлбэл одоо юу гэдэг юм 100 цэцэрлэг гэдэг төслийг хэрэгжүүлээч, түүний хөрөнгө оруулалтын асуудлыг бид нар шийдвэрлэе, эрүүл мэндийн салбарын өнөөдөр энэ эмчилгээ, оношлогоо, үйлчилгээ энэ тоног төхөөрөмж, техник хэрэгслэл чинь бүгдээрээ болохгүй байна. Нэгдүгээрт, тогтолцоогоо өөрчилье. Өнөөдөр Монголын эрүүл мэндийн салбар бол үнэхээр дампуурч байна гэдэгтэй санал нэг байна. Дутуу байна. Хөрөнгө оруулалт олдохгүй байна. Эмч нарын цалин хөлс, ажилчдынх нь цалин хөлс үнэхээр дутуу дутмаг байна. Энийгээ бид нар нэмэхдээ төсвийн эх үүсвэрээр гэж ярих юм уу, ерөөсөө тогтолцооны шинэчлэлээ хийх үү гэдэг асуудлаа бид 2012 оны төсөв хэлэлцэх үедээ яръя гэсэн бодолтой байна. Тийм учраас одоо бид нар үнэхээр Засгийн газрын нэгдсэн байр суурь нь төсвийн тодотголоо хийгээд дуусгаад цаашаа явъя гэж бодоод байгаа юм уу, энэ дээрээ нэмээд бидний гаргаж байгаа саналуудыг яриад ингээд задгай болгоод 40 тэрбум, 50 тэрбум болгоод ингээд нэмэх юм уу гэдэг чинь бол зарчмын асуудал шүү дээ. Бидэнд ийм цаг хугацаа байгаа юм уу, үгүй юу. Он дуусах гэж байна. Төсөв болох гэж байна. Тэр тусмаа одоо ингээд энэ их замбараагүй нэмж байгаа мөнгийг чинь шингээх, өгөх тийм боломж бололцоо нь байгаа юм уу, үгүй юу. Авдар сав чинь хэмжээтэй хязгаартай л байгаа байх. Санхүү хөрөнгө мөнгө чинь. Тийм учраас энэ асуудлаа эхлээд зарчмын санал хурааж өгөөд, Засгийн газрын гишүүд өөрсдөө Засгийн газрын байр суурь чинь ямар байгаа юм бэ гэдэгтээ хариулчихаад тэгээд дараа нь санал хураалт явуулбал зүгээр байна гэсэн ерөнхий тийм зарчмын байр суурь байна. 
Д.Очирбат: - Д.Оюунхорол гишүүн Д.Одбаяр гишүүн хоёрын санал яг утгатай гэж ойлголоо. Тэгэхээр хэдүүлээ нэг зүйлийг шийдчихье. Одоо орж ирсэн, энэ төсвийн тодотголоороо орж ирсэн мөнгө дээрээ нэмж дахиж мөнгө ярих уу, энэ байгаа хэмжээндээ ярих уу, хүрээндээ ярих уу. 11, 9 хоёр орж ирсэн тоо.
Тэгэхээр сая Ц.Даваасүрэн гишүүний саналын томъёолол байна л даа. Эхлээд саналаа авчихъя. 
П.Алтангэрэл: - Би бол ийм юм бодоод байгаа юм. Ноднин бид нар төсвийн тодотгол хэлэлцээд баахан мөнгө тавиад за тэр дээр нь тэдэн тэрбум гээд л одоо хичнээн тэрбум төгрөгийн санал хураалгаад л, саналын томъёолол хэлээд л чухам ёстой шийдээд өгөх юм яриад л, алаад өгөх юм яриад гарсан чинь Төсвийн байнгын хороон дээр ороод л байхгүй болсон шүү дээ. Бид нар зүгээр дараагийн 2012 оныхоо төсвийг маш хурдан хэлэлцье, энэ төсвийн тодотголоо гялалзтал шийдээд явчихъя гэвэл одоо тэгээд л энэ Сангийн яам, Боловсролын яам, яамд чинь хоорондоо тохироод, болно бүтнэ за зү болчихсон. Бид энүүгээр нь тэгээд явуулчихвал яасан юм. Тэгэхгүй тэгээд нэг томъёолол гаргаад л, дахиж санал хураалгаад л, наадах чинь задраад л, тэгээд нэг баахан цаг алдсан. Тэгээд Төсвийн байнгын хороон дээр очоод ингээд хаячих юм хэлэлцээд цаг алдаад байх хэрэг байгаа юм уу ер нь. Ийм саналтай байна. 
Д.Очирбат: - За зарчмаа ойлгосон. Дараа нь санал хураалгана. Р.Гончигдорж гишүүн. 
Р.Гончигдорж: - Саяны зарчмуудтай үнэхээр санал нэгтэй байгаа юм. Ганцхан асуудал юу гэхээр зэрэг үнэхээр энэ ондоо гүйцэтгэгдсэн, энд оруулж ирэхдээ тооцооны алдаа гаргасан, за юу. Тооцооны алдаа гаргасан тэр алдаануудаа зассан хэлбэрээр орох хэрэгтэй. Миний хийж байгаа хоёр санал бол яг тооцооны алдаа гаргасан байхгүй юу. Аль нь ч логикгүй Батцэнгэлийн цэцэрлэгч аль хэдийн ашиглалтад ороод туузаа хайчилчихсан, Өндөр-Улааных одоо 10 сарын 20-нд туузаа хайчлах юм. Энэ дээр ганцхан тооцооны алдаа гаргасан байхгүй юу. Тийм учраас энэ дээр ерөөсөө элдэв нэмэх барих биш. Төсөв тодотгоно гэдэг маань ийм төсөв дээр ингээд хийчихсэн, энэ жил ийм нэмэлт ажил хийчихсэн, энэ нэмэлт ажилтай нь холбогдож ийм зардал санхүүжилт хийе гэсэн ийм л ойлголт шүү дээ. Тэгэхгүй бол нэгэнт төсвийн тодотголоор энийг янзалчихна гээд хийсэн бизнесийн алдагдал болж хувирч болохгүй шүү дээ. Дараа төсвийн жилд утга байхгүй угаасаа. Дууссан юм нь дээр ямар төсөв хийх юм. Тийм. Энэтэй санал нэгтэй байна. Өөр шинэ зүйл анги, өөр юмнууд ерөөсөө хэрэггүй. Төсөв дээр ч гэсэн бид бас тийм зарчим барьж явахгүй бол одоо нэмье гэвэл зөндөө юм нэммээр бодогдож болно л доо. Тэгэхдээ ерөөсөө л тэр. Тийм учраас энэ тооцооны шинжтэй алдаа гаргасан зүйлүүд засагдаад, тэр хэмжээгээр сайд дээр байгаа багцын тодотголын нэмэлт хэд байна вэ тэр л зөвхөн өөрчлөгдөнө. Тэрнээс биш шинэ зүйл орох шаардлагагүй гэсэн тэр зарчмын би дэмжиж байна. 
Д.Очирбат: - За ойлголоо. Х.Тэмүүжин гишүүний санал энд байгаа юу. Та одоо хэлэх үү. За. 
Х.Тэмүүжин: - Надад бол хоёр санал байгаа юм. Нэг нь болохоор өмнөх төсвийн хуульд мөнгөн дүнд тусгагдчихсан нэр солих нөгөө зүйл заалтыг нь өөрчилж солих санал байгаа юм. Тийм. Мөнгөн дүн өөрчлөгдөхгүй. Зөвхөн ингээд нэг заалт дээр байгаа нэрийг нь хасаад нэг рүү нь нийлүүлээд тэр нэрийг нь сольчихож байгаа юм. Нэг ийм заалт байгаа юм. 
Нөгөөдөх нь болохоор яг энэ хүүхдийн эмнэлэгтэй холбоотой юм. Хүүхдийн эмнэлэг нь 11 сарын 15-н гэхэд ажилд орох юм. Тэгсэн чинь өнгөрсөн төсөвт нөгөө ажиллах эмч урсгал зардал суугаагүй. Тэгэхээр одоо нөгөө эмнэлэг өөрөө ажиллаж чадахаа байчихаж байгаа байхгүй юу. Цалин байхгүй. Урсгал зардал байхгүй. Тэгэхдээ 1.5 сарын цалин, урсгал зардалтай холбоотой нэг зардал байгаа юм. Тэрийг л нэмээд суулгачих уу, яах вэ гэсэн тийм хүсэлт байгаа  юм. 
Д.Очирбат: - За ойлголоо. Тэгэхээр би нэг зарчмын зөрүүтэй. 
Х.Тэмүүжин: - Эрүүл мэндийн яаманд нөгөө төсвийн тодотгол орохоос өмнө бичиг оруулсан чинь төсвийн тодотгол нь наашаа явчихсан амжиж орсонгүй, та Улсын Их Хуралд хэлэлцэх үед нь энийгээ оруулах уу гээд тийм албан бичиг ирсэн л дээ. Хоногийн зөрүү гарсан юм шиг байна. 

Д.Очирбат: - Х.Тэмүүжин гишүүн ээ. За би нэг санал хураалгая. Зарчмын нэг санал хураалгая. Тэрнээс одоо ихэнхи гишүүд маань одоо энэ тоогоо эвдэх үү, эвдэхгүй юу, нэмэх үү нэмэхгүй юу. Нэмэх талдаа ч зарим нь ярьж байна, нэмэхгүй талдаа ч ярьж байна. Тэгэхээр зарчмын санал хураалгая. Одоо тодотголоор орж ирсэн тоон дээрээ багтаж асуудлаа ярих уу, эсвэл гишүүдийн оруулж ирж байгаа саналууд дээр нэмэгдэж мөнгөн тоо, дүн нэмэгдэж, өөрчлөлт хийж ярих уу? Тэрүүгээрээ санал хураая. Тийм. 
За би зарчмын санал хураалгах дээр та бүхний саналын томъёоллыг хэлье. За тодотгол дээр орж ирсэн энэ тоон дээрээ, тоон дотроо асуудлаа яръя. Илүү нэмэгдүүлж юм уу, мөнгө төгрөг нэмэгдүүлэх юм уу, хасагдуулах тал дээр ярихгүй гэсэн ийм саналын томъёоллоор санал хураая. Тооцооллын алдаа нь хэрэв мөнгө нэмэгдэхээр байвал яригдахгүй. 
Ё.Отгонбаяр: - Р.Гончигдорж гишүүн ээ, бид нар хяналтаа хийчихээд багц дотроо зохицуулалт хийчихье. Тэгэх үү. Яг нэг объект яригдаад байгаа учраас. 
Д.Очирбат: - За болж байна. Р.Гончигдорж гишүүн ээ, сайд өөрөө төсөв дотроо зохицуулалтаа хийгээд наад асуудлыг шийдээд өгье гэж байгаа юм байна. Х.Тэмүүжин гишүүний асуудлыг ч гэсэн бараг тэгээд шийдчихэж болох юм байгаа биз дээ. 
Тэгэхээр одоо би хурал удирдаж байх даа зарчмын саналаараа санал хураалгая. Саяны хэлсэн зарчмын саналаар дэмжиж байгаа гишүүд гараа өргөнө үү. Тоон дотроо нэмэгдэхгүйгээр. 
11-ээс 11. 

За Х.Тэмүүжин гишүүний сая тавьсан тэр зарчмын саналыг сайд нь салбар дотроо, төсөв дотроо Ё.Отгонбаяр сайд шиг зохицуулалт хийгээд гишүүний тавьсан саналыг бүр онцгой анхаарч шийд. 

За томъёоллоо өгчих. Тэгэхдээ дэмжигдэх дэмжигдэхгүй гэж. Сая бол юугаар нь хураачихлаа шүү дээ бид. Мөнгөний тоо өөрчлөгдөхгүй, зүйл анги нэр нь солигдоно. Тэр өөрийнх нь нөгөө өөрийнх нь юм байгаа байх. Тийм үү гишүүн ээ. Тэр бол асуудалгүй. За болж байна. 
Х.Тэмүүжин: - Тэр болохоор нөгөө мөнгөн дүн нь тоног төхөөрөмж гээд суучихсан. Тэгсэн чинь нөгөө тоног төхөөрөмж нь байршуулаад барилгад нь засвар хийх гэсэн чинь тийшээгээ гарч чадахаа байсан байна лээ. Тэгэхээр нэрийг нь өөрчлөөд тоног төхөөрөмж болон тоног төхөөрөмж суулгах барилгын засвар гэж өөрчилж байгаа юм. Нэр нь өөрчлөгдөөд. Тэгээд мөнгөн дүн нь хэвээрээ. 
Д.Очирбат: - За ойлгомжтой. За зарчмын зөрүүтэй саналын томъёоллоор ирсэн саналуудыг хураая. За З.Алтай гишүүн, Д.Арвин гишүүн, Д.Оюунхорол гишүүн, Д.Одбаяр гишүүн, А.Тлейхан гишүүн. Зарчмын зөрүүтэй саналын томъёолол. 
Эрүүл мэндийн сайдын багцын 8.3.1-д эрүүл мэндийн байгууллагуудын тоног төхөөрөмж гэсэн 9.2 тэрбум төгрөгөөс улсын клиникийн төв эмнэлэгт элэг шилжүүлэн суулгаж байгаа, чөмөг шилжүүлэн суулгаж байгаа. Клиникийн I эмнэлэгт 1.0 тэрбум төгрөг. Клиникийн II эмнэлэгт 500.0 сая төгрөг, Клиникийн нэгдсэн III эмнэлэгт 500.0 сая төгрөг, Халдварт өвчин судлалын үндэсний төв, Хавдар судлалын үндэсний төв, Эх хүүхдийн эрүүл мэндийн төв, Гэмтэл согогын үндэсний төв, Арьсны өвчин судлалын төвд энэ 9.2 тэрбум төгрөгөөсөө 500.0, 500.0, 1.0 тэрбум төгрөгийг тоног төхөөрөмжид гэж хуваарилах. Төсөв нэмэгдэхгүй, өөрчлөхгүй. Яг энэ байгууллага дээр нь хуваарилалт хийж байгаа. Дэмжиж байгаа гишүүд гараа өргө. 
П.Алтангэрэл: - Тэр чинь хуулиараа болох юм уу тэр нь? 
Д.Очирбат: - Болно. 

Н.Хүрэлбаатар: - Энэ жагсаалтыг нь хараагүй байна л даа. 500 сая төгрөгийг юунд зарцуулах гэж байгаа вэ. Бид бол захиалгыг нь аваад энэ шаардлагатай багаж тоног төхөөрөмжүүдийг нь, яг энэ тусгай мэргэжлийн төвүүд, нэгдсэн эмнэлгүүдээс аваад юун дээрээ суулгасан байгаа. Нэн шаардлагатай. 
Одоо 500.0 сая, 1.0 тэрбум төгрөг гээд ярьж байгаа. Манай Улсын Их Хурлын гишүүд явсан байна. Жагсаалтыг нь бид хараагүй байгаа учраас ямар тоног төхөөрөмжүүд нийлүүлэгдэх юм бол, худалдан авалт энэ 1 сарын хугацаанд бид хийж чадах болов уу гэж бодогдож байна. 
Д.Очирбат: - За хангалттай. Тэгэхээр ингэсэн юм гишүүд ээ. Сая Нийгмийн бодлогын байнгын хороо бүх 5 эмнэлгүүдээр явж шалгалт хийж, за саяны асуудлуудтай танилцсан. Тэгээд Нийгмийн хамгааллын сайдын гаргасан санал дээр нь тулгуурлаад тэр өгч байгаа хөрөнгө мөнгө, эмнэлгүүддээ өгч байгаа хөрөнгө мөнгөнд сайдын санал ч өөрөө бас байгаа. Хөрөнгө хуваарилалтын санал нь ч бас явж байгаа. Эмнэлгүүдийн санал нь бас өөрөө явж байгаа. Тийм учраас энэ бол хүндрэл учраад байх асуудал биш ээ гэж тохирсон байгаа. Одоо хангалттай. Одоо саналаа хураая. 
Дэмжиж байгаа гишүүд гараа өргөнө үү. Ер нь салбарынхантай нь тохирсон байгаа. Төсвийн байгууллагынхантай тохирсон байгаа. 
11-ээс 11. 

З.Алтай гишүүн, Д.Оюунхорол гишүүн. Нийслэлийн Баянгол дүүрэг, Сонгинохайрхан дүүрэг, Хан-Уул дүүрэг, Сүхбаатар дүүрэг, Чингэлтэй, Налайх дүүргүүдэд 7 цэцэрлэг шинээр барихад тус бүр 1.0 тэрбум төгрөгийг төслийн 8.1.3 дахь заалтын тоног төхөөрөмжийн хөрөнгө оруулалтад шилжүүлж тооцох. Өөрөөр хэлбэл сургууль цэцэрлэг хомсдолтой байна. Энийгээ түрүүн. За Д.Оюунхорол гишүүн тайлбарлах байх. Тийм ээ. Тийм учраас 500.0 сая төгрөгтөө..
Д.Оюунхорол: - Би сая Ё.Отгонбаяр сайдаас асуусан шүү дээ. 11.0 тэрбум төгрөгийн нэмэлт хөрөнгө оруулалтын эх үүсвэрээ бид нар ийм зүйлд багцалчихаад байна гэж. Тэгэхээр 2012 оныхоо төсөв дээр цэцэрлэгийг шинээр барих хөрөнгө оруулалт дээр та саяны хэлсэн дүүргүүдийн цэцэрлэгүүдийг нэмэх асуудлаар төсөвт суулгаж оруулж ирж чадах юм байна гэж би таны ярианаас ойлголоо шүү дээ. 2012 оны төсөв дээрээ. Одоо бол та 11.0 тэрбум төгрөг дээрээ би ийм ийм зүйлийг одоо хөрөнгө оруулалт хийхээр төсөвлөсөн. Шинэ цэцэрлэг барих боломжгүй гээд байгаа юм шиг байна гэж ойлгоод байна шүү дээ. Тэгж ойлгосон уу, үгүй юу. 
Ё.Отгонбаяр: - Тийм. Одоо үндсэндээ 2-хон сар он дуустал үлдсэн байгаа учраас шинэ объект барихад хэцүү байх. Яагаад гэвэл техникийн нөхцөлийг нь авч чадахгүй оныг өнгөрөөчихнө л дөө. Ялангуяа Улаанбаатар хотод мөнгө байлаа гэхэд газар байхгүй байна гишүүд ээ. Иймэрхүү бэрхшээлүүд. 
Д.Оюунхорол: - Тэгээд хураагдчих учраас одоо 11.0 тэрбумыг нь хөдөлгөхгүйгээр яваад 2012 оны төсөв дээрээ та нар цэцэрлэг гэдэг төсөл оруулж ирэх юм байна гэж ойлголоо шүү дээ. Тийм ээ. 

Д.Очирбат: - За Д.Оюунхорол гишүүн. Ер нь бол энэ сургуулийн өмнөх насны боловсролын байгууллага, цэцэрлэг, ясли дээр онцгой анхаарах ёстой шүү. Өнөөдөр Улаанбаатар хотын хэмжээнд хичнээн хүүхэд гэр цэцэрлэгт явж байгаа, цэцэрлэг сургуульд хамрагдахгүй явж байгаа энэ тооцоо юмнуудаа Байнгын хороон дээр дараагийн долоо хоногт тайлагнах ёстой. Ё.Отгонбаяр сайд та анхаарч байна уу. 
Одоо нэгэнт З.Алтай гишүүн санал гаргасан учраас би саналын томъёоллыг хураалгана. Ер нь гишүүд ярьж байгаад тэр барилга барих, объект барих хөрөнгө бол тийм том асуудал. Өнөөдөр амжихгүй юм байна гэж ойлгож байна. Энэ саналыг..
Д.Оюунхорол: - Д.Очирбат гишүүнээ саяны саналыг тэгвэл татчихвал яасан юм бэ. 

Д.Очирбат: - Энэ саналыг би татлаа гэж ойлголоо. 

Д.Оюунхорол: - Татаж авлаа. 

Д.Очирбат: - Ц.Даваасүрэн гишүүн өөрөө бас саналаа өгчихөөд түр гарсан байна. Түрүүн сая нөгөө саналын томъёоллоор Ц.Даваасүрэн гишүүний санал хүчингүй болчихсон. Өөрөөр хэлбэл төсөв дээр дахиж мөнгө тавъя гэдэг санал хүчингүй болсон. Р.Гончигдорж гишүүн саналаа зохицуулалт хийхээр болсон учраас энэ санал хураагдахгүй нь. 
За зарчмын зөрүүтэй саналын томъёоллыг хураалгаж дууслаа. Уучлаарай. Х.Тэмүүжин гишүүний санал. 
18.2.9-ын заалтыг хасах, 18.3.22-т хүүхдийн эмнэлгийн тоног төхөөрөмж, Улаанбаатар, Баянгол дүүрэгт 457 сая 700 гэснийг хүүхдийн эмнэлгийн тоног төхөөрөмж суурилуулах, барилга засварт гэж нэмэх. Тэгэхээр энэ 457-гоороо нэр солигдож байна гэсэн үг. Дэмжиж байгаа гишүүд гараа өргөнө үү. 
11-ээс 11. 

Д.Одбаяр гишүүн 17-ын 1.2.8-д баг гэснийг цэцэрлэг гэж өөрчлөх. Энэ ямар заалт байна. Тайлбараа өг. 

Д.Одбаяр: - Энэ ингэсэн байхгүй юу. Өнгөрсөн жилийн хөрөнгө оруулалт нөгөө 1 дүгээр цэцэрлэг гэж явуулсан чинь уг нь наадах чинь редакцийн маягтай юм байгаа юм. Тэгэхдээ ингээд баг гэж андуурагдаж батлагдаад тодотгол дээр засваргүй ороод ирж байгаа учраас зарчмын зөрүүтэйгээр ингэж өөрчлөхгүй бол дараа жил 1 дүгээр баг дээр энэ цэцэрлэг яригдах болохоор энэтэйгээ будлих байдал бий болчихоод байгаа байхгүй юу. Энэ дүнд хамаагүй юм. Тэгэхдээ би энийг бас хэлээд байсан чинь..
Д.Очирбат: - Баг гэснийг цэцэрлэг гэхээр энэ чинь том хөрөнгө мөнгөний асуудал гараад ирэх юм биш биз. 

Д.Одбаяр: - Байхгүй байхгүй. 1 дүгээр цэцэрлэг гээд одоо ажил нь явж байгаа байхгүй юу. Цэцэрлэгээр явж байсан юм өнөөдөр явчихсан. Ахиад баг гээд ороод ирчихэж. 
Д.Очирбат: - За ойлголоо. Энийг дэмжиж байгаа гишүүд гараа өргөнө үү. 
11-ээс 11. За энэ санал дэмжигдлээ.

Гишүүдийн санал тус бүрээр санал хурааж явууллаа. Монгол Улсын 2011 оны төсвийн тухай хуульд өөрчлөлт оруулах тухай, Нийгмийн даатгалын сангийн 2011 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2011 оны төсвийн тухай хуульд нэмэлт, өөрчлөлт оруулах тухай болон улсын тэмдэгтийн хураамжаас чөлөөлөх тухай хуулийн төслүүдийн талаархи хоёр дахь хэлэлцүүлгийг хийж дууслаа. Байнгын хорооны санал, дүгнэлтийн хамт гишүүдийн гаргасан саналын томъёоллуудыг олонхийн дэмжлэг авсан, аваагүйгээр нь бүлэглэн томъёолж Төсвийн байнгын хороонд энэ саналыг өнөөдөр хүргүүлнэ. 
За эхний асуудал дуусаж байна. Хоёр дахь асуудалдаа оръё. 

Хоёр. Нийгмийн халамжийн тэтгэвэр, тэтгэмж, мөнгөн тусламж, дэмжлэг болон “Хүний хөгжил сан”-гийн хишиг, хувийг иргэдэд олгох үйлчилгээ үзүүлэхдээ банкны хураамжийг иргэн өөрөө хариуцах Засгийн газрын тогтоолтой холбогдолтой буюу хуулийн хэрэгжилтийг хэрхэн ханган ажиллаж байгаатай танилцсан байдал (мэдээлэл) (үргэлжлэл)
Монгол Улсын иргэдэд Хүний хөгжил сангийн хишиг, хувийг банкаар дамжуулан олгохдоо авч байгаа хураамжийн асуудлаар хяналт шалгалт хийсэн ажлын тайланг Улсын Их Хурлын гишүүн ажлын хэсгийн ахлагч Д.Арвин танилцуулна. 
Д.Арвин: - Гишүүдийн энэ өдрийн амрыг эрин мэндчилье. Байнгын хорооны 10 дугаар сарын 05-ны өдрийн 06 дугаар тогтоолоор Хүний хөгжил сан, банкуудаар дамжуулан иргэдэд олгож байгаа 21 мянган төгрөгөөс 350 төгрөгийн шимтгэл хураамж авч байгаа асуудлыг шалгах ажлын хэсэг байгуулсан юм. Ажлын хэсэг Монголбанк, Нийгмийн хамгаалал, хөдөлмөрийн яам, Хөдөлмөр халамж үйлчилгээний газар, ХААН банк, Хадгаламж банк зэрэг байгууллагуудтай харилцан холбогдох бичиг баримтуудыг авч зарим албан тушаалтнуудтай уулзаж тайлбар тодруулга авлаа. 
Асуудлыг судалж үзэхэд Монгол Улсын Их Хурлаас 2010 оны 11 дүгээр сарын 25-ны өдөр Хүний хөгжил сангаас Монгол Улсын иргэнд 2011 онд хүртээх хишиг, хувийн хэмжээг тогтоох тухай 67 дугаар тогтоол гаргаж Монгол Улсын иргэн бүрт сар болгон 2011 онд 21 мянган төгрөг олгохоор шийдвэрлэсэн. Энэхүү тогтоолыг хэрэгжүүлэх зорилгоор Засгийн газраас 2010 оны 1 дүгээр сарын 6-ны өдөр иргэнд хишиг, хувь хүртээхтэй холбогдуулан авах зарим арга хэмжээний тухай 3 дугаар тогтоолыг гаргасан байна. Уг тогтоолын 1 дүгээр хавсралтаар Хүний хөгжил сангаас хөрөнгө зарцуулах журмын 3.1-д Хүний хөгжил сангаас хишиг, хувь хүртээх үйл ажиллагааг нийгмийн халамжийн асуудал хариуцсан төрийн захиргааны байгууллага зохион байгуулна гэж 3.4.1-д иргэн бэлэн мөнгөөр хишиг хувь хүртээхээр сонголт хийсэн бол иргэн бүрийн хувийн дансанд зохих бичилт хийж мөнгийг бэлнээр иргэнд олгоно гэж тус тус заасан байна. 
Гэтэл Хөдөлмөр, халамж үйлчилгээний газар, Сангийн яам, Төрийн сангийн газрын дарга, Хууль эрх зүйн газрын дарга, Хадгаламж, ХААН, Капитал банк тус бүртээ 2011 оны 01 дүгээр сарын 19-ны өдөр байгуулсан Хүний хөгжил сан, нийгмийн халамжийн тэтгэвэр, тэтгэмж, тусламж, хөнгөлөлт, хишиг, хувийн мөнгөөр иргэдэд олгох үйлчилгээний тухай гэрээнүүдэд Хүний хөгжил сангийн мөнгө олгосон файл хөрвүүлэлт иргэдийн дансанд бэлэн бусаар шилжүүлэх зардал, иргэдийн харилцах дансанд хийгдэх аливаа зарлагын гүйлгээний шимтгэл нь банкны тухайн үеийн мөрдөгдөж байгаа ерөнхий нөхцөлийн дагуу хийгдэх ба нийт хураамж 350 төгрөг хүртэл байна. Уг хураамжийг тухайн иргэн хариуцна гэжээ. Энэ заалтад банк эрх бүхий этгээдийн төлбөр тооцоо, мөнгөний хадгаламжийн тухай хуулийн 16 дугаар зүйлд банк төлбөр тооцооны үйл ажиллагааг эрхлэх эрх бүхий хуулийн этгээдээр дамжуулан хийх төлбөр тооцооны харилцаанд төлбөр хүлээн авагч, төлбөр харилцагч талууд оролцоно гэж иргэний хуулийн 445 дугаар зүйлийн 445.7 дахь хэсэгт төлбөр тооцооны гэрээгээр талууд төлбөр тооцоо гүйцэтгэх үйлчилгээний хөлс төлөхөөр тохиролцож болно гэж заасныг болон Монгол Улсын Их Хурлын 2011 оны Хүний хөгжил сангийн Монгол Улсын иргэнд 2011 оны хүртээх хишиг хувийн хэмжээг тогтоох тухай 67 дугаар тогтоолыг тус тус зөрчсөн байна. Өөрөөр хэлбэл хөдөлмөр халамжийн үйлчилгээний газар болон Сангийн яам банкуудтай гэрээ байгуулахдаа төлбөр тооцооны гэрээний нэг тал болох иргэний зөвшөөрөлгүйгээр иргэн банкны үйлчилгээний хураамжийг төлөх тухай заалт оруулсан байна. Ийнхүү холбогдох хууль тогтоомжийн зөрчсөн гэрээ байгуулснаар банкны үйлчилгээний хураамжид 2011 оны 9 дугаар сарын байдлаар нийт ард иргэдээс 5 тэрбум 519.738 төгрөгийг иргэдээс суутган авсан байна. Энэ тоо нь арилжааны банкуудаас Монголбанкинд гаргаж өгсөн дүнгийн мэдээ юм. 
Хүний хөгжил сангийн мөнгийг Хадгаламж банк, Капитал, ХААН банк гэсэн гурван банкаар дамжуулж олгосон байна. Энэ нь Засгийн газрын 2010 оны 3 дугаар тогтоолын 1 дүгээр хавсралтад банкинд хувийн бэлэн данстай иргэдийн дансанд бичилт хийж олгохоор заасныг зөрчин өөрөөр хэлбэл Эх орны хишиг хувийн заавал шинээр данс нээхгүйгээр банкинд өөрийн данстай иргэдэд тухайн дансаар нь дамжуулан олгох, харин банкинд дансгүй иргэдэд тодорхой шаардлага хангасан банкуудаар нь сонгон шалгаруулах, эсвэл орон нутагт уг мөнгийг тараах боломжтой бусад этгээдийг судалсны үндсэн дээр хамгийн оновчтой хувилбарыг сонгон олгох боломжтой байсан. Гэтэл Хөдөлмөр үйлчилгээ халамжийн газар нь 2011 оны 01 дүгээр сарын 19-ны өдөр нэр бүхий банкуудтай иргэнээс 350 төгрөг хурааж авах тухай гэрээнүүдийг байгуулжээ. Үүнээс гадна Хөдөлмөр халамж, үйлчилгээний газар, Сангийн яам нь банкуудтай 2010 онд байгуулсан гэрээний хугацаа дуусгавар болох үед үйлчилгээний хураамжийн хэмжээг шинэчлэх, түүнд шаардагдах санхүүжилтийн эх үүсвэрийн тухай асуудлыг 2010 оны сүүлч, 2011 оны эхээр Засгийн газраар дамжуулан Улсын Их Хуралд тавьж шийдвэрлүүлэх бүрэн боломжтой байсан. Монгол Улсын 2012 оны төсвийн тухай хуультай хамтад нь боловсруулсан Хүний хөгжил сангаас Монгол Улсын иргэнд хүртээх хишиг, хэмжээ тогтоох тухай Улсын Их Хурлын тогтоолын төсөлд ирэх жил бүр иргэн бүрт 128 төгрөг, ахмад настнуудад болон хөгжлийн бэрхшээлтэй иргэдэд 1 сая төгрөгийг бэлнээр олгохоор тусгасан байна. 
Эдгээр мөнгийг аль банкаар дамжуулан банкны үйлчилгээний хураамжийг хэрхэн шийдвэрлэх зэрэг асуудал одоо хүртэл зохицуулагдаагүй шийдлээ хүлээж байна. Иймд нийгмийн даатгал, халамжийн мөнгийг банкаар дамжуулан олгоход нэг удаагийн гүйлгээнд 100 төгрөгөөс хэтрүүлэхгүй бодож энэ нь улсын төсвөөс банкны үйлчилгээний хураамжид өнөөдөр олгож байгаа жишгээр тооцон Хүний хөгжил сангаас 2011 оны 10-аас 12 сард болон ирэх жилд хүртээх мөнгийг олгох талаар тооцоог нарийн гаргаж санал боловсруулах хэрэгтэй байна. 
Байнгын хорооноос тогтоол гаргаж Хүний хөгжил сангийг Монгол Улсын иргэдэд 2011 онд 21 мянган төгрөг олгох ажлыг холбогдох хууль тогтоомжид нь нийцүүлэн зохион байгуулахыг Засгийн газарт тогтоол гаргаж явуулах нь зүйтэй гэж үзэж байна. 

Д.Очирбат: - За баярлалаа. Д.Арвин гишүүний ажлын хэсгийн тайлантай холбогдуулаад Нийгмийн хамгааллын яамнаас Д.Нямхүү сайд. Өөр хэн байна. Нийгмийн хамгааллын яам.
Ш.Мөнхцэрэн: - Бодлогын хэрэгжилтийг зохицуулах газрын дарга Ш.Мөнхцэрэн. 

Д.Очирбат: - За Ш.Мөнхцэрэн байна. 

Д.Нямхүү: - Бодлогын хэрэгжилтийг зохицуулах газрын дарга Ш.Мөнхцэрэн, Хөдөлмөр, халамж үйлчилгээний газрын дарга Д.Баярсайхан. Манай Санхүү, хөрөнгө оруулалтын хэлтсийн дарга Х.Мөнхзул байгаа. Нийгмийн даатгалын газрын дарга Ц.Дашдондог байна. 

Д.Очирбат: - Сангийн яамнаас. Сангийн яамтай холбогдуулаад Ч.Ганхуяг дэд сайд байгаа юм байна. 

Ч.Ганхуяг: - Ч.Ганхуяг. Мөн Хүний хөгжил сангийн мэргэжилтэн Б.Зоригтбат. 

Д.Очирбат: - Нөгөө холбогдож байгаа банкуудаас хүн дууд гэсэн яасан. ХААН банк, Хадгаламж банк. Асууж тодруулах зүйл гарч ирнэ шүү дээ, гишүүдээс. Алга байна уу? Яагаад ирээгүй юм. Хэн зар хүргэсэн юм. Зар хүргэсэн хэн байна. Хэлээгүй юм уу? Хэнд хэлсэн юм. 
За банкны нөхдүүдийг байлгах шаардлагатай. Дуудчих. Холбогдох улсууд байна. Тэгээд тайлантай холбогдуулаад асуулт асуух гишүүд. П.Алтангэрэл гишүүн, Д.Одбаяр гишүүн, А.Тлейхан гишүүн, Д.Оюунхорол гишүүн. 
П.Алтангэрэл: - Би ганц хоёр юм асууя. Нэгдүгээрт, би ажлын хэсгээс яах вэ жаахан юм тодруулъя гэж бодоод байна. Энэ одоо тэгээд Хүний хөгжил сангийн 21 мянган төгрөгийг зүгээр хураамж, элдэв янзын үйлчилгээний хөлс авахгүйгээр тараагаад өгөх банк байгаа юм уу? Энийг судалж үзсэн үү? Ийм боломж байна уу? 
Хоёрдугаарт, энэ 21 мянган төгрөгөөс 350 төгрөг иргэдээс авах юм уу, эсвэл зүгээр хэдэн ч төгрөг байж болно л доо. Үйлчилгээний хөлс тэртээ тэргүй гарч таарна. Төрийн ажлыг хувийн байгууллага зүгээр хийж өгөхгүй шүү дээ. Тэгэхээр тэр мөнгийг нь одоо яаж зохицуулахыг нь бид урьд нь ер нь шийдэж өгсөн юм байгаа юм уу? Та нар үйлчилгээний хөлсийг нь ингэж ингэж зохицуулаарай, эсвэл төсөвт суулгаад өгье, тэдэн төгрөг тавилаа шүү, эсвэл төр иргэдэд зүгээр 21 мянган төгрөг өгчихөж байгаа юм чинь иргэд үйлчилгээ үзүүлээд авсныхаа төлөө 21 мянган төгрөгөөсөө хураамжаа төлчих гэдэг ямар нэгэн шийдвэрийг Засгийн газар ч юм уу, Их Хурал ч юм уу тийм шийдэж гаргаж өгсөн шийдвэр юм байна уу? Тийм шийдвэртэй танилцав уу? 
Гуравдугаарт, ер нь энэ банк үйлчилгээ үзүүлснийхээ төлөө авч байгаа хураамжийн энэ хэмжээ дамжааг бид яг ажлын хэсэг бодитойгоор судалж үзэв үү? Яг одоо хэдэн төгрөгийн зардал гарч байна. Энд багтаа гээд бүдүүлэг шийдвэр өгчихөж болохгүй шүү дээ. Тэр банк яг үнэндээ тэр 21 мянган төгрөг тараана гэдэг бол үнэхээр хэцүү юм билээ шүү. Бараг өчнөөн сая хүнд тэр 21 мянган төгрөгийг өгнө гэдэг бол ёстой үнэхээр хүнд ажил. Тэгэхээр яг тэр үйлчилгээ үзүүлж байгаа байгууллага яг бодитойгоор хэдэн төгрөгийн үйлчилгээний зардал гаргаад байгааг ажлын хэсэг яг бодитойгоор мэргэжлийн хүмүүсээр шалгуулж тогтоолгосон уу? Банкны гаргасан тооцоо судалгааг яг үндэслэлтэй судалж үзэв үү? 
Дөрөвдүгээрт, ер нь зүгээр энэ далимд хэлэхэд энэ ХААН банк гэдэг банк бол жишээ нь одоо төрийн байгууллагын ажилчдын цалинг барьцаалаад л баахан зээл өгөөд л, баахан хүү аваад л өрөнд оруулж байдаг. Тэтгэврийн хөгшдийн зээлийг барьцаалж зээл өгөөд л хүү аваад л баахан өрөнд оруулж байдаг. Гэтэл энэ одоо зээл, цалинг нь барьцаалж зээл өгөөд тэгээд цалингаа авч байдаг явдал бол энэ 350 төгрөгөөс илүү ноцтой асуудал биш үү? Энэ ажлын хэсэг шалгалтынхаа явцад энэ асуудлыг бас хөндөж үзсэн барьсан юм байна уу? 
Тавдугаарт, ер нь энэ иргэддээ үүрэг хариуцлага, бид иргэд төрийнхөө өмнө үүрэг хүлээх ёстой шүү гэдэг энэ нэг сэтгэлгээний өөрчлөлтийн чиглэл рүү бид явах ёстой биш үү. Нэг л юм болохгүй болно. Төр ерөөсөө даах ёстой, төр өгөх ёстой. Бидний үйлчилгээний мөнгийг ч гэсэн 21 мянгаас гадна төр төсөвтөө суулгаж өгөх ёстой гэдэг буруу юм руу бид иргэдээ хөтлөөд л өөрсдийнхөө нэр хүндийг алдаад байгаа юм. Гэтэл төр 21 мянган төгрөг зүгээр өгчихөж байгаа юм чинь бид энэнээсээ үйлчилгээнийхээ тодорхой хэмжээний хэдэн төгрөгийг өгчихье гэдэг сэтгэлгээг иргэдэд суулгах талаас нь одоо бид ажиллах ёстой юм биш юм уу? Энэ чиглэлээр та нар бас бодож үзсэн юм байна уу, үгүй юу? Явсаар явсаар энэ иргэдийн чинь өмнө төр л буруутай болоод байгаа болохоос бас төрийнхөө өмнө жаахан ч гэсэн үүрэг хүлээх ёстой шүү гэдэг сэтгэлгээний өөрчлөлт рүү төрийнхөө бодлогыг хандуулж хийхгүй бол өө 350 төгрөг биднээс аваад байна гэсний төлөө Улсын Их Хурлын гишүүд тэр лүү нь давхиж ороод л жижиг юм руу орооцолдоод л. За одоо нээрээ бид тэрийг чинь 21 мянга дээр чинь 350 төгрөг суулгаад энэ үйлчилгээнийх нь зөрүү мөнгийг төсвөөсөө өгье гээд тэгээд давхиад байх юм бол энэ бидний нэг буруу л бодлого юм шиг санагдаад байх юм. Тэгэхээр энэ дээр ажлын хэсэг бас тодорхой хэмжээгээр харгалзаж үзсэн юм байна уу, үгүй юу? Ийм 5 асуултад надад хариулт өгөөч. 
Д.Очирбат: - Ажлын хэсгийн ахлагч Д.Арвин гишүүн. 

Д.Арвин: - Би зүгээр сүүлчийн асуултаас эхэлье л дээ. Иргэд бас тодорхой хэмжээнд төрөөс юм гуйгаад гэж ингэж болохгүй шүү дээ. Тодорхой хэмжээний шимтгэл төлөх ёстой. Гэхдээ энэ мөнгө бол иргэд төрөөс гуйгаагүй мөнгө шүү дээ. Бид өөрсдөө сонгуулиар амлаа биз дээ. 1 сая төгрөг, 1.5 сая төгрөг өгнө гэчихээд. Тэгвэл Их Хурлын тогтоол дээрээ та нар 21 мянган төгрөг өгнө. Одоо дахиад бид 1 сая төгрөг ирэх жил гардуулна. Энэний цаана ямар мафи явж байгааг мэдэж байгаа юу та нар. Нэг хэсэг бүлэг улсууд энүүгээр дур мэдэж хураамж авч байна шүү дээ. Энэний цаана байгаа үр дагавар гэж. Сүүлдээ бүр нэг банкинд төвлөрүүлээд өгчихөж байна шүү дээ. Энэний цаана хараажийн ийм асуудал байна шүү дээ. Тийм учраас иргэд бол төрөөс гуйгаагүй, төр нь өөрөө ард түмэндээ 21 мянган төгрөг өгнө гэчихээд та нар яагаад 350-ыг өгөөд байна гээд ард түмэн өөрсдөө биднээс шаардаад байна. Тэгвэл бид нар Их Хурлынхаа тогтоол дээр тэр 21 мянган төгрөг биш ээ. Та нарт 20 мянга 350-ыг өгье гээд ийм асуудлаа тавих хэрэгтэй шүү дээ. Тийм учраас иргэд төрөөс гуйгаагүй, төр өөрөө май гэж өгч байгаа, тогтоолоороо өгч байгаа мөнгө шүү гэдгийг нэгдүгээрт бодох хэрэгтэй. 

Хоёрдугаарт, энийг 2.6 сая иргэдэд өгөх талаар зохион байгуулалтын маш их олон арга хэлбэр бий. Төрийн сангийн үйлчилгээ, нэг цэгийн үйлчилгээ, бүх хүмүүс өмнө нь одоо эх орны хишгээс авч байсан. Бүгдээрээ данстай шүү дээ. Тэр данс руу шилжүүлэх бүрэн бололцоотой байсан. Би хэд хэдэн банктай үзүүлэхэд хэрэв банкуудын дунд тендер зарлаад маш хялбар хэмжээгээр тогтоох юм бол бид энэ асуудлыг шийдэх улсууд. Жишээлбэл энэ Хүний хөгжлийн 21 мянган төгрөгөөс аваагүй маш их олон иргэд байгаа шүү дээ. Энэ аваагүй иргэдийн мөнгийг. Өмнө нь бид мөнгөнүүдээс ийм зүйлүүд хийж байсан шүү дээ. Дансны үлдэгдэл мөнгө дээр нь хүү тооцоод тэр мөнгөөр нь хүүгүйгээр мөнгө тараадаг ийм Эх орны хишгийг бас бид өгч байсан ийм олон хэлбэрийн зүйлүүд байгаа шүү дээ. Энийг ашиглах юм бол энэ үлдэгдэл мөнгө дээр нь хүү тогтоогоод энэ мөнгөөр одоо та нар шимтгэлээ аваа гээд өгөх юм бол бид нар одоо энийг тооцооны банкууд бол хэрэв ингээд зохион байгуулсансан бол одоо бид нар энийг шимтгэл авахгүйгээр ч зохион байгуулах ийм бүрэн бололцоо байсан гэж банкууд бас надад ярьж байсан. Энэ холбогдох банкуудтай ярьж байхад. 
Ийм учраас бид нар одоо энэ үнэгүй авах, аль болох тэр 21 мянган төгрөгийг иргэдэд өгөх ажлыг зохион байгуулах ёстой. Хэрэв энэ мөнгөнөөс авах, иргэн хүнээсээ 350 төгрөг авах ёстой юм байна гэдэг энэ асуудлыг Улсын Их Хурал шийдэх ёстой шүү дээ. 
Хоёрдугаарт, Засгийн газар энэ тараах зүйл дээрээ асуудлыг оруулж ирж, Их Хурал дээр ч юм уу, Засгийн газраар шийдвэрлэх ёстой байтал 4 сар хүртэл Засгийн газар дээрээ шийдвэрлээгүй зүгээр нэг хэлтэс тасгийн ажилтнууд одоо банкны хүмүүсийн юугаар ингээд сар болгон иргэдээсээ мөнгө авчихсан. Ийм учраас энэ олон хэлбэрийн, түрүүн би хэлсэн шүү дээ танилцуулга дээр маш олон хэлбэрийн ажлыг зохион байгуулж сайхан санаачлага гарсан бол энэ мөнгө. Сэтгэл байсан бол иргэддээ одоо 21 мянган төгрөгөө өгнө. 

Энэний уршиг нь бол бас их мөнгө шүү дээ. Та бод л доо. 2.6 саяыг одоо 350-иар үржүүлэхэд жилд 945 сая. Гэтэл өнөөдөр бараг нэг банк сард 945.0 сая төгрөг авах ийм бололцоог бас тавьж өгч дэндүү шударга бус юм хийсэн байна. Ийм учраас бид энийг аль болохоор. Иргэн хүн банкнаасаа ямар ч юугүйгээр банкнаас авах энэ зүйлүүдийг нь эргэж Засгийн газрыг энэ бүх журам дээрээ өөрчлөлт оруул гэж Засгийн газар луу хандаж байгаа юм. Одоо Засгийн газар та нар цаашдаа 1 сая төгрөгөө хаашаа ингээд банк нь мэдээд л, нэг хэлтэс дарга нь мэдээд, 1 сая төгрөгөөс чинь 10 мянга, 20 мянга авбал яах юм. Энэ журмаа тогтоогоод оруулж ирэх талаар бид нар энийг гол зүйл судалсны дүн ийм. Тэгэхгүй бол одоо нэг мөнгө тавина. Дур мэдэж одоо банкны үгээр ингэж гэрээ хийгээд байж болохгүй шүү дээ. Ийм учраас энийг бид нар гэж үзэж байгаа юм. 
Д.Нямхүү: - Зарим асуултад нэмээд хариулчихъя. Энд үүний түрүүнд тэр танилцуулга уншиж байхад журмын 3.4-ыг буруу тайлбарласан танилцуулга уншиж байна л даа. 3.4 дээр бол энэ иргэн, иргэний сонголтыг үндэслэн арилжааны банкаар явуулна гэж байгаа юм. Гэхдээ сонголт гэдэг нь 3.4.1 дээрээ хэрвээ бэлэн мөнгөөр сонголт хийсэн бол. 3.4.2 дээрээ хэрэв бэлэн бусаар сонголт хийсэн бол гэж явж байгаа юм. Түүнээс биш арилжааны банкийг сонгох тухай асуудал байхгүй. 
Түүнээс гадна бид Д.Арвин гишүүнд энэ бүх албан тушаалтнууд ирээд бүх асуудлыг бүгдийг нь гаргаж өгсөн байгаа. Мөн банктай холбоотой энэ асуудал дээр 1 сарын 19-нд банкуудтай хийж байсан, хийсэн гэрээний хугацаа дууссан.
Д.Очирбат: - Д.Нямхүү дэд сайд аа, та тэр гишүүний асуусан яг тийм асуултад нь хариулж байна гээд. Битгий тоймлоод бүгдийг нь хамж яриад бай. 

Д.Нямхүү: - Энэ 350 төгрөгийг хэр зэрэг үнэлэмжтэй байна вэ гэсэн асуулт байна л даа. Бидэнд 350 төгрөг болгохыг бид шийдээгүй. Энэ асуудлыг ерөөсөө улсын хэмжээнд хоёрхон банк байдаг. Бүх суманд салбартай. Энэ хоёрхон банктай хувийн банкууд учраас төр гэрээ хийх замаар л энэ үйлчилгээгээ хүргэдэг. Огт үйлчилгээний шимтгэлгүйгээр хүргэх тухай энэ банкууд огт хүлээж авдаггүй. Бусад банкууд нь ерөөсөө огт үйлчилгээ хүргэхгүй гэсэн. Төрөөс ямар нэг байдлаар шахалт үзүүлж хүчээр үйлчилгээ хүргэх боломжгүй. 
ХААН банкны хувьд 1 сарын 6-нд гэрээ дуусаагүй байхад анх 300 төгрөг болгоно гэсэн асуудлаа тавьсан. Шууд гэрээ зурна гэсэн. Тэрнээс хойш 5 сарын 27-нд гэрээ хийх хүртэл 4 сар хагасын хугацаанд Сангийн яам манай яам хоёр Хөдөлмөр халамжийн газартай хамтраад гэрээ хийх гэж оролдлоо. Эцэст нь энэ хугацаанд 300 төгрөгийн шимтгэлийг шууд аваад явж байсан. Тэгэхгүй бол үйлчилгээний зардал нь ийм ийм байна гээд бүх үйлчилгээний зардлаа гаргаад тавьчихсан. Тэрийг танилцуулах шаардлагатай бол энэ бүгдээрээ байна. Тэрнээс гадна ХААН банкны тавьж байсан бүх болзлууд энэ жагсаалттай байж байна. 11 удаагийн албан тоот 1 сараас хойш ирсэн. Тэр нь бүгдээрээ энд байж байна. Тэрийг бүгдийг нь танилцуулж болох юм. 
Д.Очирбат: - Болсон уу? За А.Тлейхан гишүүн. 

А.Тлейхан: - Хоёр юм асууя. Нэгдүгээрт нь, түрүүчийн асуусан дахиад давтаж асуумаар байна. Энэ гэрээ хийсэн 3 хүн байгаа юм байна шүү дээ. Энэ Хөдөлмөр халамж үйлчилгээний газрын дарга, Сангийн яамны Төрийн сангийн газрын дарга, Хууль, эрх зүйн газрын дарга гээд 3 хүн 350 төгрөг олгох тухай гэрээ хийсэн юм байна шүү дээ банктай. Тэгэхээр энэ хүмүүс энэ 350 төгрөг гэдгийг ямар үндэслэлээр гаргасан юм. Нэг хүнд 21 мянган төгрөг өгөхөд 350 төгрөг гаргах гэдгийг ямар тооцоогоор баталж байгаа юм. Би ойлгож байна л даа ухаандаа банк үйлчилгээ үзүүлсэн бол ямар нэгэн шимтгэл төлнө. Төлбөр төлөх нь ойлгомжтой. Тэгэхээр 350 гэдгийг хэн тогтоосон бэ? Нэгдүгээр асуулт. 
Хоёрдугаарт, энэ хэд хэдэн хууль зөрчсөн гээд танилцуулга дээр гарч байна шүү дээ. Банк, эрх бүхий этгээдийн төлбөр тооцооны, мөнгөн хадгаламжийн тухай хуулийн 16 дугаар зүйл. Би энийг хуулийн зөвлөхөөс асууж байгаа юм шүү. Манай Байнгын хорооны хуулийн зөвлөх байна уу? Хуулийн зөвлөх байж байна. 
Энэ банкны хадгаламжийн тухай хуулийн 16 дугаар зүйлийг зөрчсөн. Тийм ээ. Иргэний хуулийн 445-ын 7-г зөрчсөн. За Их Хурлын 67 дугаар тогтоолыг тус тус зөрчсөн гэж. Энэ чинь хууль зөрчсөн болж байна шүү дээ. Энэ одоо хэр зэрэг үндэслэлтэй вэ? Яг зөрчсөн үү? Хэрвээ хууль зөрчсөн бол энэ чинь нэлээн ноцтой юм болох нь л дээ гэсэн ийм хоёр төрлийн асуулт байна. Нэгдүгээрт, тэр гэрээ хийсэн улсуудаас 350 гэдгийг чинь чухам ямар үндэслэлээр тооцож байгаа юм. Тэрийг хэн нотолж байгаа юм. Хоёрдугаарт нь, хууль зөрчсөн гэдэг үндэслэл нь хэр хууль зүйд нийцэж байна гэдэг хоёр асуулт байна. Энийг хуулийн зөвлөхөөс асууж байгаа юм. 
Д.Очирбат: - Ажлын хэсэг. Хуулийн зөвлөх. 
А.Тлейхан: - Нөгөөхийг нь тэр гэрээ хийсэн хүмүүсээс. Гурван хүн бий шүү дээ. 350 төгрөг гэдгийг юугаар нотолсон юм бэ? Хаанаас ямар тооцоогоор баталж байгаа юм. 
Д.Баярсайхан: - За Хөдөлмөр, халамж үйлчилгээний газрын дарга Д.Баярсайхан А.Тлейхан гишүүний асуултад хариулъя. Энэ 2011 оны 01 сарын 19-нд өмнө нь хүчин төгөлдөр хэрэгжиж байсан гэрээний үйлчлэх хугацаа дуусах гэж байгаатай холбогдуулж зөвхөн ХААН банк биш банкуудаас тодорхой саналууд ирсэн. Энийг бас тайлбарлаж хэлэх нь зүйтэй болов уу гэж бодож байна. Өөрөөр хэлбэл 2010 онд Монгол Улсын иргэдэд эх орны хувь, хишгийг олгохдоо 120 мянган төгрөг олгоно. 120 мянган төгрөгийг нэг удаа олгоно гэсэн ийм шийдвэр гарсан. Ингээд энэ шийдвэр гараад сүүлийн хагас жилд олгоно гэж явж байсан. Цагаан сарын өмнө 70 мянгыг нь олгоё. Үлдсэн 50 мянгыг нь иргэний шинэчилсэн бүртгэлтэй холбогдуулж хоёрдугаар хагаст олгоно гэсэн ийм шийдвэр гарсан байгаа. Энэ шийдвэр цагаан сарын өмнө тулгуудуу гарсан байгаа. 
Ингээд өмнө нь бол яах вэ энэ банкуудтай гэрээ хийхдээ нэг удаа шимтгэл өгөх юм байна. 50 төгрөгөөр тохиръё гээд ингээд явж байсан. Сүүлдээ энэ ажил маань нөгөө 50 мянга маань 8 сараас сар болгон 10 мянга болж хувирсан. Ингээд нэг удаагийн гүйлгээ маань 6 удаагийн гүйлгээ болсон. Тэгээд ачаалал сүүлийн хагас жилд их нэмэгдлээ гээд. Энэтэй уялдаад банкууд 2011 оны 1 сард тодорхой үндэслэл шаардлагуудыг одоо манай газарт ирүүлсэн байгаа. Ингээд байж байтал иргэн болгон сар болгон 21 мянгыг олгоно гэдэг шийдвэр 2011 оноос одоо хэрэгжинэ гээд улсын төсөв батлахад энэ шийдвэр гарсан. Бас он дуусаж байхад одоо энэ шийдвэр гарсан. 
Энэтэй холбогдуулаад ХААН банкнаас 01 сарын 11-ний өдөр ингээд албан бичиг ирсэн байгаа. Энэ дээр нэлээн олон төрлийн гэрээг сунгахтай холбогдуулж гэрээнд нэмэлт, өөрчлөлт оруулна гээд олон төрлийн санал тулгалтуудыг өгсөн байгаа. Тэрний нэг нь бол энэ шимтгэлтэй холбоотой асуудал. Тухайлах юм бол хөдөө орон нутагт 287 төгрөгийн бодит зардал гарч байна. Нэг удаагийн гүйлгээнээс. Энэ Улаанбаатарт төвлөрөл их байгаа учраас нэг удаагийн гүйлгээнээс 624 мянган төгрөгийн одоо ийм зардал гарч байна гээд энэ зардлынхаа задаргааг ингээд бидэнд ирүүлсэн байгаа. Тэгээд дунджаар нэг удаагийн шимтгэлийг 384 төгрөгөөр тогтоож өгөөчээ гэсэн ийм хүсэлт ХААН банкнаас ирсэн. 
За мөн Хадгаламж банкнаас бас ийм утгатай бичиг ирсэн байгаа. Энэ дээр одоо бас олон төрлийн шалтгаануудыг тооцоод нэг удаагийн шимтгэлийн хэмжээг 442 төгрөгөөр манай банкны хувьд ийм бодит зардал гарч байна. Энийг ингэж тогтоож өгөөчээ гэсэн. Тэгээд энэ дээр маш их ачаалал нэмэгдэж байна. Ажлын цагийг уртасгаж байна. Маш олон хүнийг одоо гэрээтээр нэмж авч ажиллуулж байна. Цалин, нийгмийн даатгалын шимтгэл. За тэгээд тэр хүмүүсийг ажиллуулахтай холбоотой, ажлын нөхцөлтэй холбоотой ширээ сандал гээд маш олон зардлаа эд нар тооцсон байгаа юм. 
За ингээд энэ асуудлыг бид бүхэн ХААН банктай яриад ерөөсөө Хөдөлмөр, халамж үйлчилгээний газрын эрх мэдлээс давсан тийм шаардлагуудыг тавьж байгаа. Тухайлах юм бол сая ярьсан байна лээ. Одоо бид бүхэн Хөдөлмөр, халамж үйлчилгээний газар, Нийгмийн хамгаалал, хөдөлмөрийнх яаманд нэг удаагийн шимтгэлийг 200 төгрөгөөр тогтоож өгье гэсэн ийм санал хэлээд байхад Хадгаламж банктай 350-иар хийчихлээ. Энэний цаана ашиг сонирхол байна гэсэн утгатай юм бас ярьсан байгаа. Гэтэл ХААН банкнаас одоо 01 сарын 13-нд одоо манай газарт ирүүлсэн албан бичиг нь энэ байгаа. Энэ дээрээ 200 төгрөгийн шимтгэлтэй болгоё, 50 төгрөгийг. Гэхдээ 200-ын 100 төгрөгийг нь төсөвт суулгаж шийдвэл, эсвэл 50 төгрөгөөр, хуучнаар нь манайх байлгах нөхцөлд танай байгууллага 50.0 тэрбум төгрөгийг хүүгүйгээр манай банкинд байршуул. Тэгвэл одоо бид 50 төгрөгөөр шимтгэлийг чинь тохирно. Хэрвээ тэгэхгүй бол танайтай гэрээ хийхгүй гээд гэх мэтийн бид бүхнээс давсан одоо ийм санал хүсэлтүүдийг тавьж байсан. 
За Хөдөлмөр, халамж үйлчилгээний газрын эрхэлдэг нийгмийн халамжийн болон Хүний хөгжил санд тэгж сул эх үүсвэр байдаггүй. Байршуулаад, ингээд хүүгүй байршуулаад байх мөнгө байхгүй. Ороод л гардаг мөнгөнүүд. 
За арга буюу би асуудлыг Нийгмийн хамгаалал, хөдөлмөрийнх сайд зөвлөлийн хуралд танилцуулаад ажлын хэсэг гараад тэгээд одоо арилжааны 13 банкийг Сангийн яаман дээр цуглуулсан. Тэгэхэд Сангийн дэд сайд Ч.Ганхуяг, Нийгмийн хамгааллын дэд сайд Д.Нямхүү тэргүүтэй холбогдох бүх албаны хүмүүсийг байлцуулаад Монгол Улсад үйл ажиллагаа явуулж байгаа арилжааны 13 банкны удирдлагуудыг одоо урьж авчраад одоо энэ үүссэн нөхцөл байдлыг ярьсан. 
Нэг тулгамдсан асуудал бол нийслэлийн дүүргүүдийн гэр хорооллын бусад банкны салбар байхгүй 33 хорооны үйлчилгээг манайх зогсоолоо. Одоо үйлчилгээ үзүүлэхгүй..
Д.Очирбат: - Хөөш, Д.Баярсайхан дарга аа, наад үлгэр шиг юм битгий яриад бай л даа. Наадахаа тэр товч тодорхой асууж байна шүү дээ, наад гишүүд чинь. Зарим нь яагаад 100 төгрөг байдаг, зарим 350 болсон. Ямар үндэслэлтэй энэ 350 гэж. Товчхон хариул л даа энэ чинь. Таны ярианаас дахиад 15 минут ярилаа шүү дээ. Товчхон хариул л даа. 
Д.Баярсайхан: - Асуудлыг бид Засгийн газрын хуралдаанд оруулсан. Тэгээд Засгийн газрын хуралдааны тэмдэглэлээр чиглэл аваад л тэгээд энэ арилжааны банкуудын саналыг судалж үзээд ажлын хэсэг дээр 350-иар, хамгийн доогуур нь тогтооё гээд. Тэгээд гэрээ байгуулаад явсан. Ийм л асуудал болсон. 
Д.Очирбат: - А.Тлейхан гишүүнд сая тодруулга болов уу? 

А.Тлейхан: - Би энэ хуулийн зөвлөхөөс асуусан шүү дээ бас. 

Д.Очирбат: - Ч.Ганхуягаас нэмж, бас гэрээнд гарын үсэг зурсан. 

Ч.Ганхуяг: - Тэгэхээр сая Д.Баярсайхан дарга хэллээ. Банкууд бол нэгэнт ийм нөхцөлүүд тавьсан нөхцөлд Сангийн яамнаас өөр боломж хувилбар байдаг уу гэдэг ийм асуулт гишүүдээс гарлаа. 
Тэгэхээр өнөөдрийн нөхцөл байдалд яг Улсын Их Хурлаас баталсан хуулийн дагуу сар бүр Хүний хөгжил сангаас 2.7 сая гаруй иргэндээ мөнгө хүргэх тийм боломжийн бүтэц харамсалтай нь байхгүй байгаа. Төрийн өөрийн мэдлийн өөр альтернатив хувилбар бол байхгүй. Төрийн сангийн бүхий л үйлчилгээ иргэдийн цалин, тэтгэвэр, тэтгэмж болон хөрөнгө оруулалтын бүхий л ажиллагаа арилжааны банкуудаар, төв банкаар дамжиж гэрээний дагуу үйл ажиллагаа явагдаж байгаа. 
С.Энхцэцэг: - А.Тлейхан гишүүний хоёрдугаарт асуултанд хариулъя. Би Их Хурлын Тамгын газрын Эрх зүй, хууль тогтоомжийн хэлтсийн зөвлөх С.Энхцэцэг байна. 
Энэ гэрээ нь төрийн эрх бүхий байгууллагууд, хувийн банкуудтай байгуулсан гэрээ байгаа. Энэ гэрээндээ юу гэж заасан бэ гэхээр энэ нийт хураамж нь 350 төгрөг хүртэл байна. Уг хураамжийг тухайн иргэн хариуцна гэсэн ийм заалт оруулсан байгаа. Тэгэхээр энэ заалт нь одоо яг хүчин төгөлдөр үйлчилж байгаа 2 хууль, өөрөөр хэлбэл банк эрх бүхий этгээдийн төлбөр тооцоо, мөнгөн хадгаламжийн тухай хуулийн 16 дугаар зүйлийн энэ заалт байдаг. Банк төлбөр тооцооны үйл ажиллагаа эрхлэх эрх бүхий хуулийн этгээдээр дамжуулан хийх төлбөр тооцооны харилцаанд хоёр этгээд оролцож байгаа байхгүй юу. Нэг нь төлбөр хүлээн авагч тал, нөгөөдөх нь төлбөр хариуцагч тал. 
Иргэний хуульд зааснаас энэ иргэний хуулийн 445-д юу гэж заасан бэ гэхээр төлбөр тооцооны гэрээгээр талууд, өөрөөр хэлбэл дээр дурьдсан хоёр тал нь төлбөр тооцоо гүйцэтгэх үйлчилгээний хөлс төлөхөөр тохиролцож болно гэж байгаа юм. Тэгэхээр яалт ч үгүй одоо байгаа хуулийнхаа хүрээнд эргээд ингээд харахаар энэ заалтууд л гарч ирж байгаа байхгүй юу. Тэгэхээр нөгөө төлбөр хүлээн авч буюу төлбөр тооцооны харилцагч тал болох иргэний зөвшөөрөлгүйгээр одоо миний өмнөөс энэ иргэн 350 төгрөг төлнө гээд нөгөө хоёр этгээд нь ингээд хоорондоо гэрээ байгуулаад тохиролцож болж байна уу, үгүй юу гэдэг асуудлыг л энэ дээр гаргаж байгаа юм.
Хоёрдугаарх нь болохоороо Их Хурлын 2011 оны 67 дугаар тогтоол байгаа. Тийм ээ. Хүний хөгжил сангаас иргэнд 2011 онд сар бүр 21 мянган төгрөг олгоно гэсэн. Тэгэхээр энэ 21 мянган төгрөг олгоно гэдэг чинь энэ мөнгийг бүтнээр нь олгоно гэсэн санаа гэж ойлгож байна л даа. Тэгээд одоо банкууд нь мөнгө олгохдоо 21 мянгаас нь шууд 350 төгрөг суутгаад 20650 төгрөг гээд ингээд бид нар бүр хүмүүсийн мөнгөө авсан тэр дэвтрийг нь хүртэл үзсэн. Тэр дээр ингээд суутгаад тооцсон юмнууд гарч ирээд байгаа байхгүй юу. 
Тэгэхээр хууль зөрчсөн л гэж үзэж байна. Гэхдээ энэ дээр бас ийм юу байж болж байна л даа. Иргэн нэг бүртээ мэдээж ингээд тохиролцоод энэ мөнгийг танаас авч болох уу, үгүй юу, суутган тооцож болох уу, үгүй гээд яриад тохиролцох мэдээж боломжгүй. Энийг ойлгож байна. Тэгээд энийг яаж зохицуулах боломжтой байсан бэ гэдэг гарцыг нь харахаар яг хуулийн тодорхой заалт харагдахгүй байгаа юм. Гэхдээ нийгмийн халамжийн мөнгө, нөгөө тэтгэвэр, нийгмийн даатгалын мөнгийг одоо олгож байгаа практик байгаа шүү дээ. Тэр дээр улсын төсвийн зардал талдаа банкны үйлчилгээний хураамж гээд гүйлгээ тус бүрт 100 төгрөгөөр тооцоод ингээд зардалд суулгаад явдаг юм билээ шүү дээ. Тэгэхээр тэр жишгээрээ яагаад тооцож энийг суулгаж болоогүй юм бэ. Анх энэ шийдвэрийг гаргахад угаасаа яг энэ холбогдох, хуулийн заалтаа хэрэгжүүлэхтэй холбогдсон заалтаа яагаад оруулаагүй юм бэ гэдэг дээр асуудал гарч ирээд байгаа байхгүй юу. 
Д.Очирбат: - А.Тлейхан гишүүн тодруулах уу? 

А.Тлейхан: - Ойлгомжтой байна. Ойлгогдож байна. Тодруулахгүй. 
Д.Очирбат: - Д.Оюунхорол гишүүн. Д.Одбаяр гишүүн. 

Д.Оюунхорол: - Ер нь тайлбаруудыг аль алиныг сонсоод байна л даа. Ер нь яг хувь иргэн хүн бол энийг яг л саяны одоо энэ хуульчийн тайлбарлаж байгаа шиг би 21 мянган төгрөгийг авах ёстой гэж ойлгодог. Үйлчилгээний хураамж мэдээж бодитой байх зайлшгүй шаардлага байна. Өнөөдөр тэр иргэддээ мөнгө хүргэх дэд бүтэц нь өөрөө ямар байх юм бэ. Банкууд нь их өндөр шаардлага тавьж байна гээд Д.Баярсайхан даргын саяны ярьж байгааг ойлгож байна л даа. Ийм хүндрэл шаардлагууд байна. Тэгвэл Сангийн яам энэ асуудлыг Монгол Улсын Их Хурлын төсвийн хууль батлах үед яагаад оруулж ирээгүй. Яагаад дараа нь Засгийн газраар тогтоол гаргасан юм. 
С.Баярцогт сайд Улсын Их Хурлын чуулган дээр миний асуултад ингэж хариулсан шүү дээ. Арилжааны банк 350-ыг авна уу, 500-гаа авна уу гэдэг бол зах зээлийн харилцааныхаа жамаар тодорхойлогдох ёстой юм. Энэ бол хувийн банк байхгүй юу, Д.Оюунхорол гишүүн ээ гээд байсан. Үнэхээр төрийн мөнгийг хувийн банкаар дамжуулж олгодог өнөөдрийн банкны салбарын дэд бүтцийн тогтолцоо байж байгаа тохиолдолд бид энэ асуудлыг эрх зүйн зохицуулалттай болгох зайлшгүй шаардлага байна. Одоогийн иргэний хууль болон банкны тухай хуулиар одоо ямар ч эрх зүйн зохицуулалт байхгүй байгаа учраас энэ өөрөө мөнгө угаах боломжийг, хуулийн цоорхойг бий болгосон байна гэдэгтэй бид нар аль нь ч гэсэн санал нэг байна. Тийм учраас Д.Баярсайханы саяны хэлдэг шиг үнэхээр 287. Мэдээж би арилжааны банкуудыг бодож байгаа тооцоо аргачлалаа бодохдоо бас л мэдээж тодорхой хэмжээгээр нэмсэн байгаа гэдэгтэй эргэлзэхгүй байна. Шууд бодит зардлаа гаргаж ирээгүй байх гэж бодож байна. 
Өнөөдөр 21 мянган төгрөгийг муу мөнгө, энийг хүмүүс авчихдаг, энэ муу мөнгө гэж ярих гээд байгаа юм. Тийм юм бол байхгүй. Өнөөдөр 21 мянган төгрөгөө авдаггүй дансанд үлдэгдэл болоод тухайн банкны эргэлтийн хөрөнгө болоод ашиглагдаж байгаа тийм тохиолдол бас зөндөө их байгаа гэдгийг бас тооцох хэрэгтэй. Тийм учраас энэ мөнгөний урсгалыг зохицуулалтгүйгээр хийж байгаа энэ механизм чинь өөрөө дараа дараадаа ийм олон чирэгдэл, муу үр дагаваруудыг гаргаж ирэх гээд байна. Тийм учраас энэ алдааг одоо ярьсан дээрээ бид маш бодитой, тодорхой шийдвэрт хүрээд үнэхээр одоо төсөв даадаг, төсвийн хууль нь авдаг зохицуулалтыг. Энэ 21 мянган төгрөг, энэ 1.5 сая төгрөг гэдэг бол эцсийн дүндээ нэг удаа олгох тухай мөнгөний асуудлыг л бид ярьсан. Жил болгон өгье, өдөр болгон өгье гэж бид яриагүй шүү дээ. 1.5 сая төгрөгөө 2011 он, 2012 ондоо багтаагаад өгөөд дууслаа. Энэ точка, цэг тавилаа. Тийм учраас энэ хүртэл өгөх гэж байгаа энэ амлалт, өөрөөр хэлбэл энэ иргэний ардчилсан нийгэмд чинь амлалтдаа үнэнч байна гэдэг бол шударга ёсны хамгийн том хүсэмжлэл хүлээлт байдаг гэж байгаа шүү дээ. Тийм учраас энэ асуултанд бид улс төрийн шийдвэр гаргаад зөв хариултыг гаргах ёстой. Энийг эрэлхийлж байгаа нь бол ийм үр дүнтэй зүйл гэж ойлгож байгаа юм. Тийм учраас би бодож байна шүү дээ. Энэ үнэхээр бодит зардал нь хэрвээ онц шаардлагатай гэж үзэж байгаа юм бол төсвийн хуулийг хэлэлцэх үед энэ санхүүжилтийг арилжааны банкуудад хураамжийнх нь төлбөрийг төр төлөх ёстой юм биш үү гэсэн ийм санал байна л даа. Тэгээд энийгээ шийдвэрлээд явбал яасан юм бэ. 
Хоёрын хооронд тэр нэг ядарсан. Үнэндээ 21 мянган төгрөгөөр амьдарч байгаа Монгол Улсын иргэн олон мянга байгаа гэдгийг бид бүгдээрээ мэдэж байгаа шүү дээ. Бид энийг хэн хэндээ тайлбарлах гээд хэрэггүй. Талхных нь, хоолных нь, гурилынх нь мөнгө болж байна гэдэгтэй. Тэрний 21 мянган төгрөгөөс бид 200, 300 цаасыг авахдаа өө энэ иргэн хүн ингээд мөнгө авах гээд байдаг шүү дээ, тэгээд авах гэж байгаа мөнгөнийхөө төлөө яадаг юм эд нар мөнгө өгөх л гэж хариулмааргүй байна. 
Энэ мөнгийг, яг үнэн, Д.Арвины хэлдэг үнэн шүү дээ. Улс төрчид өгнө гэж хэлсэн мөнгө шүү дээ. Тэгвэл тэр хариуцлагаа улс төрийн шийдвэр гаргаад, хамтарсан шийдвэрийг гаргаад тэгээд энийгээ өгчих юм бол хаана хаанаа маргаангүй. Үнэхээр 250 төгрөгийн бодит зардалтай байгаа юм уу. Тэрийг харин бид заавал 100 гэж хатуу тогтоох нь тогтоолоороо дэмий байх гэж бодож байна. Үйлчилгээний хураамж нь яг бодитой ямар байдаг юм бэ гэдгийг яамдууд сууж байгаа бодитой. Өөрөөр хэлбэл тэр дэд бүтэцэд нь яаж зардал нь гардаг юм, цалин хөлсөнд нь хэд гардаг юм, банк, үйлчилгээний хураамжид нь хэд гардаг юм бэ, яадаг юм бэ гэдгийг өнөөдөр энд сууж байгаа би ч мэдэхгүй. Мэдэхгүй тоогоо би энд хэлээд 100 төгрөг байна, 150 цаас байна гэж хэлэх хэцүү. 
 Тийм учраас энийгээ Засгийн газар өөрт нь бодитой үйлчилгээнийхээ хураамжийг хуулийн дагуу тогтоогоочээ гэдэг саналыг тогтоолоор өгөөд, тэгээд төсвийн тодотголдоо төсөвтөө энэ мөнгөө суулгаад арилжааны банкинд үйлчилгээний хураамжийг шилжүүлдэг байх хэлбэрээр нэг удаа зохицуулах нь илүү зөв бөгөөд шударга, иргэн хүний хармаанд очдог мөнгийг нь бүтнээр нь өгчих нь зөв байна гэсэн тийм саналтай байна. 

Д.Очирбат: - Д.Одбаяр гишүүн. 
Д.Одбаяр: - Яах вэ дээ би энэ асуудал ингээд яригдаад байна. Байнгын хороон дээр ийм асуудал хэлэлцэх гэж байна гэхээр нь сонирхож үзсэн юм. Тэгээд асуудал бол гол нь энэ тэтгэвэр, тэтгэмж, банкны бусад нийгмийн чиглэлийн үйлчилгээг, төлбөр тооцооны үйлчилгээг үзүүлэхэд тогтсон нэг жишиг байгаа юм байна шүү дээ. 100 төгрөгийн зардал гардаг үйлчилгээ үзүүлдэг юм байна гэж. Тэгээд энийг нь манай нөхдүүд 350-иар тогтоочихжээ. Тэгээд жилийн хэмжээнд тооцоод үзэхээр Хадгаламж гэдэг банкинд 10.0 тэрбум орчим төгрөгийн орлого ордог юм гэдэг ийм тооцоо гарч байгаа юм билээ. Тэгээд яах вэ Байнгын хороон дарга хэлсэн л дээ. Банкны төлөөлөгчид улсууд байх ёстой гэж. Зүгээр тэгээд бодохоор нээрээ их том тоо харагдаж байгаа юм л даа. Ер нь тогтмол зардлуудаа хасаад тэр хадгаламж гэдэг банкны нийт зардал маань ер нь хэд гардаг юм. Тэр дотор энэ орлого хэдэн хувь эзэлдэг юм бол оо гээд тооцоод ингээд судлах хэргүүд байгаа юм. Цаашдаа хийх ажлууд. Өөрөөр хэлбэл тэр банкны энэ хоёр үйлчилгээнээс бусад үйлчилгээний үйлчилгээнээс бусад үйлчилгээнүүдийг бүгдийг нь хариуцахаар хэмжээний ийм шимтгэл юм тогтоочихоод энэний ард талд гэрээ байгуулсан нөхдүүдийн сонирхол байгаа юм байна гэдэг ийм байдлаар асуудал үүсэж байгаа юм болов уу гэдэг талаас нь сонирхож байгаа юм. 
Өөрөөр хэлэх юм бол арай өөр талаас нь. Энэ нь нөгөө талаасаа юу хэлж байна вэ гэхээр 350 төгрөг гэдэг маань бодитой зүйл мөн үү, биш үү гэж байгаа юм. Иргэдийн талаас бол хариуцлага хүлээх тэр зүйлийг ойлгож байгаа юм. Яах аргагүй тэр иргэн, тэр банкны хаалгаар орж байгаа. Тэр тооцооны касс, тэр банкны ажилтны өмнө очиж байгаа, тэр хүн үйлчилгээ үзүүлж байгаа. Харилцаа тэнд явж байгаа. Зардал гарч байгаа. Тэгэхээр энэ нь бодитой байна гэдэг асуудлыг хөндөж байгаа ийм асуудал Байнгын хороон дээр яригдаж байгаа юм байж гэж ойлгоод сууж байна. 
Тэгэхээр асуулт юу гэхээр анхнаасаа та бүхэн тэр 100 төгрөгийн тийм жишиг байдаг юм. Энийг тэр банкуудтайгаа ярилцсан юм байна уу, үгүй юу? нэгдүгээрт. 
Хоёрдугаарт, тэр ХААН банк гэдэг бол анхнаасаа бас асуудалтай банк мөн л дөө. Дандаа улсын мөнгөн дээр явж байдаг. Тэрүүгээр үйл ажиллагаагаа явуулдаг. Тэндээс нь өөрсдөө амьдардаг ийм эд л дээ. Гадаадын нөхдүүд удирддаг байсан. Тэгээд монополь шинжээрээ их түрүү барьдаг. Тийм. Тэгэхээр энэ яах вэ хуулийн заалтууд байна. Хууль зөрчсөн зөрчөөгүй гэдгийг асуудал явж явж тэр яг зөрчсөн нь ийм байна гэдэг шүүх дээрээ очоод тэнд шийд гарна л даа. Ингээд цаашаа явах юм билээ. Дүгнэлтийн хувьд бол ийм зөрчсөн шинж байна гэдгийг хэлж байгаа юм байна. Тэгэхээр энэ асуудлууд ингэж явтлаа тэр ХААН банкны зүгээс та бүхэнтэй харьцаж байсан тэр түүх, одоо тэр Д.Баярсайхан дарга бичиг нь энэ байна гээд байна. Энэ чинь яаж явсаар байгаад ийм байдалд орсон гэдгийг ажлын хэсэгт танилцуулсан юм та бүхэнд байдаг юм уу, үгүй юу? 
Түрүүний эхний Байнгын хорооны хурал дээр миний асууж байсан тэр л дээ. Ерөөсөө 01 сарын 19-нд гэнэтхэн банкаа солъё гээд сольчихсон. Нэг хэдэн нөхдүүд. Тэгээд явж байсан чинь гэнэтхэн ерөөсөө энийг баталгаажуулахгүй бол болохгүй юм байна гээд 4 сарын 27-нд гэнэтхэн тогтоол, тэмдэглэл оруулаад гаргаад ирчихсэн. Тэгээд нэг ийм юм болсон юм болов уу гэсэн ойлголттой би яваад байгаа юм. Тэгээд одоо тогтоолын төсөл юм энэ танилцуулгыг харж байхад энэ мэтчилэн тодруулах зүйл та бүхнээс байна. Тэгэхээр нэгдүгээрт тэр 100 төгрөг гэдэг жишгийг барих боломж байгаагүй юм уу? Энэ талаар ямар яриа хөөрөө болсон бэ? 
Хоёрдугаарт, ХААН банкны үйл ажиллагаа доголдож ийм юм болсон гэдэг тэр түүхэн талаас та бүхэнтэй харьцаж байсан харьцаа иймэрхүү байдлаар бид асуудлыг яасан гэсэн тийм юм байна уу, байхгүй байна уу? 

Гуравдугаарт, энэ асуултууд хэрвээ бүдэг хариулагдах юм бол үндэслэлгүйгээр 350 төгрөгөөр тогтоосон. Яах вэ хуулийн үг нь иргэдийн өмнөөс юм билээ л дээ. Уг нь тэр дэвтэр дээр иргэн мөнгөө авахаар очихдоо, энэ хуульд тийм санаа байгаад байна. Иргэдтэй байгуулж байгаа нэг гэрээ байгаа шүү дээ. Дэвтэр болгоны урд талд гэрээний нэг заалт байх тийм л байдлаар л ажлаа хийх ёстой байсан юм билээ л дээ. Тэгэхээр энийг бол тийм их иргэдэд сүрхий хайртай дуртай юм бол Улсын Их Хурлын гишүүд өөрсдөө хийчихгүй яасан гэдэг Д.Нямхүү сайдын үг бол тийм зөв үг биш. Телевизээр гарч байна лээ. Та бүхний хийх ёстой ажил. Тэгэхээр та бүхэн энийгээ бодитой, үндэслэлтэй тогтоох тал дээр нь анхнаасаа яагаад. Би яагаад хандаагүй юм бэ гэхээсээ илүү ямархуу байдлаар энэ оролдлогууд явсан юм бэ? Тэтгэвэр, тэтгэмж олгох 100 төгрөг гэдэг бол одоо төсөв дээр суугаад яваад төлбөрөө хийгдээд, тэтгэвэрээ бол, тэтгэмжээ бол хүмүүс яг одоо тэр тогтоосон жишиг тоогоор нь авдаг гэж би ойлгодог шүү дээ. Энэ дээр энэ том ажил дээр тэр ажлын туршлага юм яагаад ингээд та бүхний зүгээс гараагүй юм бэ гэдэг асуудал. 
Иргэдээс авна гэдгийг чинь би огт үгүйсгэж байгаа юм биш. Үйлчилгээний харилцаанд оролцож байгаа нэг тал нь мөн. Тэгэхдээ 350 бодитой үнэлгээг одоо төлбөр биш байна, хураамж биш байна. 100-гаа яагаад яриагүй юм. Огт бүгдийг нь одоо үнэгүй явуулна гэж байгаа бас асуудал биш. Тэгэхээр энэ ажлуудыг та бүхэн яагаад одоо яг гардан хийж байгаа улсууд анхнаас нь хөөцөлдөж, Д.Оюунхорол гишүүний хэлдэгээр Сангийн яам хүртэл яагаад энэ асуудлыг оруулж ирээгүй юм бэ гэдэг л ийм л юм асуугаад байна. 
Д.Очирбат: - За хариулъя. 

Д.Нямхүү: - Д.Одбаяр гишүүний асуултанд хариулъя. Нэгдүгээрт, энэ халамжийн мөнгийг тавихад шимтгэл нь 100 төгрөг авч байгаа бол ердөө 300 мянган хүний л асуудал. Энэ дээр ямар нэг очер гардаггүй. Энэ хуучин тогтчихсон. Данс нь нээгдсэн. Тэгээд тодорхой үйлчилгээнүүдэд хамрагдаад карттай болчихсон хүмүүс. 
Нөгөө мөнгө нь Хүний хөгжил сангийнх бол 2 сая 750 мянган хүний асуудал. Тэгэхээр ялангуяа Улаанбаатар хотод асуудал их хүндэрсэн л дээ. Очер ямар байсныг та бүхэн бас мэдэж байгаа байх. Тэгэхээр одоо тэр нэг банк нь гэхэд дундаж өртөг маань 345 төгрөг гарч байна. Хөдөө 287, хотод 624 гэсэн. Хэрэв иргэдтэй бид шууд гэрээ хийх эрхийг нь өгсөн бол 624 төгрөгөөр хийх байсан. Тийм учраас бид тодорхой хязгаар тавьж өгсөн. Тэгэхдээ энэ хязгаараа бид шийдэж чадахгүй их удсан. Банкуудтай хэлэлцээ хийгээд. Банкны зүгээс тавьсан асуудал бол ХААН банкны хувьд салбар нэгжүүдийн ажлын цагийн 50 орчим хувь нь энд зарцуулагдаж байна. Бид бол сардаа 300.0 орчим сая төгрөгийн алдагдалтай ажиллаж байна. Жилдээ 3.6 тэрбум төгрөгийн алдагдалд орж байна. Тийм учраас буцааж ав гэсэн асуудал тавьсан.
 Харин сүүлд тавигдаж байгаа нь бол Хадгаламж банктай ийм гэрээ хийсэн тухай яриад байгаа юм л даа. Гэтэл орон даяар байгаа энэ хоёрхон банкны ХААН банк нь хаячихаж байгаа учраас Хадгаламжтай хийхээс өөр аргагүй болсон. Гэхдээ 01 сарын 19-нөөс хойш ХААН банк бидний шийдэж чадахгүй, Засгийн газрын хуралдаанд дахин дахин оруулж байх хооронд 300 төгрөгийг шууд өөрсдөө аваад явж байсан. Харин бид ингээд Засгийн газарт танилцуулсны дараагаар 3 сарын 16-нд манай Засгийн газрын хуралдаанд оруулахаар явуулсан асуудлын хариуд Ч.Хүрэлбаатар сайдын бичиг ирсэн. Бичиг дээр юу гэж байсан бэ гэвэл 350 олгох тухай банкууд ингэж тавиад байна гэсэн асуудал та нар оруулах гэж байгаа юм байна. 
Д.Очирбат: - За товчхон..

Д.Нямхүү: - Бусад банктай шууд гэрээ байгуулах тухай танай яамны санал ойлгомжгүй байна. Яагаад гэвэл төсөвт ачаалал өгөхгүйгээр асуудлыг шийдэх боломж байгаа юм байна гэсэн. Энэ бол иргэдээс шууд авч байгаа үед та нар наашаа оруулах шаардлагагүй гэсэн үг. 
Тэрнээс гадна Улсын Их Хурал хууль оруулахад заавал Засгийн газраар дамжина. Тийм болохоор бид Засгийн газрын хуралдаанд л оруулж бүх асуудлаа танилцуулж байсан. Яамнаас шууд ийшээ асуудал шийдүүлэхээр оруулж болохгүй байсан. Тэгээд бид Засгийн газарт 3 удаа оруулж энэ асуудлыг тавьсан юм. 
Д.Очирбат: - Банктай холбогдолтой асууж лавлаж тодруулах зүйл байвал холбогдолтой 2 банкийг гадаа дуудсан байгаа. Шаардлагатай бол оруулж ирээд суулгаж байгаад асууж болно. 
За асуултаа дуусгаагүй байна. Болсон уу? Д.Одбаяр гишүүн ээ. Асуултаа. За Ө.Энхтүвшин дарга. 
Ө.Энхтүвшин: - Банкны хүн ирсэн юм уу? 

Д.Очирбат: - Дуудсан байгаа. 

Ө.Энхтүвшин: - Би С.Энхцэцэгийг яриад байгаа юмыг л эндээс асуух гээд байна л даа. Хууль зөрчсөн байна гэж яриад байна л даа. Энэ хуульч. Тэгэхээр хууль зөрчөөд юм хийгдсэн байна гэж. Та нар юу гэж үзэж байгаа вэ гэж. 
Хоёр дахь бол тэр 50.0 тэрбумыг хүүгүйгээр байршуул гэж тийм юм тавьсан л юм байна л даа. Тэгтэл ер нь бол энэ 21 мянган төгрөгийг чинь одоо авдаггүй хүмүүсийн чинь мөнгө гэж тэр банкинд нь ч бас ингээд байж байгаа шүү дээ. Тэгэхээр ийм юмнуудыгаа. Тэр чинь хичнээн юм байдаг юм бол. Тэрийгээ ярьж жишээлбэл болохгүй юу. Хоёр дахь асуулт нь тэр байна. 

Тэгээд тэр өөр механизмуудыг хэрэглэж болоогүй. Жишээлэх юм бол тэр банктай ярих юм нь дээрээ. Тэгвэл ерөөсөө татаад тэр тэтгэвэрээ цалингийн юмнуудыг чинь ерөөсөө бид Төрийн сангаараа гүйцэтгүүлнэ. Төрийн сангаараа явна гээд ингэхээр яадаг юм. Энэний өмнөх одоо түрүүчийн Засгийн газрын үед нэг асуудал босч ирээд л ахиад л ийм юм тавихаар за тэгвэл хуучнаар явъя гээд ингэж явж байсан. 
Тэгээд ямар нэг талаасаа тийм нэг яриа хэлэлцээ юу хийлгүй яах вэ хэдэн цаас ингэж явуулаад л, дараа нь энийгээ үдээд л ингээд нэг тийм мад хийх л байдалтай байна л даа. 

Би тэр банкны улсуудтай утсаар ярьсан юм. Та нар яагаад тэр Хүний хөгжил сангийн тэр мөнгөнөөс төвөгшөөгөөд сайн мөнгө, муу мөнгө гэж яриад, сайн мөнгийг нь бид тараана, муу мөнгийг нь бид тараахгүй гэж тэгээд байгаа юм бэ? Тийм тайлбарыг Нийгмийн хамгаалал, хөдөлмөрийн яамнаас өгч байна. Байшин цонх эвдчихгээд. Тэр бол их дэмий үйлчилгээ болдог юм гэж хэлж байна вэ? Яагаад одоо та нар ингэж байгаа юм бэ гэж. Тэгэхээр тэр Чанцалдулам билүү дээ. ХААН банкны хоёр дахь л хүн юм шиг байгаа юм. Тэр тэгж байгаа юм. Бид ерөөсөө тийм юм тавиагүй. Харин Улаанбаатар хотын хэд хэдэн хороон дээр хүндрэл нэлээн үүссэн юм. Очер дугаар ихэссэн. Хугацаанд тавьж чаддаггүй. Тийм учраас Нийгмийн хамгаалал, хөдөлмөрийн яаманд асуудлаа тавиад энэ хэдэн хороонууд дээр бусад банкны салбаруудыг бас одоо дэмжлэгийг авмаар байна гэж одоо тэр иргэдийнхээ эрх ашгийн үүднээс тавьсан чинь далимдуулаад өө тэгвэл бүгдийг нь авлаа. Хот хөдөөгүй бүгдийг нь авлаа гээд ингээд авсан. 60 тэрбум төгрөг гаргаад энэ одоо бүр тэр онлайн сүлжээ юмнуудаа хийгээд ингээд явж байсан. Тэр ХААН банкны картыг иргэддээ тараагаад явж байтал чинь тэрийг нь байхгүй болгоод ингээд хаячихаар чинь үйлчилгээ хүндрэлгүй яах вэ? Бид бол ерөөсөө бэлэн байгаа гэж одоо тэр ХААН банкны нөхдүүд яриад байгаа юм. Та нар тайлбар зөрөөд байдаг. Энэ тэрийгээ хоорондоо нэг сайн яриад одоо зохицуулж болдоггүй юм уу? Аль аль банк нь явж л байг л дээ. Заавал нэгнээс нь бүгдийг нь аваад нөгөө рүү нь шилжүүлнэ гэдэг чинь өөрөө хардлага төрүүлээд ингээд байна шүү дээ. Ийм ийм юмнууд, зохион байгуулалтын юмыг нэг хийлгүйгээр тэгээд байдлыг жаахан хүнд тийш нь явуулж байна л даа. 

За ийм ийм, за тэр гол нь асуулт би тэр С.Энхцэцэгийн хэлж байгаа зүйлтэй холбогдуулж асуулт тавьж байна. 

Д.Нямхүү: - Ө.Энхтүвшин гишүүний асуултад хариулъя. Энэ хууль зөрчсөн тухай яриа бол ямар хуулийг нь зөрчсөн бэ гэсэн асуулт байна л даа сая. Тайлбарлаж байгаагаар бол иргэн, банк хоёрын хооронд гэрээ хийх ёстой зүйлд хутгалдан оролцлоо гэсэн зүйл яригдаж байгаа юм л даа. 
Тэгэхээр би өмнө нь тайлбарласан. 600 төгрөг, эсвэл 1000 төгрөгийг нь аваад эхэлсэн бол бид төрийн зохицуулалтгүйгээр орхисон гээд буруутах байсан уу гэж асуумаар байна. Тэгэхээр энэ ямар нэг тийм хуулийн заалт байхгүй байгаа. Хууль зөрчсөн асуудал энд байхгүй. Бид Засгийн газрын өгсөн чиглэлийн дагуу ажилласан. Тэгэхдээ ямар нэгэн хуулийн заалт зөрчигдөөгүй. 
Хоёрдугаарт, ХААН банк бол анх тавьж байсан асуудал нь 11 бичиг өгөхдөө 01 сарын 06-наас хойш, хамгийн сүүлчийнх нь 15 бичиг өгсөн. Хамгийн сүүлчийнх нь 07 сарын 20-нд ирсэн. Тэгэхдээ 07 сарын 09-ных, 07 сарын 20-ных хоёр л ямар нэг болзол тавиагүй. Энэ 13 бичиг нь ийм ийм болзлууд тавьж байсан юм. Нэгдүгээрт, 350 төгрөг болго гэсэн. Шимтгэлийг нь. Хоёрдугаарт, 100.0 тэрбум төгрөгийг хадгаламж хэлбэрээр удаан хугацаагаар байршуул. Гуравдугаарт, 4 сараар 21 мянган төгрөгийг 84 мянган төгрөг болгож урьдчилж олгоод, 4 мянган төгрөгийг нь хүүнд нь авна гэсэн болзол байсан. Энэ бүхэндээ Засгийн газрын баталгаа гарга гэсэн. Энэ дансны үлдэгдэлд хүү тооцохгүй гэсэн. Гэх мэтээр нийтдээ 9 биелүүлэхийн аргагүй болзол тавьсан. Тэгээд энэ бүхнийг бид ярилцаад эцэст нь 07 сарын 01-нд бид зогсоогоогүй ХААН банк өөрөө Улаанбаатарын үйлчилгээ шууд зогсоосон. Тэгээд эцэст нь энэ 2011 оны 5 дугаар сараас аль ч тооцооны төвөөр энэ үйлчилгээг олгохгүй. Хэрэв үүнээс үүсэх сөрөг үр дүнг ХААН банк хүлээхгүй гэдгээ албан ёсоор мэдэгдэж байна гэж 5 сарын 6-ны өдөр өгсөн бичигтээ дурьдсан байгаа. 
Ч.Ганхуяг: - Ө.Энхтүвшин гишүүний асуултад хариулъя. Тэгэхээр төрийн санд Сангийн яаман дээр 6 хүн нийтдээ гүйлгээ хийдэг. Нийслэл дүүрэг тус бүр дээр 3 хүн байдаг. Нийслэл болон одоо дүүрэг тус бүр дээр. Аймаг дээр нэг хүн байдаг. 333 суманд нэг нэг хүн ажиллаж байгаа. 
Тэгэхээр аливаа бэлэн мөнгөтэй холбоотой гүйлгээг эцсийн хүлээн авагчид хүргэх тийм асуудал бол төрийн сан дээр өнөөг хүртэл байхгүй байгаа. Тийм бүтэц байхгүй гээд түрүүн би хэлсэн. 
Хууль зөрчсөн зөрчөөгүй дээр зүгээр би одоо хуульч хүн биш болохоор өнөөг хүртэл олгож ирсэн түрүү жилийн эх орны хувь хишгээс энэ өмнө нь банкаар дамжиж ирсэн бүхий л ард иргэдэд үзүүлэх төсвөөс үйлчилгээ, төлбөр тооцоонд банкууд тухайн гүйлгээнээс шимтгэлүүд авч байгаа. Та бүхэн мэднэ. Салбар дээр очихоор одоо маягтын хураамж гэдэг юм уу, ATM очихоор тэр чинь бэлэн мөнгөө авах хураамж гэдэг юм уу, 24 цагаар ажиллабал одоо 500 төгрөг байдаг юм уу гээд. Тэгэхээр тэр нь банктайгаа холбоотой асуудал байгаа юм. 
Зүгээр нийтлэг нэг асуудал бол юу гэхээр тэр өрсөлдөөн байхгүй байгаа. Монгол Улс өөрөө тийм онцлогтой учраас энэ хөдөө орон нутагт банкны өрсөлдөөнийг оруулах асуудал бол өөрөө маш чухлаар тавигдаж ирсэн. Тэр нь өөрөө энэ асуудлыг үүсгээд байгаа юм. Нэг банкаар л явахаас өөр аргагүй тийм байдалд хүргэсэн. 
Д.Очирбат: - Ө.Энхтүвшин дарга тодруулах уу? Би хоёр асуулт асууя. 

4 сарын 27-ны өдөр байна аа, та бүхэн энэ гэрээ хийсэн байна аа. Тийм ээ. Сангийн дэд сайд, Хөдөлмөрийн яамны дэд сайд. За энэ холбогдох Хөдөлмөр, халамжийн газрын дарга, Төрийн сангийн газрын дарга, Хадгаламж банкны гүйцэтгэх захирал. Энэнээс өмнөх шийдвэрийг тараахдаа иргэдээс авч байсан төлбөр хэд байсан юм. Ямар шийдвэрээр авч байсан юм. Энэнээс өмнөх авч байсан. 2011 оны 01 сарын 01-ний өмнөөс. Яагаад шийдвэргүйгээр авч байсан юм гэж нэг асуулт байна. 
Дараагийн асуудал. Хөдөлмөр, халамж үйлчилгээний тэр мөнгө олгодог шүү дээ. Тийм ээ. 100 төгрөгөөр одоо энэ чинь гэрээн дээрээ тусгаж тавьчихсан. Салбар үйлчилгээ, тооцооны төвийн нэхэмжлэлийг үндэслэн нийгмийн халамжийн тэтгэвэр тэтгэмж, хөнгөлөлтийн мөнгийг тавьж олгохдоо гүйлгээ тус бүрт нь 100 төгрөгөөр тооцно гэж. Төрийнх байгууллага нь хоорондоо гэрээ хийхдээ 100 төгрөгөөр тооцож болдог. Ард түмэнтэйгээ гүйлгээг нь хийж өгөхдөө 7 дахин 350 төгрөгөөр яагаад хийдэг юм. Энэ ямар зөрүү байна. Энэ санаачлагыг нь хоёр сайд нь оруулж энэ гэрээг зурах ямар шаардлага байна. Хоёр яамны сайд хоёулаа энэ дээр гарын үсэг зурах ямар шаардлага байна. 
Тендер зарлаж болохгүй байсан юм уу? Нэг банк. Түрүүн Д.Одбаяр гишүүний хэлээд байдаг нэг банк, нэг салбар нэг чиглэлийн үйлчилгээ үзүүлэхдээ 11.0 тэрбум, дараа жилийнх дээр арван хэдэн тэрбум төгрөгийн үйлчилгээ. Нэг үйлчилгээндээ л ийм их мөнгө авах гээд байна. Тийм үү. 
Дараагийн бас нэг том асуудал бол Улсын Их Хурал 21 мянган төгрөгийг л иргэддээ өг гэсэн болохоос 20650 төгрөгийг өг гэж хэлээгүй шүү. Энэ асуудлуудыг тухайн тухайн шат үед нь холбогдох төсөвт нь түрүүний гишүүдийн хэлээд байгаагаар суулгаж тавьж 21 мянгыг нь өгөхгүй яагаад 20650 төгрөгөө өгөөд байгаа юм. Энэ чинь хууль бус үйлдэл биш үү. Улсын Их Хуралд сонгогдсон гишүүд хуулиараа 21 мянган төгрөг олгоно гээд заачихсан байхад дундаас шимтгэл, шимтгэлийнх нь хэмжээг нь яриагүй байна шүү. Шимтгэл дундаас нь аваад тэр үйлчилгээг нь төлбөрийг нь, үйлчилгээнийх нь төлбөрийг нь ард түмний нуруун дээр үүрүүлээд байгаа юм. Энийг зөв гэж бодож байгаа юм уу та бүхэн. 
ХААН банктай холбогдуулаад, сая Д.Баярсайхан дарга ч ярилаа, Д.Нямхүү сайд ч ярилаа. Болохгүй бүтэхгүй ерөөсөө гарч явсан, өөрсдөө гарч явсан, хаяж явсан гэж яриад байдаг. Сая Ө.Энхтүвшин дарга ХААН банкны улсуудтай нь уулзахдаа тэгээгүй, бид үйлчилгээ явуулж байсан. Зохих зарим нэг газарт үйлчилгээг нь сайжруулах саналыг тавьж байхад гэрээ цуцалсан. Д.Нямхүү дэд сайд ярихдаа 5 сарын хэднээр гэв гэрээг нь цуцалж энэ асуудалд хандсан гэхэд 4 сарын 27-нд та бүхний хийсэн гэрээ. Энэ хоёр чинь тоо нь үйл явдлынх нь хугацаа нь зөрөөд байна шүү дээ. Энийгээ тайлбарладаа. 
Д.Нямхүү: - Д.Очирбат гишүүний асуултанд хариулъя. Хамгийн сүүлээс нь эхлээд хариулчихвал. 4 сарын 27 биш 5 сарын 27-нд гэрээн дээр хамгийн сүүлд Сангийн яамны Хууль зүйн хэлтэс хүлээж аваад гарын үсэг зурсан баталгаа нь байж байгаа, тамгатайгаа. 
Д.Очирбат: - Та бүгдийн энэ хийж байгаа гэрээн дээр чинь 4 сарын 27-н гэж байгаа юм биш үү. Энэ чинь он сар өдөртэйгээ байна шүү дээ. 
Д.Нямхүү: -  4 сарын 27-н Засгийн газрын хуралдаанд орсон. 

Д.Очирбат: - ХААН банктай цуцалсан. ХААН банкны хийхгүй гэж хэлсэн өдөр нь 5 сарын хэдэнд гэлээ? 
Д.Нямхүү: - 01 сарын 19-нд гэрээ нь дуусаад..

Д.Очирбат: - Тэгэхээр та бүхнийг энэ гэрээ хийсний чинь дараагаар, ХААН банкийг оруулахгүй гэсний дараагаар тэр ХААН банк чинь тэгвэл одоо энд оролцож болохгүй гэж хэлсэн юм биш үү? Тийм цаг хугацааны юм харагдаад байна шүү дээ наадах чинь. 

Д.Нямхүү: - 01 сараас 06 сар хүртэл оролцохгүй гэдгээ албан ёсоор хэлчихсэн байсан. Харин 05 сарын 01-нээс бид зогсоолоо гэсэн. 6 сарын 20-нд бид аргагүй эрхэнд гэрээнд гарын үсэг зурж байж 7 сарын 01-н хүртэл явуулахаар гуйж тохирсон. 7 сарын 01-нээс Улаанбаатар хотын 400 мянган хүний асуудал шууд зогсоосон. Тэгэхээр харин 7 сарын 9-нд бид дахиад тавьж болох юм аа гэж яриад эхэлсэн. Тэр үед нь Хадгаламж банктай гэрээ хийгээд үргэлжлүүлээд ажлаа хийгээд явуулж эхэлсэн болохоор Хадгаламж банк биднээс дэндүү их зардал гаргалаа, 1.0 тэрбум төгрөгийн зардлаа эргэж нөхнө, нэхэмжилнэ гээд тэгсэн. 
Тэгэхээр биднийг ХААН банкны зүгээс их хүнд байдалд оруулсан л даа. ХААН банк бол одоо энэ шимтгэл авч байсан байдлыг танилцуулах юм бол 2010 онд банкууд 70 мянган төгрөгийг авч байхад 50 төгрөгийн шимтгэл авч байсан. 50 мянган төгрөгийг 5 сарын хугацаанд 50 төгрөгийн шимтгэл авч байсан. 2011 онд эхний нэг сард нь 50 төгрөгийн шимтгэл авсан. Энэ бол 68 сая 854 мянган төгрөг. Харин ХААН банк энэ гэрээ цуцлагдсанаас хойшхи, гэрээ хүчингүй болсноос хойшхи гэрээгүй байсан үеийг 300 төгрөгөөр 5 сарын хугацаанд өөрөө дур мэдэн шимтгэл авсан. 
Хадгаламж банк эхний 6 сарын хугацаанд 50 төгрөгийн шимтгэл авсан. Дараачийн гэрээ зурагдсанаас хойш 7 сарын 01-нээс хойш 350 төгрөгийн шимтгэл авч эхэлсэн. Тэгэхээр энэ дээр ХААН банкны зүгээс одоо одооноос бидэнд харин бид одоо энэ асуудлыг ойлголоо. Наранцэцэг захирал маань буруутай байсан байна. Одоо бид буцаагаад энэ мөнгөнийхээ нэг хэсгийг аваад тавъя гэж ярьж эхэлсэн. 1 сая 500 мянган хүний мөнгийг ХААН банк тавьдаг байсан. Харин хамгийн хүнд асуудал бол хэрэв 4 мянган төгрөгийн хүү аваад эхлэх юм бол энэ сардаа 1 тэрбум 500 сая төгрөгийн хүү авна. 4 сарын хугацаанд 6.0 тэрбум төгрөгийг зөвхөн шимтгэлээс гадуур хүү хэлбэрээр авах байсан болохоор бид зөвшөөрөх ямар ч боломгүй байсан. Тэрнээс гадна тэтгэврийн хүмүүст ийм маягаар зээл өгөөд 74.0 тэрбум төгрөгийн зээлтэй байна өнөөдөр. Тэгээд энэ хүмүүс зээлээ Хүний хөгжил сангийнхаа мөнгөөр даруулмаар байна гэж бидэнд маш их ханддаг. Их Хурлын гишүүд ч бас ингэж хандаж байгаа байх. 
Д.Очирбат: - Д.Нямхүү сайд аа, товчхон. Нэг асуудалдаа товчхон. Би 5 асуулт асуусан. 
Д.Нямхүү: - Энэ тендерын тухайд бид өмнө нь халамжийн мөнгийг тавихдаа тендер зарлаад 3 банк орж шалгарсан. Бусад нь орж ирээгүй. Энэ бол ХААН, Хадгаламж, Капитал гурав. Ингээд халамжийн мөнгө тавьж байсан 3 банктайгаа гэрээ хийсэн. Яагаад гэвэл энд ямар нэг үйлчилгээг төсвөөс төлөхгүй байгаа учраас тендер шаардлагагүй болсон байсан. Харин Засгийн газрын хуралдаанд бид энийг дахиж танилцуулахдаа бусад банктай гэрээ хийж болох уу. Энэ дээр эрх өгөөчээ гэдэг асуудлыг бид танилцуулсан юм. Засгийн газраас иргэдээс мөнгө авч байгаа үед энэ бол бидэнд хамаагүй асуудал юм байна гэсэн тайлбар өгсөн. Тэгэхээр энэ 3 банктайгаа гэрээ хийгээд яваа гэсэн. Тэгэхдээ бусад банкууд бол ерөөсөө Хүний хөгжил сангийн мөнгийг тавихад зөвшөөрөхгүй гэдгээ хэлсэн. Одоо энэ протокол нь бидэнд бүрэн хэмжээнд байгаа. 
Д.Арвин: - Хөөе, Д.Очирбат гишүүн ээ. Энэ аягүй их өрөөсгөлөөр хариулаад гишүүдэд буруу мэдээлэл өгөөд байх юм. Ажлын хэсэг дээр бид банкуудтай уулзсан. Бусад банкуудаас ярьсан. Бусад банкууд гомдолтой байгаа шүү дээ. Тендер зарлаагүй. Дандаа хязгаарлагдмал хүрээнд явуулсан гэдэг дээр олон банкууд гомдолтой байгаа. Одоо иргэн бүрийн үйлчилдэг банкаар нь үйлчлүүлэхгүй ингээд дур мэдэн энэ Нийгмийн хамгаалал, хөдөлмөрийн яам ийм юм хийгээд байна гэдэг дээр банкууд гомдолтой байгаа. ХААН банк бүр их гомдолтой байгаа. Эд нарын ярьж байгаа Д.Нямхүүгийн бүр эсэргүүцээд бүр бид нар удаа дараалан маш их. Ажлын хэсэг 5, 6 сайхан санал ирсэн байгаа. Бүр эд нарт 5, 6 албан бичиг явуулсан. Ийм хэлбэрээр тавь гэж маш олон хийх тийм бүрэн бололцоотой саналыг хүлээж аваагүй. Тэгээд нэг талыг нь сонсоод байгаа байхгүй юу. Өнөөдөр гишүүд ганцхан л ХААН банк. 
Тэгэхээр би бол ерөөсөө иргэн бүрт банк болгонд л санал өгөөгүйн буруу. Бас биднийгээ нэг нэгнийгээ буруутгаж болохгүй. ХААН банкны саналыг сонсвол тэс ондоо юм ярьж байгаа юм билээ. Би одоо бүр сонсохоосоо санаа зовоод за болъё дэндүү их бас чирэгдүүлсэн юм гарсан л юм билээ шүү дээ. Тэр банкийг сонсох нь хэрэгтэй ч юм уу, үгүй юм уу. Нэг тал. 
Д.Очирбат: - Тэгээд та ямар санал тавих гээд байгаа юм. ХААН банкийг оруулж ирж сонсъё гэж байгаа юм уу, сонсохгүй гэж байгаа юм уу? Би хариултаа сонсъё. 
Ч.Ганхуяг: - Байнгын хорооны даргын асуултад хариулъя. Сангийн яам яагаад энэ гэрээнд гарын үсэг зурсан бэ гэж асууж байна. Тэгэхээр Сангийн яам бол гэрээнд тодорхой үүрэгтэйгээр мөн оролцож байгаа. Тэрхүү үүрэг нь Хүний хөгжил сангийн тухай хуулийн дагуу эх үүсвэрийг тодорхой хугацаанд сар бүр тодорхой давтамжтайгаар одоо төрийн сангаасаа шилжүүлж байх үүргийг хүлээж оролцож байгаа гэдгийг. Сангийн яам гэрээнд оролцож ирсэн. 
Д.Арвин гишүүний хэлж байгаагийн хувьд банкуудад удаа дараа санал тавиад яг Хүний хөгжил сангийн тухай хуульд заасан байгаа мөнгийг цаг хугацаандаа тухайн сард нь хүргэх үү, хүргүй юу. Хүргэхгүй, тэр үйлчилгээг нэг банкны шахалтаас болоод гацаавал ямар нийгмийн байдал, улс төрийн байдал үүсэх вэ гэдэг талаас нь аль болохоор 7 сар хүртэл гэж хэллээ, удаа дараагийн хэлэлцээрүүдээр нээлттэй уулзалтуудаар протоколтой, бичиг баримттай. ХААН банкнаас ирүүлсэн бичгүүд нь одоо манай дээр хувь нь байж байдаг. Нийгмийн хамгааллын яаман дээр нөгөө хувиуд нь байж байгаа учраас одоо факт дээр асуудал байхгүй болов уу гэж бодож байна. 
Д.Очирбат: - Бас нэг асуулт нь. Улсын Их Хурлаас хууль гаргаад 21 мянган төгрөгийн иргэддээ олгоно гэж байгаа юм. 
Ч.Ганхуяг: - Улсын Их Хурлаас гаргасан хүний хөгжлийн..

Д.Очирбат: - Тэгээд 21 мянган төгрөгийг олгоно гэж байхад өнөөдөр 20500 төгрөг олгоод. Энэ нь магадгүй жижиг юм гэж та бүхэн голж байж магадгүй. Тийм үү. Нэг хүндээ ногдуулаад, нэг хүний чинь 2.7 сая хүн амдаа тооцоод үзэхээр наадах чинь арван хэдэн тэрбум төгрөг болчихоод байна. Арван хэдэн тэрбум төгрөгийг та нар шийдвэр гаргаад гарын үсэг зураад өнөөдөр ард түмний нуруун дээрээс арван хэдэн тэрбум төгрөгийг авчихаад байна. Их Хурал дээр энийг чинь авч хэлэлцээд 21 мянган төгрөг Улсын Их Хурлаас олго гээд байхад та нар яагаад энэ дундаас нь арван хэдэн мянган төгрөгийг дундаас нь үйлчилгээний мөнгө гэж авчихаад байна вэ? Энэ зөв юм уу, буруу юм уу? Улсын Их Хурал та бүхэнд хэдэн төгрөг олго гэж хэлсэн юм бэ гэж асуугаад байна шүү дээ. 
Ч.Ганхуяг: - Тэгэхээр 2011 оны Хүний хөгжил сангийн төсвийг 805 тэрбум 206.5 сая төгрөгөөр баталсан. Үүнд яг 21 мянган төгрөгөөр олгогдох 2.7 сая иргэнд 21 мянган төгрөгөөр олгогдох нийт мөнгөн дүн нь 2011 оны хувьд улсын төсөвтөө 702 тэрбум 500 сая 400 мянган төгрөг батлагдсан байж байгаа. Энэ дүнг яг ягштал нь биелүүлж 21 мянган төгрөг буюу одоо нийт дүнгээрээ 702 тэрбум төгрөгийг Сангийн яамнаас шилжүүлж байгаа. 
Д.Очирбат: - Тэгээд та гарын үсэг зурсан байна шүү дээ. Д.Нямхүү сайд, Ч.Ганхуяг сайд хоёр гэрээн дээр гарын үсэг зураад 350 төгрөгийг иргэдээс нь гаргуулаа гэж. Үйлчилгээнийх нь. Тэгэхээр иргэндээ наадах чинь 21 мянган төгрөгтөө хүрэхгүй очоод байна. Үйлчилгээнийх нь зардлыг та нар иргэдээс нь гаргуулаа гээд гэрээ хийчихсэн байна. Ямар гэрээг нь болохоор Хөдөлмөр, халамж үйлчилгээний газрын дарга дангаараа шийдээд, ямар гэрээн дээр нь тусгайлаад та бүхэн 350 төгрөг аваа гээд гарын үсэг зураад байдаг юм сайд нараа. 
Д.Нямхүү: - Энд би хариулъя. 

Д.Очирбат: - Сайд нарын чинь хувьд би та бүхэнд төрийн албан хаагчийн чинь хувьд асууж байна. 

Д.Нямхүү: - Энэ дээр нэгдүгээрт энэ гэрээнд өмнө бол ийм гэрээнд сайд баталж гарын үсэг зурдаггүй байсан. Энэ гэрээг онцгойлон 7 сарын 1-нээс 45 хороон дээр үзүүлдэг байсан үйлчилгээг 33 болгож багасгаад 12-хон хороон дээр үзүүлэхийн тулд 2 яамны дэд сайдыг батлуулах шаардлага ХААН банкны зүгээс тавьсан. Тийм учраас бид 5, 6 дугаар сарын мөнгийг тавиулахын тулд нэгдүгээрт энэ дээр хоёр дэд сайд баталж өгч байж арайхийж мөнгөө тавиулсан юм. 
Хоёрдугаарт, 21 мянган төгрөгийг яагаад 20650 төгрөгөөр тавив гэвэл нэгдүгээр хураамж мөнгөн дүнгээс хамаарахгүй. 

Д.Очирбат: - Үгүй үгүй, танд Их Хурлын гишүүд хэдийг тараа гэсэн юм. Ямар хуулиараа хэдийг тараа гэсэн. Одоо хэдийг тарааж байгаа  юм. Энэ чинь зөв хамгаалаад байгаа чинь энэ хууль зөрчсөн асуудал мөн үү, биш үү гэж асуугаад байна. 
Д.Нямхүү: - Үйлчилгээний хураамжийг баталж өгөөгүй. 

Д.Очирбат: - Тэрийгээ хэн хийх ёстой юм. Их Хурал 21 мянгыг өгөө л гэж хууль гаргаж байгаа шүү дээ. 

Д.Нямхүү: - Бид энэ асуудлыг Засгийн газрын хуралдаанд оруулсан. Оруулаад танилцуулаад үйлчилгээний хураамжийг хаанаас даах вэ гэсэн. Иргэд өөрсдөө даах байх. Бид мөнгө гаргаж чадахгүй гэсэн. 
Д.Очирбат: - Д.Оюунхорол гишүүн. 

Д.Оюунхорол: - Их дэлгэрэнгүй их сайн хоорондоо ярилцаж бас зарим зүйлээ ойлголцож байх шиг байна. Ер нь хүүхдийн 10 мянган төгрөгийг олгож байхад хэдэн төгрөгийн хураамж авч байсан бэ банкууд. Нэг асуудал эхлээд тодруулъя. Хүүхдийн 10 мянган төгрөг олгож байсан шүү дээ. Энд 50 төгрөг нэг хүүхдийн мөнгөнөөс авч байсан юм. 
Одоо бид нар байна шүү дээ, ингээд цаг аягүй их явж байна, нэг юм аа аягүй их олон давтаад тэгээд тайлбарууд хийгдээд явах шиг боллоо. Тийм болохоор одоо би зүгээр ХААН банкны тухай асуудлыг одоо яриад бид нар энд маргалдах гээд байх хэрэггүй. ХААН банкны өгсөн, тамга дараад өгсөн албан бичгүүдийг нь одоо сая энд хоёр төрийн захиргааны байгууллага хоёулаа ярьчихлаа шүү дээ. Сангийн яам ч, Нийгмийн хамгаалал ч. Одоо ХААН банк дуртай өдрөө би мөнгө тараая, дургүй өдрөө би мөнгө тараахгүй гэж хэлээд байгаа юм бол яг л нөгөө бизнесийн алтан дүрмээр нь өрсөлдөөнийх нь зарчмаар энийгээ хориглосон юм бол хориглосон шиг хориглочих. Ер нь цаашдаа ХААН банк хэрвээ муу мөнгийг бид тараахгүй. Хүүхдийн ядарсан хүнд өгдөг 21 мянгыг тараахгүй гэж та бүхэнд 50.0 тэрбум төгрөгийг хүүгүйгээр байршуул гэдэг ийм ёс суртахуунгүй, ёс зүйгүй ийм шаардлага тавьж байгаа юм бол энэ банкаар төр үйлчилгээгээ үзүүлдэг асуудлаа зогсоочих хэрэгтэй. Төрд өнөөдөр хэрвээ энэ дэд бүтцийг бий болгочих олон арилжааны банкууд бий болсон байгаа. Магадгүй өнөөдөр төрийн банкаараа. Ч.Ганхуяг сайд сая бас нэг асуултад их өрөөсгөл хариулж байна. Төрийн банктай болчихсон бид. Өнөөдөр магадгүй төрийн сангаас олгох гэж байгаа мөнгөө Төрийнх банкаараа дамжуулаад дэд бүтцийнхээ асуудлыг бид нар шийдвэрлэчихэд өнөөдөр өмнө нь банк гэдэг том байшин байхгүйгээр төрийн захиргааны байгууллагууд чинь төрөөс өгч байгаа мөнгөө, цалин, тэтгэвэр, тэтгэмжээ тавьчихдаг байсан юм. Хөгжил дорой байх үедээ ч Монгол тавьж байсан шүү дээ. Өнөөдөр тэр арилжааны банкийг дэмжиж, банкийг мөнгө угаалгах зорилгоор дэмжих гээд байгаа бодлого чинь өөрөө буруу. Тийм учраас их хатан, ноён зан сууж байгаа банктайгаа уучлаарай гэдэг бизнесийн алтан дүрмээр нь хориг тавих ёстой. Би бол тийм саналтай байна. 
Тийм учраас бид энийг тойрч шүүж ярих гээгүй. Бидний эцсийн зорилго бол өнөөдөр иргэнд өгөх гэж байгаа 21 мянган төгрөгөө бид нар хураамжийг нь төр даах юм уу, хувь хүнээс нь авах юм уу гэдэг асуудалтай манай Байнгын хороо шийдвэр гаргаад төр нь хураамжаа төлье. Төлөх хураамж нь 100 байх юм уу, 200 байх юм уу гэдгээ Засгийн газар нь хуралдаад арилжааны банкуудтайгаа яриад тендерээ шалгаруулаад тэдний хооронд хэлэлцээр нь явагдаад гэрээ хэлэлцээрийнх нь дагуу саяны тэр хууль дүрмүүдээ зөрчихгүйгээр ингээд хураамжийнхаа хөлсийг тогтоовол арай илүү шударга бодит үнэнд нийцсэн шийдвэр гарна. Бид дахиад харилган цоорхой шийдвэр гаргачихгүйн тулд 100 төгрөг аваа гэж бид нар Улсын Их Хурлаас ингээд Байнгын хорооны тогтоол гаргачихдаг. 100 төгрөгөөр хэн ч явуулахгүй бол бид нар дахиад энд суугаад хуралдах тийм л юманд орох гээд байна шүү дээ. Тийм учраас бид нар бол хураамжийн үнэлгээний дүнг тавихаа болъё. Засгийн газар нэг удаа олгох 1.5 сая төгрөгийн үйлчилгээний хураамжийнхаа төлбөрийг төсөвтөө суулгаад аваад явдаг механизмаа бий болгох тухай асуудлаа л бид нар өнөөдөр шийдээд ганцхан асуултад санал хураалт явуулаад шийдлээ. Тэгээд дууслаа. 
Арилжааны банк дээр бол тэр тусмаа ХААН банк өнөөдөр Монголын ард түмний маш олон хүний мөнгийг угаасан шүү. Тэгчихээд ХААН банк өнөөдөр ийм муухай ядуучуудад очиж байгаа 21-ийг бол тараахгүй, тэтгэвэр, тэтгэмж, цалин хөлстэй өндөр мөнгийг бид тараана гэж ярьж байгаа нь утгагүй байна. Тийм учраас энэ үнэхээр хариуцлагатай ярих ёстой асуудал шүү. 
П.Алтангэрэл: - Д.Очирбат гишүүн ээ, би нэг санал хэлчих үү. 

Д.Очирбат: - За одоо санал авъя. 

П.Алтангэрэл: - Ерөөсөө ингэмээр байна. Би нэг горимын санал хэлчих үү. Тэгээд бид хангалттай ярилцлаа. Тэгээд Д.Оюунхорол гишүүн их бодитой сайхан саналууд гаргаж байна. Тэгэхээр ажлын хэсгийн ахлагч Д.Арвин гишүүн дээр нэг тогтоолын төсөл байгаа. Тэрийг нь хэлэлцээд л тэгээд санал хураагаад ингээд асуудлаа дуусгая гэж бодоод байна. Одоо бүх юм ойлгомжтой боллоо шүү дээ. Тогтоолын төслөө уншаад тэр дээр саналаа хэлбэл хэлээд л тэгээд хураалгаад шийдчихье. 
Д.Очирбат: - П.Алтангэрэл гишүүний горимын саналаар явъя гэж. Дэмжиж байна уу манай гишүүд. За тэгвэл ажлын хэсгийн ахлагч Д.Арвин гишүүнд микрофон өгье. 
Д.Арвин: - Нийгмийн бодлого, боловсрол, соёл, шинжлэх ухааны байнгын хорооны тогтоол, Монгол Улсын Их Хурлын тухай хуулийн 21 дүгээр зүйлийн 21.5 дахь хэсэг, Монгол Улсын Их Хурлын 2010 оны 11 дүгээр сарын 25-ны өдрийн 67 дугаар тогтоолыг тус тус үндэслэн тогтоох нь. 

Д.Очирбат: - Д.Арвин гишүүн ээ, наад тогтоолоо наашаа өгчих. Би уншъя. Та өнөөдрийнхөө яг асуулт хариулт авсан ажлын хэсгийн даргын хувьд нэг дүгнээд, танд үг өгье. Микрофон өгье. Наад тогтоолыг чинь би уншчихъя. 
Д.Арвин: - За яах вэ хамгийн гол нь би ажлын хэсгийг орлоод шалгаж байх үед бид нар энийг ярих ёстой юм билээ шүү дээ. Ялангуяа банкны асуудлаар, банкны асуудлыг бүр өөрчлөн байгуулах ёстой. Яах гэж төрийн банк, хөгжлийн банк гээд л хэдэн жил бархирч байж энэ банкуудыг байгуулав. Энэ төр ард иргэддээ үйлчилгээ бизнесийн шугамаар биш явуулахын төлөө тэмцэж байж энэ банкуудыг байгуулсан. Гэтэл өнөөдөр энэ банкууд чинь төрөөс цалин авчихаад ажилтнууд нь зүгээр сууж байна шүү дээ. 
Д.Ганхуяг сайд аа. Тэгээд одоо бид нар ард түмэндээ ингээд л 350. 1.0 сая төгрөгөө хэдээр өгөх юм. Би энд санаа зовж ингэж үзэж байгаа. Тийм учраас цаашдаа энэ банкуудыг сонгон шалгаруулалтад нь оруулж тэгээд энэ, ер нь энэ ажлын явцад сонгон шалгаруулалтад нь оруулаагүй байна, мэдэгдсэн. Хоёр банкны дунд л одоо хэл ам хийгээд байсан. Бусад банкуудыг ч гэсэн зохион байгуулах бүрэн бололцоо байсан. Төрийн санг татан оруулах ёстой. Нөгөө талаар халамж үйлчилгээний газар оруулж байгаа 21 мянган төгрөг нийгмийн халамж үйлчилгээний газраар оруулах асуудлыг ч тавьж болно шүү дээ. Ард иргэдээ бид нар ямар энийг олон жил тараах биш. Нэг үйлчилгээний цэгүүд гэж дүүргүүдэд цалин авч байгаа өчнөөн ажилтнууд байгаа шүү дээ. Ямар ч хэлбэрийн ажлыг зохион байгуулж, хүмүүс сэтгэлгүй байгаа нь надад мэдэгдээд магадгүй одоо мөнгө авахын төлөө байсан нь энд мэдэгдэж байгаа юм. Яагаад гэвэл ямар хууль тогтоомжгүйгээр иргэдээс мөнгө авдаг бол энэ өөрөө хууль зөрчсөн хэрэг мөн. Мөнөөс мөн. Би нарийн хууль мэдэхгүй юм аа гэхэд олон жил энэ Их Хуралд байлаа. Иргэдээс дур мэдэн хүний мөнгөнөөс мөнгө авч байгаа гэдэг нь яалт ч үгүй тогтоогдож байна. 
Банкуудын сонгон шалгаруулалт ерөөсөө явагдаагүй. Хоёрдугаарт төрийн банкуудыг татан оролцуулмаар байна. Гуравдугаарт ингэж дур мэдэн нэг төрийн албан хаагч Их Хурлаас гарсан тогтоолыг зөрчиж дур мэдэн шимтгэл авдагаа зогсоох хэрэгтэй. Тэгээд өшөө өнөөдөр Улсын Их Хурлаас байгуулагдсан Засгийн газрын дэд сайд Д.Нямхүү нь болохоор юу гэж ярьж байна вэ гэхээр Их Хурлын гишүүд ард түмэндээ хайртай бол тэр шимтгэлийг нь батлаад өгчих нь яасан юм гээд ингээд сууж байгаа ийм муухай хариуцлагатай, ийм хариуцлагагүй ажилтнуудтай байгаад байгаа нь миний хувьд, яг ажлын хэсгийн хувьд бол энэ ерөөсөө хариуцлагын асуудал, ажлын санаачлагын асуудал. Ийм учраас би энэ дээр одоо энэ холбогдох улсуудад нь арга хэмжээ авах ёстой гэж үзэж байгаа юм. Цаашдаа энэ 1.0 сая төгрөгөөс ч гэсэн хэдэн төгрөг авахаар эд нар тогтсон байсан юм. Ийм учраас Их Хурлаас ямар ч гэсэн би Ерөнхий сайдад хэлсэн. Ерөнхий сайд бол ер нь Байнгын хороо нэгэнт авч хэлэлцэж байгаа бол ажлын хэсэг гаргаад, ажиллаад тогтоолоо өгүүлчих. Энэ тогтоолын чинь дагуу бид нар одоо энэ асуудлыг нь шийдээд хуралдаад шийдвэрлэж өгье гэж байгаа юм. Энэ бас буруу гэдгээ мэдэж байгаа. Иргэдээс авах ёстой юм уу, эсвэл одоо бид нар өгөх ёстой юм уу, эсвэл одоо хуулиа өөрчлөх юм уу гэдэг дээр энэ гаргалгаа байна. Ийм учраас тогтоолоо гаргаад ир. Энэ дагуу чинь бид одоо бас харилцан хамтарч ажиллаад энэ асуудлаа шийдье гэсэн. Тэгээд одоо Их Хурлаас тогтоол гаргасан нь зүйтэй байх. Байнгын хорооноос тогтоол. Зүгээр ажлын хэсэгт л өгчих. Чиглэл өгөөд. Тэгээд Засгийн газар тав дахь өдөр зөвхөн энэ асуудлаар хуралдах юм билээ. Ер нь энүүгээр хуралдах цаг нь болчихож. 1.0 сая төгрөгийг ч бас яаж өгөх гэж байгаа юм билээ. Ийм саналтай байна. 
Д.Очирбат: - Тогтоолын төслөө явуулчих. Засварласан юм байна. Тийм ээ. Засварлаад санаагаа оруулаад. Манай гишүүдээс тогтоолын төсөлтэй холбогдох саналаа оруулчих. Хэлчих. 
За яах вэ манай гишүүдэд тараасан байгаа. Бүгдэд нь тарсан байгаа. Энэ дээрээ өөрийнхөө саналыг нэмээд хэлчих. Тэгээд тогтоолын төслөө редакцийн засвар хийгээд дараа нь гаргая. Одоо заавал гаргах шаардлага байхгүй. 
Миний түрүүний бас яриад байсан. Та бүхэн хариулт өгсөнгүй. Тэр Хөдөлмөр, халамж үйлчилгээний газрын дарга нь түрүү түрүүчийнхээ шийдвэрүүдийг гаргаад, зохих шимтгэл, тэр тэтгэвэр, тэтгэмж, тэр шийдвэрүүдээ өгөөд олгоод яваад байсан, болж байсан. Энэ асуудал руу яамдууд яагаад дайрч энэ хүний ажил руу ороод, тэгээд тэтгэврийг нь нэмдэг, 7 дахин нэмдэг, тэр суутгалыг  дахин нэмдэг ийм асуудлууд яамдууд өөрсдөө орж үүсгээд байгаа юм биш үү гэсэн асуудал тавиад байсан юм. Тэгэхдээ одоо хариулт авахгүй. 
Ер нь бол би түрүүн хэлсэн шүү. Тэр ямар асуудал руу нь шууд яамдынх нь дайрч давхиж орж ирээд байна вэ, ямар асуудлыг нь Хөдөлмөр, халамж үйлчилгээний газар луугаа чихчихээд үлдээчихээд байна вэ, ямар улсууд нь тэр иргэдээс авч байгаа төлбөрийг нь олон дахин өндөр тавьж байгааг зөвшөөрөөд байгаа юм. Төрөөс үйлчилгээ үзүүлж байгааг нь 100 төгрөг байгаа дээр нь яагаад зөвшөөрөөд байгаа юм. Бас ингээд зөрүүтэй асуудлууд байгаа шүү нөхдүүдээ. 
За тогтоолын төсөл дээр саналаа. П.Алтангэрэл гишүүн. 
П.Алтангэрэл: - Би энэ тогтоолын төсөлтэй танилцсан. Тэгээд яах вэ Их Хурлаас энэ Их Хурлын тухай хуулийн нэг заалтын дагуу Засгийн газарт чиглэл өгөх нь зүйтэй л дээ. Өгөх ёстой. Энэ бол чухал асуудал, яах аргагүй. Тэгэхээр бид бол зүгээр яах вэ ер нь Их Хурлын Байнгын хороо бол Засгийн газарт бодлогын хувьд чиглэл өгдөг ийм л байгууллага шүү дээ. Тэгэхээр энэ дээр бол одоо энэ 100 төгрөгөөр тооцож байр эзэлж тодорхой дүн тавьж өгөх, энэ бол дэмий. Тэр бол би хэрэггүй гэж бодож байна. 
Хоёрдугаарт, энэ Хүний хөгжил сангийн мөнгийг бид нэгэнт одоо яаж олгох, шимтгэлийг нь яах, шийдвэр юмыг нь гаргаж өгөөгүй бидний буруу байна. Энэ мөнгийг иргэдэд нь сар тутамд нь ямар нэгэн аргаар чирэгдэлгүй хэл ам болохгүйхэн шиг хүргээд яах юмсан гэсний төлөө бас энэ төрийн байгууллагын ажилчдыг ажил хийснийх нь төлөө Байнгын хороо нэг их хэтэрхий жижгэрч Засгийн газарт арга хэмжээ ав гэж чиглэл өгөөд байх нь бидний бодлогод тохирохгүй. Ер нь энэ тогтоолоор бол энэ Хүний хөгжил сангийн мөнгийг олгоход ийм зөрчлүүд яахын аргагүй гарч байна. Байнгын хороо хэлэлцлээ. Тэгэхээр Засгийн газар энэ дээрээ хэлэлцээд, нарийн судлаад, энэ шимтгэл гэж хэл ам үүсгээд байгаа энэ шимтгэлийн мөнгийг үнэхээр бодитой тогтоож байна уу гэдгийг яг одоо тогтоо Засгийн газар. 350 нь үнэхээр бодитой ч юм уу, бодьгүй ч юм уу хэн ч мэдэхгүй байгаа шүү дээ. Би зүгээр ганцхан жишээ хэлэхэд Хадгаламж банк дээр Хүний хөгжил сангийн 21 мянган төгрөгийг тараахаар ирсний дараа гэхэд Хадгаламж банкны нөхдүүд одоо бид нар энэ мөнгийг олгосноос эхлээд бидний бизнесийн үйл ажиллагаа зогсох гээд байна. Бид зээлээ ч хүртэл олгож чадахаа байлаа. Хүмүүс шаваад 21 мянгаа авна гээд байх юм. Өчнөөн олон газар бид байр түрээслэхээр явж байна гээд. 

Д.Очирбат: - П.Алтангэрэл гишүүн ээ, яг тогтоолын төсөл дээр яг ийм санал байна гээд, ийм томъёоллоо оруулъя гээд хэл. 


П.Алтангэрэл: - Энэ 350 төгрөгийг бид буруу 100 гэж хэлдэг юм уу, тийм юм байхгүй. Бодитойгоор тогтоо гэдгийг нэгдүгээр Засгийн газарт чиглэл өгөх ёстой. Хоёрдугаарт, энэ шимтгэлийн мөнгөнийх нь асуудлыг үнэхээр түрүүн Д.Оюунхорол гишүүний хэлдэгээр төсөв дээр тусгаж шийдэх юм уу, эсвэл ямар арга зам байна гэдгийг олоод танилцуул. Ерөөсөө ийм хоёр чиглэл өгсөн тогтоол л байх хэрэгтэй. Би ийм саналтай байгаа. 

Д.Очирбат: - За Д.Оюунхорол гишүүн. 


Д.Оюунхорол: - Би тогтоолын төслийн 1 дүгээр заалт дээр би шууд уншаад явчих уу. Өөрийнхөө оруулах гэж байгаа өгүүлбэрээ. 

Хүний хөгжил сангаас Монгол Улсын иргэдэд 2011 онд 21 мянган төгрөг олгох ажлыг зохион байгуулахдаа Монгол Улсын Их Хурлын 2010 оны 67 дугаар тогтоолоор банкны эрх бүхий төлбөр тооцоо, мөнгөн хадгаламжийн тухай хуулийн 16 дугаар зүйл, иргэний хуулийн 445 дугаар зүйлийн 445.7 дахь хэсгийг тус тус зөрчин хураамж авсан байна гэдгийг нь оруулчихъя. Хэвээр нь гэж бодож байна. Яагаад гэвэл Засгийн газар энийг өөрчлөхийн тулд үндэслэл нь хэрэгтэй шүү дээ. Түрүүн Д.Нямхүү тэнд ямар хууль зөрчсөн нь тодорхой биш байна гээд байна гэсэн. Тэгэхээр энэ чинь бас тодорхой хуультай байна шүү дээ. Тэгэхээр бид нэгэнт эрх зүйт төрийг байгуулж байгаа учраас энийг зөрчиж байгаа нь өөрөө нэг хууль байна гээд С.Энхцэцэг хуульч тайлбарлаж байгаа учраас энэ хуулийн заалтыг нь хэвээр нь аваад. Тэгэхдээ иргэний зөвшөөрөлгүйгээр иргэдээс сар бүр 350 төгрөгийн гэдгийг хасмаар байна. Тэр өгүүлбэрийг хасаад, тэр өгүүлбэрээр нь хасаад тэгээд хураамж авсан байна. Иймд дараахь зохион байгуулалтын арга хэмжээг хуулийн дагуу зохион байгуулж арга хэмжээ авч хэрэгжүүлэхийг Монгол Улсын Засгийн газар С.Батболдод даалгасугай гэсэн ийм ерөнхий заалттай. 
Хоёрдугаарт нь, 2011 оны 10, 11 дүгээр сард болон 2012 онд бэлэн мөнгө олгохтой холбогдон гарах банкны үйлчилгээний хураамжийн нийгмийн халамжийн тэтгэвэр, тэтгэмж, тусламж, хөнгөлөлтийн мөнгийг тавьж олгосон гүйлгээ бүрийн үйлчилгээний хураамжийг арилжааны банкуудаар тохиролцож, санхүүгийн эх үүсвэрийг тогтоож 2012 оны төсөвт оруулж ирүүлж суулгахыг Засгийн газарт даалгасугай гэсэн ийм л хоёр заалттай тогтоол гаргачихвал арай бидэнд ойлгомжтой, Засгийн газарт ойлгомжтой. Энэ ажил өөрөө урагшаа явахад иргэн хүнд аягүй нэмэртэй ийм шийдвэр болох юм байна гэж ойлгож байна. Тийм учраас ийм хоёр заалттай тогтоолын төслийг оруулаад өгчихвөл энэ ажил маань бас ажил хэрэг болж явахад дэмж болох юм болов уу гэсэн ийм саналтай байна. 
Д.Очирбат: - Д.Одбаяр гишүүн. 

Д.Одбаяр: - Би шүүмжлэлтэй хандаад байна. Телевизээр гаргамааргүй байгаа юм аа н.Бат-Эрдэнэ гуай. Би телевизээр гарахгүйгээр хоёр гурван юм хэлмээр байна. 
Ерөөсөө энэ хэлэлцүүлэг чинь их утгагүй явж байна шүү. Зарчмын хувьд санааг ойлгож байна. Ажлын хэсэг 21 мянган төгрөг өгнө гэж шийдвэртэй. 20650 төгрөг очоод байна. Эцсийн дүндээ энэ маань нөгөө сая төгрөг олгохоор сая 400-гаад мянган төгрөг хүнд очих маягтай болох гээд байна л даа. Сая 500 хүрэхгүйгээр. Тэгэхээр нөгөө улс төрийн амлалт юм яах вэ гэдэг улс төрийн талаас нь Их Хурлын гишүүд санаа зовж байгаа нь зүйтэй. Гэхдээ өнөөдөр одоо бид нар энэ тогтоолын төслийг чинь Д.Очирбат дарга аа, санал хурааж шийдэх ёстой, горимоороо. Энэ дээр ч нэг тогтоолын төсөл уншаад л, та ч тэндээс нэгийг уншчихъя гээд л, Аагий ч нэгийг авчихсан санал хэлээд л, Д.Оюунхорол гишүүн бүр шинэ редакци унших гээд л, уншаад л. 
Д.Очирбат: - Төсөл дээр саналаа хэлж байгаа юм. 

Д.Оюунхорол: - Хоёр гурван цаг ярьж хэлэлцчихээд энэ тогтоол надад таалагдахгүй байна гээд..

Д.Одбаяр: - Би тэгж байгаа юм биш Д.Оюунхорол гишүүн ээ, би телевизээр гарахгүй гэж зориуд хэлж байгаа юм. Яагаад вэ гэхээр наад тогтоол, бид нар энд юм яриад сууж байна. Наад тогтоолын төслийн энэ 2 заалтыг чинь ингэж засах нь зүйтэй байна гээд А.Тлейхан гуай бид гурав яриад сууж байгаа байхгүй юу. Тогтоолын төсөл чинь төслөөрөө орж ирээд тэр дээрээ нөгөө ийм найруулга энэ дээрээ явна шүү дээ. Харин тэр нь л явж байна шүү дээ. Тэгэхээр чинь одоо энэ тогтоолын төсөл нэг төсөл байгаа юм байна. 
Д.Оюунхорол: - Ээ мааний мад ми хум. Д.Одбаяр гишүүн ээ, наад Д.Арвин гишүүний тараасан тогтоолын төсөл дээр ийм редакци дээр ийм өгүүлбэрийг хасъя гэдэг саналаа ярьж байна шүү дээ. Жишээлбэл, Д.Оюунхорол нэг тогтоолын төсөл бариад, Д.Очирбат дарга нэг тогтоолын төсөл бариад, П.Алтангэрэл нэг тогтоолын төсөл бариагүй. Бид Д.Арвин гишүүний бичсэн байгаа тогтоолын төсөл дээр саналаа хэлж байна шүү дээ. 

Д.Одбаяр: - Тэгвэл би өшөө юм ярина. Анх орж ирсэн тогтоолын төсөл чинь ямар юм байгаа билээ. 3, 4 заалттай юм байгаа шүү дээ. Тэгэхээр бид нар одоо юу ярих вэ гэхээр тогтоолын төслөөс 4 дүгээр зүйлийг нь хасах ёстой. Би одоо энэ төслийг чинь харчихаад..
Д.Очирбат: - Зарчмын саналаа л тавь. Би дараа нь санал хураалгана. Өөрийнхөө юмыг л тавь. 

Д.Оюунхоролын саналаар санал хураалгана. Дэмжигдвэл дэмжигдээд яв, дэмжигдэхгүй бол тэр нь хасагдана. Та ч бас өөрийнхөө саналыг тавь. Орж ирсэн тогтоолын төслийг та бүхэнд тогтоолын төсөл дээр та бүхний саналыг сонсож байгаа. Та чөлөөтэй тогтоолын төсөл дээр ямар өөрчлөлт баймаар байна. Саналаа хэл. 
Д.Одбаяр: - Оруулж ирж байгаа асуудлын хувьд би хэлсэн. 20650 төгрөг иргэдийн гар дээр очоод байна гэдэг гол асуудал байгаа. Энийг яаж Их Хурлаас гаргасан шийдвэрийн дагуу 21-ийг нь олгох вэ гэдэг асуудал байгаа юм. Энэ ажлыг зохион байгуулахдаа Засгийн газар Улсын Их Хурлын тогтоол чинь 21 мянгаараа иргэдийн гар дээр очихгүй байна шүү гэдэг асуудлыг Улсын Их Хуралд оруулаагүй нь Засгийн газрын хариуцлагагүйнх. Өөрөөр хэлбэл та нар Улсын Их Хурлын гарч байгаа шийдвэрийг газар дээр нь зохион байгуулж байгаа улсууд. 
Д.Оюунхорол: - Одоо тогтоолынхоо төсөл дээр саналаа хэлчих ээ, Д.Одбаяр гишүүн ээ. 

Д.Одбаяр: - Тийм учраас иргэдийн өмнөөс гэрээ байгуулаад 350 төгрөгийг нь тэр дээр суутгаж байгаа нь хууль зөрчсөн үндэслэлтэй байна гэж үзэж байгаа байхгүй юу. Хууль зөрчсөн байна гэдэг үг орж болохгүй. 
Д.Оюунхорол: - За магадгүй магадгүй. 

Д.Одбаяр: - Энэ цаашаагаа явах юм бол иргэн миний өмнөөс энэ нөхдүүд гэрээ байгуулаад надад улсаас өгөх ёстой 21 мянгаас 350 төгрөгийг нь тойруу замаар авчихлаа гэдэг иргэний нэхэмжлэл гарч байж шүүх дээр шийдэгдэх ёстой асуудал. 
Тэгэхээр тогтоолын төсөл дээр энэ хэлээд байгаа санал, төсөл дээр анх орж ирж байснаараа бол 100 төгрөгөөс хэтрүүлэхгүй байхаар тооцох, чирэгдэлгүй олгох, сар бүрээр нарийвчлан судалж тогтоох, тэгээд албан тушаалтнуудад хариуцлага тооцох ийм 4 заалт байгаа юм. Тэгэхээр энд ярьж байгаа ямархуу найруулгуудыг сая хийгээд энэ Д.Арвин гишүүн бичсэн байна вэ гэхээр 21 мянган төгрөгт холбогдолтой асуудлыг хураамжийг нь бодитой тооцоо гаргаж танилцуулах. Байнгын хороо Их Хуралд ийм байна гээд. Тэгээд энийгээ 2012 оны төсөв өргөн барьсан байгаа. Энэ дээрээ нэмэгдэл зардлаар суулгах. Энэний цаад талд юу байна вэ гэхээр санаа нь тэр тооцоо 350 төгрөгөөс хэтрэхгүй оруулж ирэх гэсэн санаа байгаа шүү. Түрүүн зургаан зуун хэдэн төгрөгийн зардал гарч байгаа гэсэн юм ярьж байна лээ. Тийм учраас энийг та бүхэн тэндээ тэр банкуудтай сайн ярих. Тэгээд тэр тендер юм аа зарлаж сонгож авах. 
Тэр сонгосон банк гэдгийгээ бид нар засах ёстой юм байна шүү дээ. Сонгосон хэлбэрээ юм байна шүү дээ. Нэг нь бэлнээр нь, нөгөөдөх нь төлбөрийн өөр бусад хэлбэрээр гэж. Банк сонгохгүй юм байна. Тэгэхээр энэ тогтоолын төслийг ерөнхийдөө гишүүд санаа ойлгомжтой байгаа. Энд Д.Арвин гишүүний бичиж өгсөн энэ хураамжийг бодитой тооцоод ирэх оны сонгуульд, юу ирэх оны төсөвт суулгах гэдэг энэ зарчмаар нь бид нар ойлголцлоо гэдгээ ингэж яагаад энэ хурлаа дуусгах хэрэгтэй. 
Д.Оюунхорол: - Д.Одбаяр гишүүн ээ, яг еэвэнгийн хоёр талыг нөгөө ар урд талаас нь ярьдаг шиг санаа ярьж байна шүү дээ бид сая. Зүгээр хуулийн гэдэг үгээ авч хаяя. Хууль зөрчсөн гэдэг агуулгыг нь авч хаяя гэдэг нь одоо таны сая хэлж байгаа санал юм байна шүү дээ. 
П.Алтангэрэл: - Адилхан байна шүү дээ. Ерөөсөө хоёр заалт бол.
Д.Одбаяр: - Үгүй үгүй би адилхан л даа. 

Д.Очирбат: - За саналын томъёоллоо хэлээд та дуусгачих. Тэгээд санал хураалгая. 
Д.Одбаяр: - Тэгэхээр тэр хууль зөрчсөн гэдгээ авч хаяя. Энэ чинь эхний хоёрыг нь найруулах маягаар биш шүү дээ. Хууль зөрчсөн гэдгээ авъя гэдэг нэгдүгээр санал. Хоёрдугаарх нь, 4 дүгээр заалт, 3 дугаар заалтыг болъё гэсэн, хасъя гэсэн ийм саналын томъёолол явах ёстой байхгүй юу. 1 дүгээр заалтаа бол 100 төгрөг гэдэг нь байхгүй. Бодитой тогтооё. 1, 2 дугаар заалтаа бол бодитой тогтооё. Ингээд энэ ирэх оны төсөвт суулгах саналаа оруулж эргэж танилцуул гэдгээр найруулаад, санал хураалтын томъёолол бол 3, 4 дүгээр заалтыг хасъя гэсэн ийм саналаар томъёолол хураах ёстой. 
Д.Очирбат: - 4 дүгээр заалт энд алга байна шүү дээ. Юун 4 дүгээр заалт. 

Д.Одбаяр: - Харин би тэгээд хэлээд байгаа байхгүй юу. Хичнээн янзын тогтоол яваад байгаа юм бэ гэж хэлж байгаа юм. 
Д.Очирбат: - Хоёр зарчмын зөрүүтэй саналын томъёолол. Тогтоол дээр. Өөр саналтай гишүүд байна уу? А.Тлейхан гишүүнд байна уу? 
А.Тлейхан: - Бид сая нэлээн ярьсандаа. Сая П.Алтангэрэл гишүүн бид хэд баахан ярьж, Д.Арвин гишүүн сая. Энэ 4 заалттай тогтоолын 3, 4 дүгээр заалтыг нь хасъя. Тэр хариуцлагын тухай заалт бол одоохондоо хэрэггүй. Бид учрыг нь олж тогтоож чадаагүй байж хариуцлага ярих хэрэггүй юм гэж. Тэр нөхөн олгох тухай асуудлыг болъё. Асар их хэмжээний зардал нэмэгдэж орж ирнэ, төсөв дээр.
Д.Очирбат: - Тийм юм байхгүй. 

А.Тлейхан: - Тийм учраас нөхөн олгох тухай асуудал байхгүй. Тийм учраас 3, 4 дүгээр заалтыг хасъя. Харин тэр 1 дүгээр заалтыг тэр 100 төгрөг биш бодитой тогтооё гэдэг байдлаар оруулъя. Тэгээд тооцоог нь танилцуул. 
Хоёрдугаарт нь, цаашдаа чирэгдэлгүй олго. 21 мянга гэдгээр олго гэдэг заалтыг оруулъя гэсэн ийм хоёр зарчмын юм хэлж байгаа. Харин хууль зөрчсөн гэж нэг заалт байгаа юм. Тэр тэмдэглэл дээрээ. Тэр хэрэггүй ээ. Хууль зөрчсөн гэж байж болохгүй ээ. Тийм учраас тэр хууль зөрчсөн гэдгийг нь шүүх тогтоох учраас Байнгын хороо хууль зөрчсөн гэж хэлэх нь зохимжгүй гэдэг утгаар нь сая Д.Одбаяр гишүүний хэлсэн саналтай нэг байгаа юм. 
Д.Очирбат: - Д.Арвин гишүүн өөрөө саянхаа тогтоол дээр. Ер нь бол өнөөдөр ажлын хэсэг гаргаад, асуудал үүсгээд, зөв буруу нь хамаа байхгүй. Ямар ч байсан ард түмний тавьсан асуудлаар Байнгын хороо хэлэлцэгдэж ярьж байгаа. Холбогдох асуудлууд дээр зөв бурууг нь бид өнөөдөр ялгах гээгүй. Буруутай үйлдэл хийсэн бол тэрэндээ хариуцлагын тогтолцоо байх ёстой. Би бол тэгж ойлгож байгаа. Өнөөдөр тэр 350 төгрөг нь, ажлын хэсэг нь орж ирээд 350 төгрөг авч байгаа нь их байна. Жилдээ 11.0 тэрбум төгрөг болчихоод байна гэж ярьсан мөртлөө 350 ер нь болж байна. 650 төгрөг нь болохгүй гэж ярьж болохгүй. Тийм биз. 
П.Алтангэрэл: - Яах вэ бодиттойгоор тогтоо гэдэг чиглэл өгч байна шүү дээ. 

Д.Очирбат: - Тийм учраас өнөөдөр би тэр Д.Одбаяр гишүүний ярьсан саналыг чинь ярьж байна шүү дээ. Өнөөдрийн энэ юугаа бол бодитойгоор тэр 100 төгрөг гэдгээ бодит үнэлэмжээр. Жишээлбэл тэр түрүүн Хөдөлмөр, халамжийн үйлчилгээний тэр олгож байсан үнэлэмжүүд, төрөөс олгож байгаа, одоо аваад явахаар үнэлэмжүүд болж байна шүү дээ. 
П.Алтангэрэл: - Яах вэ тэгээд бодитойгоор судлаад л тогтоочихъё. Тийм чиглэлээр..

Д.Очирбат: - Тэгэхээр өнөөдөр бид тэр мөнгө тавихгүй гэдэг нь зөв. 350 төгрөг чинь ихдээд ард түмний нуруун дээр хүндрэл учруулаад, 21 мянган төгрөгөөсөө 350-ыг нь аваад байна гэж өнөөдөржингөө ярьчихаад тогтоол дээрээ өнөөдөр тэгж тавьж болохгүй, тэр буруу байна, энийг авчихъя гэж ярьж бас болохгүй. Нэгэнт Байнгын хороо өнөөдөр цаг заваа барж, өнөө хороо хуралдуулж ажлаа хийж ингэж байгаа бол хариуцлагын тогтолцоо байх ёстой. 
П.Алтангэрэл: - Хэн буруутайг нь эцэслэн бид шийдээгүй байгаа шүү дээ. 

Д.Очирбат: - Тэрийг нь Засгийн газарт нь, тогтоолоор өгч байгаа газартаа шийдэг. Бид шийдэхгүй тэрийг нь. 
П.Алтангэрэл: - Бид хариуцлага тооц гэж чиглэл өгч болохгүй л дээ. Хариуцлага нь зөв юм уу, буруу юу гэдгийг нь тогтоож чадаагүй байж.

Д.Очирбат: - Д.Арвин гишүүн саналаа хэлье. 

Д.Арвин: - За яах вэ дээ, би саналаа хэлээд яах вэ. Гишүүд өөрсдөө саяны хэлсэн саналдаа өөрсдөө тогтоолынхоо төслийг. Санал хураагаад л шийд л дээ. Оруулж ирсэн санал дээр. 
Д.Оюунхорол: - Д.Одбаяр гишүүн ээ. Одоо та сайн сонсож байгаарай. 
Д.Арвин: - Та нар хүлээж бай. Би нэг юм нь дээр.Та нар ингээд. Сая Д.Одбаяр гишүүн арай 350 нь болж байна, өшөө 600 байсан. 350 нь арай зөв юм шиг юмаар. Би бол 100 төгрөгөөрөө гээд заагаад явуулчихад яагаад болдоггүй юм. 
Д.Оюунхорол: - Одоо эргэж задлаа хэрэггүй. Одоо тогтоолын төслөө байна шүү дээ Д.Одбаяр гишүүний саяны хэлдгээр би бол одоогийн байгаа тогтоол дээр чинь ийм л өгүүлбэрийг дахиад авч хаях ёстой юм байна гэж ойлгоод байгаа юм. 
Хүний хөгжил сангаас Монгол Улсын иргэдэд 2011 онд 21 мянган төгрөг олгох ажлыг зохион байгуулахдаа Монгол Улсын Их Хурлын 2010 оны 67 дугаар тогтоолыг зөрчин хураамж авсан байна. Иймд дараахь зохион байгуулалтын арга хэмжээг хуулийн дагуу авч хэрэгжүүлэхийг Монгол Улсын Засгийн газар С.Батболдод даалгасугай. 
Хоёрдугаарт нь, дараагийн заалт нь хэвээрээ явж байгаад тэгээд тусламж хөнгөлөлтийг, мөнгийг тавьж олгосон гүйлгээ бүрийн үйлчилгээний хураамжийг арилжааны банкуудтай тохиролцож, санхүүгийн эх үүсвэрийг тогтоож саналаа оруулж ирэхийг Монгол Улсын Засгийн газар С.Батболдод даалгасугай гэсэн ийм л хоёр заалттай тогтоол оруулчихъя гэж хэлсэн байхгүй Д.Одбаяр аа. Чи тэгэхээр нэг юмыг л яриад байгаа юм. Уг агуулга нь бол энэ хоёрыг л оруулъя. Бидний өнөөдрийн хуралдсан эцсийн зорилго бол энэ. Түүнээс бид өнөөдөр хүний хариуцлагын тухай асуудал, эсвэл мөнгө төгрөгийн дүн тооцож тавих тухай асуудлыг яримааргүй байна. Эцсийн үр дүн бол бид нар 21 мянган төгрөгөө ер нь энэ мөнгө тараах, бэлэн мөнгөний гүйлгээний, энэ өөрөөр хэлбэл зардлыг төр даадаг байя гэсэн санаагаа л Улсын Их Хурал дэмжлэг болгож өгөх гэж байна гэсэн үг шүү дээ. 
П.Алтангэрэл: - Наад дээрээ санал хураагаад л явчихъя. Уг нь бид тийм хууль зөрчсөн байна гэсэн юм хэлж болохгүй байх л даа. Тэрийг хууль зөрчлийг тогтоодог газар нь хуулийн байгууллага шүү дээ. 
Д.Арвин: - Их Хурлын 67 дугаар тогтоол зөрчсөн шүү дээ. 

П.Алтангэрэл: - Бид ингээд ажлын хэсэг байгуулж шалгаж үзлээ. Би асуудал байна гээд. 
Д.Арвин: - Үгүй ээ яг ярих юм бол аягүй их олон хууль зөрчөөд. Чи иргэдээс санал ирэх юм бол иргэдээс..
П.Алтангэрэл: - Хууль зөрчсөн зөрчөөгүйг бид тогтоохгүй шүү дээ. 

Д.Оюунхорол: - Биш ээ биш. Сая бас жаахан мушгаад явчихлаа шүү дээ. Монгол Улсын Их Хурлын 2010 оны 67 дугаар тогтоолыг зөрчиж 350 төгрөгийг авах саналыг оруулж ирээд, энэ нь буруу байна гэдгийг бид нар С.Батболд гэж энэ Засгийн газартаа хэлж өгөх гэж байна шүү дээ. Энэ хурлын зорилго тэр. 
Тэгээд энэ нь ямар байсан юм бэ гэдгээ хуулийн дагуу зохион байгуулалттай арга хэмжээ авч хэрэгжүүлэхийг Засгийн газар яриад 10, 11, 12 дугаар сард олгох, мөнгөн тэтгэмжийг олгохдоо энэ мөнгө төгрөгөө төсөвтөө суулгаад оруулж ирээчээ гэдэг саналаа л бид энд хэлж өгч байна шүү дээ. 

Д.Арвин: - Хариуцлага тооцох юм ерөөсөө байхгүй юу. Одоо жишээлбэл ингэж. 
П.Алтангэрэл: - Үгүй үгүй, тэрийг бид нар бас эцэслэж.. Энүүгээрээ л явчихъя л даа. Энэ заалтаараа тэгээд. 
Д.Очирбат: - Би зарчмын зөрүүтэй саналын томъёоллоор санал хураалгая. Д.Оюунхорол гишүүний түрүүн ярьдаг хоёр санал. Тэрийгээ тайлбарладаа. Дахиад тайлбарлачих. 
Д.Оюунхорол: - Одоо тоть шиг 3 унших уу. Уншчихсан шүү дээ. 
Д.Очирбат: - Дахиад..

Д.Оюунхорол: - Би одоо аягүй хариуцлагатай уншъя. Нийгмийн бодлого, бодлого, соёл, шинжлэх ухааны байнгын хорооны тогтоол.
Д.Очирбат: - Үгүй үгүй, зүгээр өөрчлөлт оруулж байгаа, хасч байгаагаа хэлээд явчихгүй юу. 

Д.Оюунхорол: - За тэгвэл нэгдүгээрт, Хүний хөгжил сангаас Монгол Улсын иргэдэд 2011 онд 21 мянган төгрөг олгох ажлыг зохион байгуулахдаа Монгол Улсын Их Хурлын 2010 оны 67 дугаар тогтоолыг зөрчин хураамж авсан байна. Иймд дараахь зохион байгуулалтын арга хэмжээг хуулийн дагуу зохион байгуулахыг Монгол Улсын Ерөнхий сайд С.Батболдод даалгасугай гэсэн. Нэг. Засгийн газарт. 
Дараа нь хоёрдугаарт 2011 оны 10, 11, 12 дугаар сард болон 2012 онд олгох, бэлэн мөнгө олгохтой холбогдон гарах банкны үйлчилгээний хураамжийг нийгмийн халамжийн тэтгэвэр, тэтгэмж, тусламж, хөнгөлөлтийн мөнгийг тавьж олгосон гүйлгээ бүрийн үйлчилгээний хураамжийг арилжааны банкуудтай тохиролцож санхүүгийн эх үүсвэрийг тогтоож саналаа оруулж ирэхийг Монгол Улсын Засгийн газар С.Батболдод даалгасугай гэсэн ийм л хоёр заалттай шийдвэр оруулчихвал одоо бидний ажлын эцсийн үр дүн гоё болох гээд байна гэж ойлгож байна. 

Д.Очирбат: - Тэгэхээр саяны үлдсэн 2, 3 дахь томъёолол. Төсөл дээр орж ирсэн саналыг хасъя гэсэн саналтай байгаа. Тийм ээ. Сая редакцийн засварыг хийлээ. Д.Оюунхорол гишүүн хоёр гурав дахь саналыг. 
Хөөш, Д.Арвин гишүүн ээ, та эндээ хариуцлагатай бай. Наад юм руугаа анхаар. Тийм. Эсвэл зүгээр, та анхааралгүй байвал наад хүмүүсийнхээ анхаарлыг бүр сайн сонсоод яв, аан. 

2, 3 дахь саналыг нь хасъя гэсэн санал оруулж ирж байна. Д.Оюунхорол гишүүн зарчмын зөрүүтэй санал гаргаж байна. Дэмжье гэсэн гишүүд. Уг тогтоолын төсөл чинь өөрөө босоогоор орж ирж байгаа юм. Энэ дээрээ, энэ саналаасаа Д.Оюунхорол гишүүний саналаар, зарчмын зөрүүтэй саналыг дэмжье. Хоёр тогтоолтой байя гэсэн. Дэмжье гэсэн гишүүд гараа өргөе. Хоёр заалттай. 
11-ээс 11. 

За ингээд асуудал байхгүй. 
П.Алтангэрэл: - 100, хариуцлага хоёроо хасаад л тэгээд Д.Оюунхорол гишүүний томъёолсноор.

Д.Очирбат: - Ихэнхи нь дэмжсэн учраас дахиад өөр саналын томъёоллоор хураалгах шаардлагагүй гэж үзлээ. Тийм биз. 
3, 4 дүгээр заалт нь тэр банкаар дамжуулан чирэгдэлгүй болгох гэж байгаа юм байна. Тийм ээ. Жишээлбэл 2011 оны 01, 11, 12 дугаар сард олгох мөнгийг гэж байгаа юм байна. Хоёр дахь хариуцлагын тогтолцоо, хууль зөрчсөн. Энийг бол бүрэн болъё гэж гишүүд дэмжиж байгаа юм байна. Тийм үү. Тэгвэл саяны томъёоллоор..
Д.Арвин: - Үгүй үгүй, тэр банкаар дамжих асуудал дээр та нар бас нэг яачих л даа. 

П.Алтангэрэл: - Д.Оюунхорол гишүүний тэр нөгөө томъёолол дээр байж байгаа шүү дээ. Тэрүүгээрээ явчих. Тийм.
Д.Арвин: - Аль хаана байна байгаа юм. Банкаар гэдэг нь алга байна. 
Д.Очирбат: - За өнөөдрийн Байнгын хорооны хуралд оролцсон гишүүд та бүхэнд баярлалаа. Ажлын хэсгийнхэн, хүрэлцэж ирсэн бүрэлдэхүүнд бас баярлалаа. Хуралдаан завсарлалаа. 
Хуралдаан 18 цаг 10 минутад өндөрлөв.

